
ᑲᑭᕙᒃ ᑲᑐᔾᔨᖃᑎᒌᑦ 
ᓄᓇᓕᓐᓂᑦ ᒪᑭᒪᓇᓱᐊᕈᑎᓄᑦ 
ᐱᕙᓪᓕᐊᔪᓕᕆᔨᐅᒻᒪᑕ 
ᑎᒥᐅᓪᓗᑎᒃ ᐱᔨᑦᑎᕋᕐᐸᑦᑐᑦ 
ᐃᓄᓐᓂᑦ ᐱᓕᕆᐊᓂᑦ 
ᐱᔨᑦᑎᕋᐅᑎᓂᓪᓗ 
ᐃᑲᔫᑎᖃᕐᐸᑦᑐᑎᒃ 
ᐱᔪᓐᓇᕐᓯᒋᐊᒃᑲᓐᓂᖁᓪᓗᒋᑦ 
ᓄᓇᓖᑦ ᕿᑭᖅᑕᓂ.

ᑐᙵᓱᒋᑦ ᑲᑭᕙᒃ 
ᑲᑐᔾᔨᖃᑎᒌᒃᑯᓐᓄᑦ
ᐊᓪᓚᕕᑦᑎᓐᓂ ᐃᖃᓗᓐᓂ, ᑲᑭᕙᒃ 
ᑲᑐᔾᔨᖃᑎᒌᑦ ᐱᔨᑦᑎᕋᕐᐸᑦᑐᑦ ᐃᓄᓐᓄᑦ 
ᖁᓕᓂᑦ ᐱᖓᓱᓂᓪᓗ ᓄᓇᓕᓐᓂᑦ 
ᕿᑭᖅᑕᓂ ᓄᓇᕗᒻᒥ. ᓄᓇᕗᑦ 
ᐊᖏᔪᐊᓘᒻᒪᑦ, 2,200 ᑭᓛᒥᑕᓂᑦ 
ᐊᖏᓂᖃᖅᑐᓂ ᓴᓂᑭᓗᐊᕐᒥᑦ ᓂᒋᐅᑉ−
ᑲᓇᓐᓇᕐᐸᓯᐊᓂ ᑕᓯᐅᔭᕐᔪᐊᕐᒥ 
ᑕᑉᐸᐅᖓ ᐊᐅᓱᐃᑦᑐᕐᒧᑦ ᑎᑭᑦᑐᒍ 
ᕿᑭᖅᑖᓗᒻᒥ ᐅᐊᓐᓇᖓᓂ. 
ᓄᓇᓕᕗᑦ ᐊᔾᔨᒌᙱᑐᒡᒍᑎᐅᕗᑦ, 
ᖃᓄᐃᑦᑐᑐᐃᓐᓇᑦᑎᐊᖑᓪᓗᑎᒃ 
ᐃᖃᓗᓐᓂ, ᑖᓐᓇ ᓄᓇᕗᑦ 
ᐊᖏᔪᖅᑳᖃᕐᕕᐊ ᐃᓄᖃᖅᑐᓂ 
ᐅᖓᑖᓃᑦᑐᓂᑦ 8,000, ᐊᐅᓱᐃᑦᑐᕐᒥ 
ᖁᑦᑎᑦᑐᒥ ᐃᓄᖃᖅᑐᓂ 150ᓂᑦ. 

1.	 ᐋᖅᑭᔅᓱᐃᓂᖅ ᐃᑲᔫᑎᓕᒻᒥᒃ ᓇᒻᒥᓂᖅ 
ᐃᖅᑲᓇᐃᔭᕐᕕᖁᑎᓕᕆᕕᒻᒥᑦ 
ᐊᒥᓱᕈᒃᑲᓂᕐᓂᐊᕐᖓᑕ 
ᐋᖅᑭᐸᓪᓕᓂᐊᕐᖓᑕᓗ 
ᐃᓄᐃᑦ ᐱᖃᑕᐅᕙᑦᑐᑦ 
ᓇᒻᒥᓂᖅ ᓇᒻᒥᓂᖃᕐᓂᕐᒥᒃ 
ᓇᒻᒥᓂᖁᑎᖃᕐᓂᒥᓪᓗ.

2.	 ᑐᕋᐃᓐᓇᖅᑐᓂᑦ ᑮᓇᐅᔭᓂᑦ 
ᐃᑲᔫᑎᖃᖃᑦᑕᕐᓗᑎᒃ ᐊᒻᒪᓗ 
ᑐᕋᐃᓐᓇᖏᑦᑐᓂᑦ ᐃᑲᔫᑎᖃᖃᑦᑕᕐᓗᒃ 
ᐃᓄᓐᓄᑦ ᐱᓇᓱᐊᕈᑎᖃᕐᐸᑦᑐᓄᑦ 
ᐃᓕᓐᓂᐊᓂᕐᒥᒃ ᐊᒻᒪᓗ 
ᓯᓚᑦᑐᓴᕐᕕᒻᒥᒃ ᐃᓕᓐᓂᐊᓂᕐᒥᒃ.

3.	 ᐃᓄᐃᑦ ᑎᑭᐅᑎᑎᖃᑦᑕᕐᓗᒋᑦ 
ᐃᖅᑲᓇᐃᔮᖅᑖᕆᒍᒪᔭᖏᓐᓄᑦ ᐊᒻᒪᓗ 
ᐃᖅᑲᓇᐃᔮᔅᓴᓄᑦ ᑐᕌᒐᖏᓐᓄᑦ. 

4.	 ᐋᖅᑭᑎᐊᕐᓗᒋᑦ ᐱᓇᓱᐊᕋᔅᓴᐅᕙᑦᑐᑦ 
ᐃᖅᑲᓇᐃᔭᕆᐅᕐᓴᖃᑦᑕᓂᕐᒧᑦ ᐊᒻᒪᓗ 
ᐱᓕᒻᒪᔅᓴᖃᑦᑕᓂᕐᒧᑦ ᐃᓄᓐᓄᑦ 
ᐃᓅᓱᑦᑐᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 
ᑎᒥᒃᑯᑦ ᐊᔪᕈᑎᓕᓐᓄᑦ. 

5.	 ᐊᒥᓱᕈᖅᑎᒋᐊᕐᓗᒋᑦ ᐃᓄᓐᓄᑦ 
ᐊᑐᖅᑕᐅᔪᓐᓇᐸᑦᑐᑦ ᓈᒻᒪᑦᑐᑦ 
ᓱᕈᓯᓛᕐᓄᑦ ᐃᓕᓐᓂᐊᕆᐅᕐᓴᕖᑦ 
ᐸᐃᕆᕖᓪᓗ.

6.	 ᐃᑲᔪᖃᑦᑕᕐᓗᑎᒃ ᐃᓄᓐᓄᑦ−
ᑐᑭᒧᐊᑦᑎᑕᐅᔪᓂᑦ ᐊᑭᑐᔫᑎᓂᑦ 
ᐸᕐᓇᐃᖃᑦᑕᓂᕐᒥᒃ ᐊᒻᒪᓗ 
ᐊᐅᓚᔾᔪᑎᔅᓴᓂᑦ ᐱᕙᓪᓕᐊᑎᑦᑎᓂᕐᒥᒃ 
ᑮᓇᐅᔭᓕᐅᕋᓱᐊᕈᑎᓂᑦ 
ᐃᓅᓯᕐᒨᖓᔪᓂᓪᓗ 
ᐱᕚᓪᓕᕈᑎᔅᓴᓕᓐᓂᑦ ᓄᓇᓕᓐᓄᑦ. 

ᑐᑭᒧᐊᒍᑎᔅᓴᓂᑦ ᑐᕌᒐᕗᑦ

ᑭᙵᐃᑦ

ᓴᓂᑭᓗᐊᖅ

ᑭᒻᒥᕈᑦ

ᐸᖕᓂᖅᑑᖅ

ᕿᑭᖅᑕᕐᔪᐊᖅ

ᑲᖏᖅᑐᒑᐱᒃ
ᒥᑦᑎᒪᑕᓕᒃ

ᐊᐅᔪᐃᑦᑐᖅ

ᐃᒃᐱᐊᕐᔪᒃ'
ᖃᐅᓱᐃᑦᑐᖅ

ᐃᒡᓗᓕᒃ

ᓴᓂᕋᔭᒃ

ᐃᖃᓗᐃᑦ

ᐱᒃᑯᒍᓱᑦᑎᐊᖅᑐᖓ 
ᑲᔪᓯᑎᑦᑎᑎᐊᕐᓯᒪᒐᑦᑕ 
ᐊᕐᕌᒍᒋᕋᑖᖅᑕᑎᓐᓂ, 
ᐊᒻᒪᓗ 
ᖁᕕᐊᓱᑦᑎᐊᖅᑐᖓ 
ᓯᕗᓂᔅᓴᖓ 
ᐃᓱᒪᒋᓪᓗᒍ ᑲᑭᕙᒃ 
ᑲᑐᔾᔨᖃᑎᒌᒃᑯᑦ!

ᐃᓚᖓᑦ ᑲᔪᓯᑦᑎᐊᕈᑎᒋᓯᒪᔭᑦᑎᓐᓂᒃ 
ᑕᒫᓂ ᐊᕐᕌᒍᒥ ᓄᑖᕐᒥᒃ 
ᐊᖏᔪᖅᑳᖅᑖᕐᓂᕆᔪᔭᕗᑦ 
ᐊᐅᓚᑦᑎᔨᒻᒪᕆᑖᕆᓪᓗᑎᒍᓗ, ᓰᓚ ᑯᓗᓛ. 
ᓰᓚ ᑲᑭᕙᒃᑯᓐᓄᑦ ᐃᖅᑲᓇᐃᔮᖅᑖᔪᔪᖅ 
ᐃᖅᑲᓇᐃᔮᖃᑦᑎᐊᕐᓂᑰᓪᓗᓂ 
ᐊᒻᒪᓗ ᐃᑉᐱᓇᑦᑎᐊᖅᑐᓂ 
ᐱᔪᒪᓂᖓ, ᐊᑯᓂᐅᙱᑦᑐᖅ 
ᐃᓕᑦᑐᐸᓪᓕᐊᓯᑦᑕᐅᑎᒋᔪᔪᖅ 
ᐃᖅᑲᓇᐃᔮᖓᓂᒃ. ᐱᓇᓱᐊᕈᓰᑦ 
ᐊᒥᓲᙱᑦᑐᑦ ᐊᓂᒍᖅᑎᓪᓗᒋᑦ 
ᑭᒡᒐᖅᑐᐃᓯᔪᔪᖅ ᑲᑐᔾᔨᖃᑎᒌᒃᑯᓐᓂᑦ 
ᐊᖅᓴᕐᓃᑦ ᑲᑎᒪᕕᔾᔪᐊᓂᕐᒥ ᐊᒻᒪᓗ 
ᐃᖅᑲᓇᐃᔭᕐᕖᑦ ᑕᑯᔅᓴᐅᑎᑦᑎᓂᖓᓐᓂ, 
ᑕᐃᑲᓂ ᐅᓪᓛᕈᕐᒥᑕᖅᑎᑦᑎᔪᔪᒍᑦ 
ᐱᖃᑎᒋᓪᓗᒍ ᒥᓂᔅᑕ ᕙᓐᑖᓪ ᐊᒻᒪ 
ᓗᐊᕆ ᐃᓪᓚᐅᑦ, ᒪᓕᒐᓕᐅᖅᑎ 
ᒪᓕᒐᓕᐅᕐᕕᔾᔪᐊᕐᒥ ᓄᓇᕗᒻᒥᐅᓄᑦ. 

ᓰᓚ ᓯᕗᓕᕐᓯᔪᒻᒥᔪᖅ ᑲᑐᔾᔨᖃᑎᒌᒃᑯᓐᓂᑦ 
ᐋᖅᑭᔅᓱᐃᕙᓪᓕᐊᑎᓪᓗᒋᑦ ᓄᑖᓂᑦ, 
ᓯᕕᑐᔪᒨᖓᔪᓂᑦ ᑐᑭᒧᐊᒍᑎᔅᓴᓂᑦ 
ᐸᕐᓇᐅᑎᓂᑦ, ᑖᒃᑯᐊ ᐱᔭᕇᖅᑕᐅᓛᖅᑐᑦ 
ᐅᐊᑦᑎᐊᕈᒃᑲᓐᓂᖅ 2023ᒥ. ᓄᑖᑦ 
ᑐᑭᒧᐊᒍᑎᔅᓴᓂᑦ ᐸᕐᓇᐅᓯᐅᕐᓂᖅ 
ᐊᑐᖅᑕᐅᔭᕆᐊᖃᓪᓚᕆᔪᒻᒪᑦ 
ᐱᕙᓪᓕᐊᑎᑦᑎᑎᓪᓗᑕ 
ᑲᑐᔾᔨᖃᑎᒌᕝᕕᑎᓐᓂᒃ 
ᐊᒻᒪᓗ ᐃᑲᔫᑎᖃᕐᓂᐊᖅᑐᓂ 
ᖃᐅᔨᒪᒋᐊᑦᑎᐊᕈᑕᐅᓗᑎᒃ 
ᐊᐅᓪᓗᔾᔨᒐᓗᐊᕐᒪᖔᑦᑕ 
ᐱᔾᔪᑎᓪᓗᐊᑕᑦᑎᓐᓂᒃ, ᐊᒻᒪᓗ 
ᑭᐅᖃᑦᑕᕋᓗᐊᕐᒪᖔᑦᑕ ᐃᑲᔪᕐᐸᑕᑦᑕ 
ᐃᑲᔪᖅᑕᐅᔾᔪᑎᒋᒋᐊᓕᖏᓐᓄᑦ 
ᐊᒻᒪᓗ ᐱᓇᓱᐊᕋᔅᓴᐅᕙᑦᑐᓄᑦ. 

ᐃᓚᒋᔭᐅᒻᒥᔪᑦ ᐱᔨᑦᑎᕋᐅᑎᒋᕙᑦᑕᑎᓐᓂᒃ 
ᐱᓕᕆᐊᕆᕙᑦᑕᑎᓐᓂᒃ ᐱᔨᑦᑎᕋᐅᑎᓂᓪᓗ 
ᐊᒥᓱᓂᑦ ᖁᕕᐊᓇᑦᑎᐊᖅᑐᓂᑦ 
ᐱᓇᓱᐊᕋᔅᓴᖃᕋᑦᑕ ᑲᒪᒋᔭᑦᑎᓐᓂᒃ, 
ᐅᑯᐊ ᐃᓚᒋᔭᐅᓪᓗᑎᒃ ᐸᕐᓇᐃᓂᖅ 
ᓴᓇᔭᐅᑦᑎᐊᓂᐊᕐᓂᖏᓐᓄᑦ 
ᓴᓇᔭᐅᓂᐊᕐᓂᖏᓐᓄᓪᓗ 
ᐸᐃᕆᕖᑦ ᐃᑲᔫᑎᖃᕐᓂᐊᕐᖓᑕ 
ᐋᖅᑭᐸᓪᓕᑎᑦᑎᓂᕐᒥᒃ 
ᐊᑐᐃᓐᓇᐅᓂᕆᕙᑦᑕᖏᓐᓂᒃ ᐊᒻᒪᓗ 
ᐊᑑᑎᖃᕐᓂᖏᓐᓂᒃ ᓱᕈᓯᓛᕐᓄᑦ 
ᐃᓕᓐᓂᐊᕆᐅᕐᓴᒍᑕᐅᕙᑦᑐᑦ ᓄᓇᓕᓐᓂᑦ. 

ᑲᑐᔾᔨᖃᑎᒌᓐᓂᒃᑯᑦ ᐃᑲᔪᖃᑦᑕᖅᑐᒍᑦ 
ᐱᔨᑦᑎᕋᐅᑎᖃᖃᑦᑕᓂᕐᒥᒃ 
ᐃᓕᓐᓂᐊᕈᑎᐅᕙᑦᑐᓂᑦ, ᐃᓚᒋᔭᐅᓪᓗᑎᒃ 
ᐅᑯᐊ ᖁᑦᑎᑦᑐᒥ ᓴᓇᔨᐅᓂᕐᒧᑦ 
ᐃᓕᓐᓂᐊᕐᓂᖅ ᓄᓇᕗᒻᒥ ᐃᓪᓗᓕᐅᖅᑏᑦ 

ᐱᖃᑎᒋᓪᓗᒋᑦ ᐊᒻᒪᓗ ᓄᑖᖅ ᕿᑭᖅᑕᓂ−
ᐊᖁᑎᐅᓂᕐᒧᑦ ᐃᓕᓐᓂᐊᕈᑦ ᑲᒪᒋᔭᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒋᓐᓂᑦ. 

ᑕᑯᖃᑦᑕᖅᑐᒍᑦ ᓱᓕ 
ᑲᔪᓯᑎᑕᐅᕙᓪᓕᐊᑦᑎᐊᖅᑐᐊᓗᓐᓂᑦ 
ᐃᓄᓐᓄᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᐸᑦᑐᓄᑦ, ᐊᒻᒪᓗ ᑕᑯᕙᑦᑐᒍᑦ 
ᐊᔅᓱᕈᕈᑕᐅᕙᑦᑐᓂᑦ ᐱᓕᕆᐊᓂᑦ 
ᐱᔨᑦᑎᕋᐅᑎᓂᓪᓗ ᐊᖑᒻᒪᑎᓇᓱᑦᑎᓪᓗᒋᑦ 
ᐊᑐᖅᑕᐅᔪᒪᖃᑦᑕᕐᓂᖏᓐᓄᑦ. 
ᐋᖅᑭᐸᓪᓕᖁᓪᓗᒍ ᐃᑲᔫᑎᒋᕙᑦᑕᕗᑦ 
ᐃᓄᓐᓄᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᐸᑦᑐᓄᑦ ᑲᔾᑐᔨᖃᑎᑖᕐᓯᒪᔪᒍᑦ 
ᐃᓅᖃᑎᒌᑦ ᑐᖅᑲᑕᕐᕕᐊᓂ ᐃᓄᓐᓄᑦ 
ᓱᕈᓯᕐᓄᑦ, ᐃᓅᓱᑦᑐᓄᑦ ᐃᓚᒌᓄᓪᓗ 
ᐃᓕᓐᓂᐊᕈᑎᓂᑦ ᐃᑲᔪᖃᑦᑕᓂᐊᕐᖓᑕ, 
ᐃᓅᓯᓕᕆᖃᑦᑕᓂᐊᕐᖓᑕ ᐊᒻᒪᓗ 
ᐊᓯᖏᓐᓂᒃ ᐃᑲᔫᑎᖃᖃᑦᑕᓂᐊᕐᖓᑕ 
ᐃᓄᓐᓄᑦ ᐃᓕᓐᓂᐊᖅᑎᓄᑦ ᐋᑐᕚᒥ. 

ᓱᓕ ᐊᓂᒍᓪᓚᑦᑖᖏᒃᑲᓗᐊᖅᑎᓪᓗᒋᑦ 
ᐊᑑᑎᓂᕆᓚᐅᖅᑕᖏᑦ ᖃᓂᒪᓇᖅᑑᑉ−
ᓄᕙᕐᔪᐊᓇᖅᑑᑉ ᓄᓇᕐᔪᐊᓕᒫᒥ, 
ᓇᒻᒥᓂᖁᑎᓖᑦ ᑲᔪᓯᕙᓪᓕᐊᒻᒪᑕ 
ᓇᒻᒥᓂᖅ ᓇᒻᒥᓂᖁᑎᖏᓐᓄᑦ 
ᐱᓕᕆᐊᖏᓐᓂᑦ. ᐱᓕᕆᔪᒍᑦ 
ᐋᖅᑭᑦᑎᐊᕈᒪᓪᓗᒋᑦ ᐱᓕᕆᔪᓐᓇᕐᓂᕗᑦ 
ᐱᔨᑦᑎᕋᐅᑎᖃᖃᑦᑕᓂᕐᒧᑦ ᓇᒻᒥᓂᖅ 
ᐱᓕᕆᕕᓐᓂᑦ ᐱᕙᓪᓕᐊᔪᓕᕆᖃᑦᑕᓂᕐᒥᒃ 
ᐃᓄᒃᑎᑐᑦ, ᐊᒻᒪᓗ ᐱᒋᐊᕐᓯᒪᓕᖅᑐᑕ 
ᐃᓕᓐᓂᐊᑎᑦᑎᖃᑦᑕᓂᕐᒥᒃ 
ᐃᑲᔪᕈᒪᓪᓗᒋᑦ ᐃᓄᓐᓄᑦ−ᓇᒻᒥᓂᕆᔭᐅᔪᑦ 
ᐱᓕᕆᕖᑦ ᐃᓕᓐᓂᐊᓂᕐᒥᒃ 
ᐱᓕᕆᖃᑎᖃᖃᑦᑕᓂᕐᒥᒃ ᒐᕙᒪᒃᑯᓐᓂᑦ. 

ᖁᔭᓐᓇᒦᕈᒪᔭᒃᑲ ᑲᑎᒪᔩᑦ, ᐊᖏᔪᖅᑲᐅᑏᑦ 
ᐃᖅᑲᓇᐃᔭᖅᑏᓪᓗ ᐊᔅᓱᕈᐊᖃᖅᑐᑎᒃ 
ᐃᖅᑲᓇᐃᔭᖃᑦᑕᓚᐅᕐᖓᑕ 
ᐊᕐᕌᒍᒋᕋᑖᖅᑕᑎᓐᓂ. ᐊᖏᕐᓯᒪᑦᑎᐊᕐᖓᑕ 
ᐃᑲᔪᖃᑦᑕᕈᒪᓪᓗᑎᒃ ᐃᓄᓐᓂᑦ 
ᒪᑭᑕᑦᑎᐊᖁᓪᓗᒋᑦ. ᖁᔭᓐᓇᒦᕈᒪᓗᐊᕐᒥᔭᕋ 
ᐲᑕ ᑐᒥᓪᑎ, ᐊᖏᔪᖅᑳᖑᑲᐃᓐᓇᓚᐅᕐᖓᑦ 
ᐊᐅᓚᑦᑎᔨᒻᒪᕆᐅᑲᐃᓐᓇᖅᑐᓂᓗ 
ᓯᑎᐱᕆ 2021ᒥ ᐱᒋᐊᖅᑐᒍ 
ᔮᓐᓄᐊᓕ 2023ᒧᑦ ᑎᑭᑦᑐᒍ. 
ᖁᔭᒋᑦᑎᐊᖅᑕᕋ ᓯᕗᓕᕐᓯᒍᓐᓇᓚᐅᕐᖓᑦ 
ᐃᑲᔪᕈᓐᓇᓚᐅᕐᖓᓪᓗ 
ᑲᑐᔾᔨᖃᑎᒌᕝᕕᑎᓐᓂ 
ᐊᓯᔾᔨᓂᒃᑰᐸᓪᓕᐊᑎᓪᓗᑕ. 

ᔨᐅᓚᒥ ᑑᕐᖔᓗᒃ 
ᐃᔅᓯᕙᐅᑕᖅ

ᐃᔅᓯᕙᐅᑕᖅ,  
ᑲᑭᕙᒃ ᑲᑐᔾᔨᖃᑎᒌᑦ ᑲᑎᒪᔨᖏᓐᓂᑦ

ᔨᐅᓚᒥ ᑑᕐᖔᓗᒃ

ᑐᓴᕋᔅᓴᑦ ᐃᔅᓯᕙᐅᑕᕐᒥᑦ

ᐊᖏᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ

ᓰᓚ ᑯᓗᓛ

“ᐃᖅᑲᓇᐃᔮᖅᑖᕆᒍᒪᐃᓐᓇᕐᓯᒪᔭᕋ!”
ᐃᖅᑲᓇᐃᔮᖃᖅᑎᓪᓗᖓ ᐃᓕᓴᐃᔨᐅᓂᕐᒥᒃ 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂ, 
ᐃᓱᒪᐃᓐᓇᖃᑦᑕᕐᓯᒪᔪᖓ ᐃᑲᔪᕈᒪᓪᓗᖓ 
ᐃᓄᓐᓂᑦ ᑎᑭᐅᑎᑎᑦᑎᖃᑦᑕᓂᕐᒥᒃ 
ᑐᕌᒐᖏᓐᓄᑦ. ᒫᓐᓇᓕ, ᐃᑲᔪᕐᓂᖅ 
ᐃᓄᓐᓂᑦ ᑎᑭᐅᑎᑎᑦᑎᖃᑦᑕᓂᕐᒥᒃ 
ᐃᓱᒪᑐᐊᕆᓂᐊᓕᖅᑕᕋ 
ᐊᖏᔪᖅᑳᕆᔭᐅᓪᓗᓂ 
ᐊᐅᓚᑦᑎᔨᒻᒪᕆᒋᔭᐅᓪᓗᖓᓗ 
ᑲᑭᕙᒃ ᑲᑐᔾᔨᖃᑎᒌᒃᑯᓐᓂᑦ.

ᐃᖅᑲᓇᐃᔮᖅᑖᕆᒍᒪᐃᓐᓇᕐᓯᒪᒐᒃᑯ, 
ᐊᒻᒪᓗ ᖁᕕᐊᓱᓪᓚᕆᑦᑐᖓ ᑖᔅᓱᒥᖓ 
ᐃᖅᑲᓇᐃᔮᖅᑖᖅᑲᐅᒋᐊᔅᓴᖅ! ᑕᐃᒫᒃ 
ᐃᓅᖃᑎᒃᑲ ᐱᒋᐊᕈᑎᖃᖃᑦᑕᖁᔭᕋᓗᐊᒃᑲ 
ᖃᐅᑕᒫᑦ ᖁᕕᐊᓱᑦᑎᐊᕐᓗᑎᒃ 
ᐃᑉᐱᒍᓱᑦᑎᐊᕐᓗᑎᓪᓗ ᐱᔾᔪᑎᖓᓂᒃ 
ᑕᐃᒫᒃ ᐃᑉᐱᓱᖃᑦᑕᕋᒪᑎᑐᑦ ᐃᓯᕋᐃᒐᒪ 
ᑲᑭᕙᒃᑯᑦ ᒪᑐᖏᑎᒍᑦ. ᖁᕕᐊᓱᓪᓚᕆᑦᑐᖓ 
ᐱᕕᖃᖅᑎᑕᐅᒐᒪ ᐃᑲᔪᕈᓐᓇᓂᕐᒥᒃ 
ᕿᑭᖅᑕᓂ ᓄᓇᓕᓐᓂᑦ ᐃᓄᓐᓂᑦ 
ᑐᑭᓯᑎᑦᑎᓂᕐᒥᒃ ᑐᕌᒐᖏᓐᓂᒃ 
ᐊᒻᒪᓗ ᐊᑐᖃᑦᑕᕈᓐᓇᓂᕐᒥᒃ 
ᐱᓇᓱᐊᕈᑕᐅᔪᓐᓇᖅᑐᓂᑦ ᐃᓕᓐᓂᐊᓂᕐᒧᑦ, 
ᐱᕈᕐᐸᓪᓕᐊᓂᕐᒧᑦ  ᐊᒻᒪᓗ 
ᐃᑲᔫᑎᖃᕐᓂᕐᒧᑦ ᐱᕙᓪᓕᐊᔪᓄᑦ 
ᐃᓪᓗᒥᐅᖃᑎᒌᓄᑦ ᐊᒻᒪᓗ 
ᓄᓇᖅᑲᑎᒌᓄᑦ ᕿᑭᖅᑕᓂ. 

ᐃᓚᒋᔭᐅᓕᕋᑖᑕᐃᓐᓇᕋᓗᐊᖅᑎᓪᓗᖓ 
ᑲᑭᕙᒃ ᑲᑐᔾᔨᖃᑎᒌᒃᑯᓐᓄᑦ, 
ᑲᑐᔾᔨᖃᑎᒌᒃᑯᑦ 30 ᐊᕐᕌᒍᑦ ᐅᖓᑖᓂ 
ᐊᐅᓚᓂᖃᕐᓯᒪᓕᕐᖓᑕ ᐃᑲᔪᕐᐸᑦᑐᑎᒃ 
ᕿᑭᖅᑕᓂ ᓄᓇᓕᓐᓂᑦ ᐃᓄᓐᓂᑦ 
ᐱᓇᓱᐊᖅᑎᓪᓗᒋᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᓂᕐᒥᒃ, ᐱᔭᕇᕐᓯᖃᑦᑕᓂᕐᒥᒃ 
ᓴᓇᔨᐅᓂᕐᒥᒃ ᐃᓕᓐᓂᐊᓂᕐᒥᒃ, 
ᐱᒋᐊᖅᑎᑦᑎᖃᑦᑕᓂᕐᒥᒃ ᒥᑭᓂᕐᓴᓂᑦ 
ᓇᒻᒥᓂᖅ ᐱᓕᕆᕕᖁᑎᓂᑦ, ᐅᕝᕙᓘᓐᓃᑦ 
ᐱᖃᑕᐅᖃᑦᑕᓂᕐᒥᒃ ᐱᖅᑯᓯᖅᑎᒍᑦ 
ᑮᓇᐅᔭᓕᐅᕋᓱᐊᕈᑕᐅᔪᓂᑦ. 
ᐊᕐᕌᒍᓕᒫᕐᓯᐅᑎᕗᑦ ᐅᓂᒃᑳᑦ 

ᐃᓚᖏᓐᓂᒃ ᑲᔪᓯᑎᑕᐅᑦᑎᐊᕐᓯᒪᔪᓂᑦ 
ᐅᓂᒃᑳᖅᑕᖃᐅᖅᑐᑦ, ᐊᒻᒪᓗ 
ᑖᒃᑯᐊ ᐃᓚᐃᓐᓇᑯᓗᒋᒻᒪᒋᑦ 
ᐊᒥᓱᓂᑦ ᐃᑲᔪᕐᓯᒪᑎᓪᓗᑕ ᑕᒫᓂ 
ᐊᕐᕌᒍᒥ ᐊᑐᕋᑖᖅᑕᑎᓐᓂ. 

ᐸᕐᓇᐃᓂᖅ ᐃᓚᒋᔭᐅᒻᒪᑦ ᐅᕙᖓ 
ᖁᕕᐊᒋᓗᐊᖅᑕᖏᓐᓄᑦ, ᐊᒻᒪᓗ 
ᑕᐃᒫᒃ ᐱᒻᒪᕆᐅᕗᖅ ᑎᒥᐅᔪᖅ ᓲᕐᓗ 
ᑲᑭᕙᒃᑯᑎᑐᑦ ᑐᑭᒧᐊᑦᑎᑕᐅᔭᕆᐊᖃᕐᖓᑦ 
ᑕᐃᒫᔅᓴᐃᓐᓇᖅ ᐃᓱᒪᒋᔭᖃᕐᓗᑕ 
ᑲᔪᓯᑎᒍᒪᒐᔭᖅᑕᑎᓐᓂᒃ. ᓯᕗᓪᓖᑦ ᑕᖅᑮᑦ 
ᐊᒥᓲᙱᑦᑐᑦ ᐃᖅᑲᓇᐃᔭᓕᖅᑎᓪᓗᖓ 
ᐱᓕᕆᐊᔅᓴᓕᒻᒪᕆᐊᓘᓯᒪᒐᓗᐊᖅᑎᓪᓗᑕ, 
ᐱᓕᕆᖃᑎᖃᕈᒪᑦᑎᐊᔪᔪᖓ 
ᐊᖏᔪᖅᑲᐅᑎᓂᑦ ᐋᖅᑭᔅᓱᐃᓂᕐᒥᒃ 
ᓄᑖᓂᑦ ᑐᑭᒧᐊᒍᑎᔅᓴᓂᑦ ᐸᕐᓇᐅᑎᓂᑦ, 
ᐊᒻᒪᓗ ᐅᐱᕐᖔᖅ ᒪᕐᕈᐃᓕᖅᑲᖓᔫᓐᓂᒃ 
ᐊᖏᔪᖅᑲᐅᑏᓐᓇᐃᑦ ᑲᑎᒪᔪᔪᑦ 
ᐊᒻᒪᓗ ᓄᓇᓕᓐᓄᑦ ᓂᐅᕐᕈᓯᒪᔪᔪᒍᑦ 
ᖃᐅᓱᐃᑦᑐᕐᒧᑦ. ᐃᓕᑉᐸᓪᓕᕕᐅᑎᔪᔪᒍᑦ 
ᐱᕙᓪᓕᐊᓂᑦᑎᓐᓂ, ᐊᒻᒪᓗ ᐱᓇᓱᐊᕈᓯᐅᑉ 
ᓄᙳᐊᓂ ᑎᑎᕋᕐᓯᒪᓕᔪᔪᒍᑦ 
ᐋᖅᑭᓯᒪᓂᕆᓂᐊᖅᑕᖏᓐᓂᒃ 
ᓄᑖᓂᑦ ᖁᓕᓄᑦ (10)−ᐊᕐᕌᒍᓄᑦ 
ᑐᑭᒧᐊᒍᑎᔅᓴᓂᑦ ᐸᕐᓇᐅᑎᓂᑦ, ᑖᒃᑯᐊ 
ᐊᖏᖅᑕᐅᓕᔪᔪᑦ ᑲᑎᒪᔨᓄᑦ. 

ᖁᕕᐊᓇᓪᓚᕆᑦᑐᖅ ᓯᕗᓕᕐᓯᔭᕆᐊᔅᓴᖅ 
ᐱᓕᕆᔪᓐᓇᑎᐊᖅᑐᓂᑦ, 
ᖃᐅᔨᒪᓂᖃᑦᑎᐊᖅᑐᓂᑦ 
ᑐᓂᓯᒪᑦᑎᐊᖅᑐᓂᓪᓗ 
ᐃᖅᑲᓇᐃᔭᖃᑎᒌᓂᑦ, ᐊᒻᒪᓗ ᑎᒥᐅᔪᒥᒃ 
ᐊᑑᑎᖃᑦᑎᐊᖅᑐᐊᓗᓐᓂᑦ ᐱᓕᕆᐊᓕᓐᓂᑦ, 
ᑲᑐᔾᔨᖃᑎᒌᓐᓂᓕᓐᓂᑦ ᐊᒻᒪᓗ ᑮᓇᐅᔭᓄᑦ 
ᐋᖅᑭᔅᓱᐃᓯᒪᔪᓂᑦ. ᐅᐸᓗᖓᐃᕐᓯᒪᕗᒍᑦ 
ᐊᒥᓱᒃᑲᓂᕐᓂᑦ ᑲᒪᖃᑦᑕᕐᓂᐊᕋᑦᑕ 
ᐱᐅᔫᑎᐊᓗᓐᓂᑦ, ᓂᕆᐅᑦᑐᖓᓗ 
ᓯᕗᓂᔅᓴᑎᓐᓂ ᐊᑐᕐᓂᐊᖅᑕᑎᓐᓂᒃ!

ᓰᓚ ᑯᓗᓛ 
ᐊᖏᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ

ᔮᓐᓄᐊᓕ 2023ᒥ ᓰᓚ ᑯᓗᓛ 
ᓂᕈᐊᖅᑕᐅᔪᒻᒪᑦ ᑲᑭᕙᒃ ᑲᑐᔾᔨᖃᑎᒌᑦ 
ᑲᑎᒪᔨᖏᓐᓄᑦ ᓯᕗᓕᕐᓯᓂᐊᕐᖓᑦ 
ᑎᒥᒥᒃ ᐊᖏᔪᖅᑳᖅᑖᖅᑲᐅᕆᔭᐅᓪᓗᓂ 
ᐊᐅᓚᑦᑎᔨᒻᒪᕆᐅᓯᓐᓈᑦ. ᓰᓚ 
ᑲᑭᕙᒃᑯᓐᓄᑦ ᐃᖅᑲᓇᐃᔭᖅᑎᑖᖑᔪᔪᖅ 
ᓄᖅᑲᓚᐅᖅᑎᓪᓗᒍ ᓈᕆᒐᒥ 
ᓄᓇᕗᑦ ᒐᕙᒪᒃᑯᓐᓂᑦ, ᑕᐃᑲᓂ 
ᐃᖅᑲᓇᐃᔮᖃᖃᑦᑕᕐᓯᒪᔪᖅ 
34 ᐊᕐᕌᒍᑦ ᐅᖓᑖᓂ, ᐅᑯᐊ 
ᐃᓚᒋᔭᐅᓪᓗᑎᒃ ᐊᖏᔪᖅᑳᖑᔪᔪᖅ 
ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ 
ᐊᒻᒪᓗ ᒥᓂᔅᑕᒧᑦ ᑐᖏᓕᐅᔪᔪᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ

ᑲᑭᕙᒃᑯᑦ ᑐᙵᓱᑦᑎᑦᑎᔪᑦ 
ᐊᖏᔪᖅᑳᖅᑖᖅᑲᐅᖓᓐᓂᒃ 
ᐊᐅᓚᑦᑎᔨᒻᒪᕆᑖᖅᑲᐅᖓᓐᓂᓗ

ᖁᕕᐊᓲᑎᖃᕐᓂᖅ 
ᑲᑐᔾᔨᖃᑎᒌᓐᓂᕐᒥᒃ!

2021ᖑᑎᓪᓗᒍ, ᑲᑭᕙᒃ ᑲᑐᔾᔨᖃᑎᒌᒃᑯᑦ ᐊᒻᒪᓗ ᐃᓅᖃᑎᒌᑦ ᑐᙵᕕᐊᑦ 
ᐃᓄᓐᓄᑦ ᓱᕈᓯᕐᓄᑦ, ᐃᓅᓱᑦᑐᓄᑦ ᐊᒻᒪᓗ ᐃᓚᒌᓄᑦ ᐋᖅᑮᓯᒪᒻᒪᑕ 
ᖃᑦᑎᑐᐃᓐᓇᕐᓄᑦ−ᐊᕐᕌᒍᓄᑦ ᑲᑐᔾᔨᖃᑎᒌᓐᓂᕐᒥᒃ ᐋᖅᑭᐸᓪᓕᖁᓪᓗᒋᑦ 
ᐱᔨᑦᑎᕋᐅᑎᐅᕙᑦᑐᑦ ᐃᓄᓐᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄᑦ 
ᐃᓕᓐᓂᐊᐸᑦᑐᓄᑦ ᐋᑐᕚᒥ. ᑖᓐᓇ ᐊᖅᑯᑎᒋᓪᓗᒍ ᑲᑐᔾᔨᖃᑎᒌᓐᓂᒃ 
ᐃᓅᖃᑎᒌᑦ ᐃᑲᔪᖃᑦᑕᓚᐅᕐᖓᑕ ᐃᓕᓐᓂᐊᕈᑎᓄᑦ ᒪᑯᐊ ᐃᓚᒋᔭᐅᓪᓗᑎᒃ 
ᐃᓕᓐᓂᐊᕈᑎᖏᓐᓂᒃ ᐃᑲᔪᖃᑦᑕᕐᓂᖅ, ᐃᓱᕐᕆᐅᑎᓕᕆᓂᖅ, 
ᐃᓕᓐᓂᐊᖅᑎᐅᖃᑎᖏᓐᓂᒃ ᐊᔪᕆᕐᓯᐅᔾᔨᖃᑦᑕᕐᓂᖅ, ᐃᓐᓇᕐᓂᑦ 
ᐃᓅᓯᓕᕆᔨᖃᕐᓂᖅ, ᐸᐃᕆᔨᖃᕐᓂᖅ ᐊᒻᒪᓗ ᐊᑐᐃᓐᓇᖃᕐᓂᖅ ᐃᓱᒪᓕᕆᓂᕐᒧᑦ 
ᐃᑲᔪᖅᑎᓂᑦ. ᕖᕝᕗᐊᓕ 2023ᖑᑎᓪᓗᒍ, ᑲᑭᕙᒃᑯᑦ ᑕᑯᔭᖅᑐᕈᓐᓇᕐᓯᔪᔪᑦ 
ᐃᓅᖃᑎᒌᒃᑯᓐᓂᑦ ᖁᕕᐊᓲᑎᖃᖅᑐᑎᒃ ᑲᑐᔾᔨᖃᑎᒌᑦᑎᐊᕈᑎᖓᓐᓂᒃ. 

ᔨᐊᓚᒥ ᑑᕐᖔᓗᒃ, ᐃᔅᓯᕙᐅᑕᖅ ᑲᑭᕙᒃ ᑲᑐᔾᔨᖃᑎᒌᑦ ᑲᑎᒪᔨᖏᓐᓄᑦ ᑐᓂᓯᔪᖅ 
ᑐᓐᓂᖅᑯᑎᖓᓂᒃ ᖁᕕᐊᓲᑎᖃᖅᑐᑎᒃ ᑲᑐᔾᔨᖃᑎᒌᓐᓂᖓᓐᓂᒃ ᓯᑎᐊᕙᓂ ᒥᑭ 
ᐋᑐᒥᒧᑦ, ᓯᕗᓕᖅᑎ ᐃᖅᑲᓇᐃᔭᖅᑎᓄᑦ ᐃᓅᖃᑎᒌᒃᑯᓐᓂᑦ. 

ᖃᐅᔨᓚᐅᕐᓯᐅᒃ  
ᑲᑎᒪᔩᑦ ᑭᒃᑰᒻᒪᖔᑕ

ᐹᑐᕆᒃ ᐸᓖᑦᑐᖅ, 
ᑲᑎᒪᔨ

ᓇᐃᒪᓐ ᐃᓄᐊᕋᖅ, 
ᑲᑎᒪᔨ

ᐋᖅᑭᔅᓱᐃᓂᖅ 
ᑲᑐᔾᔨᖃᑎᒌᑦᑎᐊᓂᕐᓴᐅᓂᕐᒥᒃ

ᑲᓇᑕᒥ ᐅᑭᐅᖅᑕᖅᑐᒥ ᒪᑭᒪᓇᓱᐊᕈᑎᓂᑦ 
ᐱᕙᓪᓕᐊᔪᓕᕆᔩᑦ
2022-23 ᐊᕐᕌᒍᒥ ᑲᓇᑕᒥ ᐅᑭᐅᖅᑕᖅᑐᒥ ᒪᑭᒪᓇᓱᐊᕈᑎᓂᑦ 
ᐱᕙᓪᓕᐊᔪᓕᕆᔩᑦ ᐋᖅᑮᔪᔪᑦ ᓄᑖᕐᒥᒃ ᐊᑐᖅᑕᐅᖃᑦᑕᓂᐊᖅᑐᒥᒃ 
ᒪᑭᒪᓇᓱᐊᕈᑎᓄᑦ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓂᑦ ᑕᕝᕘᓇ 
ᐅᑭᐅᖅᑕᖅᑐᒥ ᓄᓇᖅᑳᖅᑐᓄᑦ ᒪᑭᒪᓇᓱᐊᕈᑎᓄᑦ ᐱᓇᓱᐊᕋᔅᓴᓄᑦ 
ᐱᓕᕆᐊᖅᑎᒍᑦ. ᑕᕝᕘᓇ ᐱᓕᕆᐊᖅᑖᖅᑲᐅᖅᑎᒍᑦ ᑲᑭᕙᒃᑯᑦ 
ᑐᓂᓯᔭᐅᖃᑦᑕᓂᐊᖅᑐᑦ $1,670,000ᓂᑦ ᐊᕐᕌᒍᑕᒫᑦ 
ᐃᑲᔫᑎᖃᕐᓗᑎᒃ ᐱᕙᓪᓕᐊᔪᓕᕆᓂᕐᒧᑦ ᒪᓕᑦᑐᒋᑦ ᓄᓇᓕᓐᓂᑦ 
ᑎᒥᐅᔪᒥᓪᓗ ᐃᑲᔪᖅᑕᐅᔾᔪᑎᒋᒋᐊᓕᖏᑦ. ᑲᑭᕙᒃᑯᑦ 
ᐊᑐᖃᑦᑕᓂᐊᖅᑐᑦ ᑖᒃᑯᓂᖓ ᑮᓇᐅᔭᓂᑦ ᐅᑯᓄᖓ: 

1.	 ᐃᑲᔫᑎᒋᓗᒋᑦ ᐃᓕᓐᓂᐊᖃᑦᑕᕐᓂᖏᓐᓂᒃ ᓄᓇᓖᑦ 
ᖃᓄᐃᑦᑐᑐᐃᓐᓇᕐᓂᑦ ᐱᓕᕆᕕᐅᕙᑦᑐᓂᑦ 
ᓄᓇᕗᒻᒥ ᒪᑭᒪᓇᓱᐊᕈᑕᐅᕙᑦᑐᓂᑦ

2.	 ᐃᑲᔫᑎᒋᓗᒋᑦ ᓄᓇᓕᓐᓂᑦ ᒪᑭᒪᓇᓱᐊᕈᑎᓂᑦ 
ᐱᕙᓪᓕᐊᑎᑦᑎᓂᕐᒧᑦ ᐱᓇᓱᐊᕈᑕᐅᔪᓂᑦ

3.	 ᐋᖅᑭᑎᐊᕐᓗᒋᑦ ᑎᒥᐅᔪᒥ ᐱᓕᕆᔪᓐᓇᕐᓂᐅᔪᑦ 
ᐱᔨᑦᑎᕋᐅᑎᖃᕐᓂᕐᒧᑦ ᑲᑭᕙᒃᑯᑦ ᓄᓇᓕᓐᓄᑦ 
ᒪᑭᒪᓇᓱᐊᕈᑎᓄᓪᓗ ᐱᕙᓪᓕᐊᔪᓕᕆᓂᕐᒧᑦ 
ᐱᓕᕆᐊᖑᕙᑦᑐᑦ ᐱᔨᑦᑎᕋᐅᑎᐅᕙᑦᑐᓪᓗ

4.	 ᐋᖅᑭᑎᐊᕐᓗᒋᑦ ᑎᒥᐅᔪᒥ ᐱᓕᕆᔪᓐᓇᕐᓂᐅᔪᑦ 
ᓴᖅᑭᖅᑎᑕᐅᖃᑦᑕᕐᓂᖏᓐᓄᑦ 
ᑐᓴᐅᒪᑎᑦᑎᒍᑕᐅᖃᑦᑕᕐᓂᖏᓐᓄᓪᓗ ᑲᑭᕙᒃᑯᓐᓂᑦ 
ᓄᓇᓕᓐᓄᑦ ᒪᑭᒪᓇᓱᐊᕈᑎᑎᓂᑦ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᐊᖑᕙᑦᑐᑦ ᐱᔨᑦᑎᕋᐅᑎᐅᕙᑦᑐᓪᓗ 

5.	 ᐊᒥᓱᕈᖅᑎᒋᐊᒃᑲᓂᕐᓗᒋᑦ ᑎᑭᐅᒪᕕᒋᔪᓐᓇᖅᑕᖏᓐᓄᑦ 
ᐱᒋᐊᖅᑎᑕᐅᖃᑦᑕᕈᓐᓇᕐᓂᖏᑦ ᐊᒻᒪᓗ/ᐅᕝᕙᓘᓐᓃᑦ 
ᐊᑐᖅᑕᐅᖃᑦᑕᕈᓐᓇᕐᓂᖏᑦ ᑕᒪᕐᒥᒃ ᑲᑭᕙᒃᑯᓐᓂ 
ᐱᓕᕆᐊᖑᕙᑦᑐᑦ ᐱᕚᓪᓕᕈᑎᖃᖃᑦᑕᖁᓪᓗᒋᑦ 
ᐃᓄᐃᑦ ᐃᑲᔪᖅᑕᐅᕙᑦᑐᑦ ᐊᒻᒪᓗ ᓄᓇᓖᑦ

ᐅᓛᔪᒃ ᐊᑭᓱᒃ, ᐊᖏᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
(ᓴᐅᒥᐊᓂ) ᐊᒻᒪᓗ ᓰᓚ ᑯᓗᓛ, ᐊᖏᔪᖅᑳᖅ ᐊᐅᓚᑦᑎᔨᒻᒪᕆᐅᓪᓗᓂᓗ 
ᑲᑭᕙᒃ ᑲᑐᔾᔨᖃᑎᒌᒃᑯᓐᓂᑦ (ᑕᓕᕐᐱᐊᓂ) ᑲᑎᒪᖃᑎᖃᓚᐅᖅᑎᓪᓗᒋᒃ 
ᓂᕈᐊᖅᑕᐅᓯᒪᔪᒥᒃ ᑖᓐ ᕙᓐᑖᓪᒥᒃ, ᒥᓂᔅᑕ ᐅᑭᐅᖅᑕᖅᑐᒥᐅᓅᖓᔪᓂᑦ 
ᐊᒻᒪᓗ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ. 

ᒪᐃᑯ ᖄᐱᒃ, 
ᐃᔅᓯᕙᐅᑕᐅᑉ ᑐᖏᓕᐊ

ᔮᓂ  ᒫᓂᖕ,  
ᑎᑎᕋᖅᑎ−ᑮᓇᐅᔭᓕᕆᔨ

The Kakivak Association 
Team held a retreat at the 
Aqsarniit Hotel to review 
and provide input into 
Kakivak’s new Strategic Plan.

(L to R back row) Lynn Mike, 
Annie Alexander, Glenn Cousins, 
Michelle Nowdlak, Imoe Papatise, 
Donna Keenainak, Erika 
Alexander, Angela Angrove, 
Soriah Duncan, James Paton, 
Peter Tumilty, Anny Chislett  
(L to R front row) Eva Groves, 
Elizabeth Murray, Sheila Kolola 
and Napatchie Itorcheak.

10 ᐊᕐᕌᒍᑦ ᐱᓕᕆᐊᕐᒧᑦ ᐊᑭᓕᕐᓱᐃᖃᑦᑕᕐᓂᖅ

20
14

20

20
16

20
17

20
18

20
19

20
20

20
21

20
22

20
23

$4,500,000

$3,500,000

$2,500,000

$5,500,000

$6,500,000

$7,500,000

$8,500,000

$9,500,000

$10,500,000

$11,500,000

$12,500,000

$14,500,000

$15,500,000

ᐸᕐᓇᓐᓂᖅ ᓯᕗᓂᔅᓴᑎᓐᓄᑦ



ᐃᑲᔪᕐᓂᖅ ᐃᓄᓐᓂᑦ ᑲᔪᓯᑎᑦᑎᕙᓪᓕᐊᑦᑎᐊᓂᕐᒥᒃ

ᐅᐱᒍᓱᑦᑐᑎᒃ 
ᐃᑲᔪᕐᓯᒪᔪᑦ 
ᐊᖅᓴᕐᓃᑦ 2023ᒥ!

ᐱᖓᓱᑦ ᐊᕐᕌᒍᑦ ᐊᓂᒍᖅᑎᓪᓗᒋᑦ ᖁᕕᐊᓇᑦᑎᐊᔪᔪᖅ 
ᐅᑎᕆᐊᔅᓴᖅ ᐊᖅᓴᕐᓃᑦ ᑲᑎᒪᓂᕐᒧᑦ ᐊᒻᒪᓗ ᐃᖅᑲᓇᐃᔭᕐᕖᑦ 
ᑕᑯᔅᓴᐅᑎᑦᑎᓂᖏᓐᓄᑦ ᕖᕝᕗᐊᓕ 2023ᖑᑎᓪᓗᒍ. ᑲᑭᕙᒃᑯᑦ 
ᓱᓕ ᐃᑲᔪᔪᒻᒪᑕ ᐊᖅᓴᕐᓃᑦ ᑕᑯᔅᓴᐅᑎᑦᑎᓂᕐᒧᑦ ᐃᑲᔫᑎᖏᑎᒍᑦ 
ᓴᓇᐅᒐᓕᕆᕕᒻᒧᑦ ᐊᒻᒪᓗ ᐃᑲᔫᑎᖏᑎᒍᑦ ᐃᓚᒋᔭᐅᔪᓄᑦ 
ᓴᓇᕙᑦᑐᓄᑦ ᕿᑭᖅᑕᓂ ᓄᓇᓕᓐᓃᙶᕐᓯᒪᔪᓄᑦ.

ᑲᑭᕙᒃᑯᓐᓂᑦ ᐃᖅᑲᓇᐃᔭᖅᑏᑦ ᐊᖅᓴᕐᓃᑦ ᑲᑎᒪᓂᕐᒥ  
(ᓴᐅᒥᐊᓂᑦ ᑕᓕᕐᐱᐊᓄᑦ) ᐋᓐᔨᓚ ᐋᓐᒍᕉᕝ, ᐋᓂ ᑎᔅᓚᑦ, ᔭᐃᒥᓯ 
ᐸᐃᑕᓐ, ᐄᕙ ᒍᕉᕝᔅ, ᒋᓕᓐ ᑲᓯᓐᔅ, ᓕᓐ ᒪᐃᒃ, ᓯᐅᕋ ᒪᓐᓂᐊᐱᒃ, ᐹᓪ 
ᑳᒻᑕᓐ, ᐃᐅᕆᑲ ᐋᓕᒃᓵᓐᑐ, ᓰᓚ ᑯᓗᓛ, ᐋᓂ ᐋᓕᒃᓵᓐᑐ

ᑲᑭᕙᒃᑯᓐᓂᑦ ᐃᖅᑲᓇᐃᔭᖅᑏᑦ ᐊᔾᔨᓕᐅᖅᑕᐅᖃᑎᖃᖅᑎᓪᓗᒋᑦ 
ᓄᓇᕗᑦ ᒪᓕᒐᓕᐅᖅᑎᖓᓐᓂᒃ ᒪᓕᒐᓕᐅᕐᕕᔾᔪᐊᕐᒥ ᓗᐊᕆ 
ᐃᓪᓚᐅᑦ.  
(ᓴᐅᒥᐊᓂᑦ ᑕᓕᕐᐱᐊᓄᑦ) ᐃᐅᕆᑲ ᐋᓕᒃᓵᓐᑐ, ᐋᓂ ᐋᓕᒃᓵᓐᑐ, 
ᐋᓐᔨᓚ ᐋᓐᒍᕈᕝ, ᓗᐊᕆ ᐃᓪᓚᐃᑦ, ᐋᓂ ᑎᔅᓚᑦ. 

ᑕᕝᕙᓂ ᑲᑎᒪᓂᕐᒥ ᖁᕕᐊᓱᔪᔪᒍᑦ ᑲᑎᒪᑎᑦᑎᔭᕆᐊᔅᓴᖅ 
ᓂᕈᐊᖅᑕᐅᓯᒪᔪᒥᒃ ᑖᓐ ᕙᓐᑖᓪᒥᒃ, ᒥᓂᔅᑕ 
ᐅᑭᐅᖅᑕᖅᑐᒥᐅᓅᖓᔪᓄᑦ, ᓄᓇᕗᑦ ᒪᓕᒐᓕᐅᖅᑎᖓᓐᓂᒃ 
ᒪᓕᒐᓕᐅᕐᕕᔾᔪᐊᕐᒥ ᓗᐊᕆ ᐃᓪᓚᐅᑦᒥᒃ ᐊᒻᒪᓗ 
ᐊᖏᔪᖅᑳᖓᓐᓂᒃ ᒪᑭᕕᒃ ᑯᐊᐳᕇᓴᒃᑯᑦ, ᐲᑕ ᐋᑕᒥ, 
ᐅᓪᓛᕈᕐᒥᑕᖅᑎᓪᓗᒋᑦ ᐃᑲᔫᑎᖃᕐᕕᒋᓯᒪᔭᖓᓂᒃ ᑲᑭᕙᒃᑯᑦ. 

ᐱᖓᓱᑦ ᐱᓇᓱᐊᕈᓰᑦ ᐊᓂᒍᕋᑖᖅᑎᓪᓗᒋ 
ᑎᓕᔭᐅᓚᐅᖅᑎᓪᓗᒍ ᐊᖏᔪᖅᑳᖑᓂᕐᒧᑦ 
ᐊᐅᓚᑦᑎᔨᒻᒪᕆᐅᓂᕐᒧᓪᓗ, ᓰᓚ ᑯᓗᓛ ᐅᓂᒃᑳᔪᔪᖅ 
ᐊᑭᓕᖅᑕᐅᓯᒪᔪᒥ ᐅᓪᓛᕈᕐᒥᑕᖅᑎᓪᓗᒋᑦ 
ᐊᖅᓴᕐᓃᑦ ᑲᑎᒪᓂᕐᒥ. 

ᐱᓕᕆᕕᓐᓂᑦ 
ᐱᕙᓪᓕᐊᑎᑦᑎᓂᖅ
ᑲᑭᕙᒃᑯᑦ ᐱᓕᕆᓐᓂᑦ ᐱᕙᓪᓕᐊᔪᓕᕆᔨᖏᑦ ᐃᑲᔪᕈᓐᓇᖅᑐᑦ ᐱᓕᕆᕕᓐᓂᑦ 
ᐸᕐᓇᐃᓂᕐᒥᒃ ᐊᒻᒪᓗ ᑐᑭᓯᓂᕐᒧᑦ ᐱᐅᓂᕐᐹᓂᑦ ᐊᑐᖅᑕᐅᔪᓐᓇᖅᑐᓂᑦ 
ᐊᑭᓕᕐᓱᐃᔾᔪᑎᔅᓴᓂᑦ ᐱᓕᕆᕕᓐᓂᑦ ᐱᒋᐊᖅᑎᑦᑎᓂᕐᒧᑦ ᐅᕝᕙᓘᓐᓃᑦ 
ᐊᖏᓪᓕᒋᐊᕐᓯᓂᕐᒧᑦ. ᐃᑲᔫᑎᔅᓴᖅᑕᖃᖅᑐᒍᑦ ᐱᓕᕆᐊᓂᑦ ᐱᔨᑦᑎᕋᐅᑎᓂᓪᓗ 
ᐃᑲᔫᑎᒋᔪᓐᓇᑕᑦᑎᓐᓂᒃ ᐃᕝᕕᑦ ᓇᒻᒥᓂᖅ ᐱᓕᕆᕖᑦ ᒪᑭᑕᑦᑎᐊᕈᓐᓇᖁᓪᓗᒋᑦ.

ᓴᓇᕐᕈᑎᕋᓛᕐᓄᑦ ᐃᑲᔫᓯᐊᔅᓴᑦ

ᓴᓇᕐᕈᑎᕋᓛᕐᓄᑦ ᐃᑲᔫᓯᐊᔅᓴᑦ 
ᐊᑐᖅᑕᐅᓂᕐᐹᖑᕙᑦᑐᖅ 
ᐃᑲᔫᑎᒋᕙᑦᑕᑎᓐᓂᒃ. ᑖᒃᑯᐊ 
ᐃᑲᔫᓯᐊᔅᓴᑦ ᐊᑐᖅᑕᐅᔪᓐᓇᕐᖓᑕ 
ᐃᑲᔫᑎᒋᓗᒋᑦ ᓂᐅᕕᕐᓂᕐᒧᑦ 
ᓴᓇᕐᕈᑎᓂᑦ ᐅᕝᕙᓘᓐᓃᑦ ᒥᖅᓲᑎᓂᑦ. 

ᓯᕗᒧᑦ ᐃᑲᔫᓯᐊᔅᓴᑦ ᒥᑭᓂᕐᓴᓄᑦ 
ᐃᖅᑲᓇᐃᔭᕐᕕᓕᓐᓄᑦ

ᓯᕗᒧᑦ ᐃᑲᔫᓯᐊᔅᓴᑦ ᐊᑐᖅᑕᐅᔪᓐᓇᖅᑐᑦ 
ᐃᑲᔫᑎᒋᓗᒋᑦ ᐋᖅᑮᓂᕐᒧᑦ ᐅᕝᕙᓘᓐᓃᑦ 
ᐊᖏᓪᓕᒋᐊᕐᓯᓂᕐᒧᑦ ᒪᑭᑕᑦᑎᐊᖅᑐᓄᑦ 
ᐃᓄᓐᓄᑦ−ᓇᒻᒥᓂᕆᔭᐅᔪᓄᑦ ᐱᓕᕆᕕᓐᓄᑦ. 

ᒪᑭᒪᓇᓱᐊᕈᑎᓄᑦ 
ᐱᓇᓱᐊᕋᔅᓴᓄᑦ ᑮᓇᐅᔭᑦ

ᒪᑭᒪᓇᓱᐊᕈᑎᓄᑦ ᐱᓇᓱᐊᕋᔅᓴᓄᑦ 
ᑮᓇᐅᔭᑦ ᐃᑲᔫᑎᖃᖃᑦᑕᕈᓐᓇᖅᑐᑦ 
ᑎᑭᐅᒪᔪᓂᑦ $10,000ᓄᑦ ᐱᒋᐊᕈᑎᔅᓴᓂᑦ 
ᐅᕝᕙᓘᓐᓃᑦ ᐊᖏᓪᓕᒋᐊᕐᓯᔾᔪᑎᔅᓴᓂᑦ 
ᐳᓚᕋᑦᑐᓕᕆᓂᕐᒨᖓᔪᓂᑦ ᐱᓕᕆᕕᓐᓂᑦ 
6ᓂᑦ ᓄᓇᓕᓐᓂᑦ ᖃᓂᒋᔭᓕᓐᓂᑦ 
ᑲᓇᑕᒥ ᒥᕐᖑᐃᓯᕐᕕᐅᔪᓂᑦ ᕿᑭᖅᑕᓂ. 

ᒪᑭᒋᐊᕐᕕᒃ ᐊᑐᖅᑐᐊᕋᔅᓴᑦ

ᒪᑭᒋᐊᕐᕕᒃ ᐊᑐᖅᑐᐊᕋᔅᓴᑦ 
ᐊᑐᖅᑐᐊᑎᑦᑎᒍᑕᐅᔪᓐᓇᖅᑐᑦ 
$50,000ᓂᑦ ᐱᓇᓱᐊᖃᑕᐅᔪᓐᓇᖅᑐᓄᑦ 
ᐃᓄᓐᓄᑦ−ᓇᒻᒥᓂᖅ ᐃᖅᑲᓇᐃᔭᕐᕕᓕᓐᓄᑦ. 
ᑖᒃᑯᐊ ᐊᑐᖅᑐᐊᕋᔅᓴᑦ ᐊᑐᖅᑕᐅᔪᓐᓇᖅᑐᑦ 
ᐱᒋᐊᕈᑎᔅᓴᓂᑦ ᐅᕝᕙᓘᓐᓃᑦ 

ᐊᖏᓪᓕᒋᐊᕈᑎᔅᓴᓂᑦ ᐱᓕᕆᕕᒻᒧᑦ. 

ᓇᒻᒥᓂᖁᑎᖃᕐᓂᕐᒥᒃ ᐊᒻᒪᓗ 
ᐱᓕᕆᕕᓐᓂᑦ ᐱᕙᓪᓕᐊᑎᑦᑎᓂᖅ

ᑖᓐᓇ ᐱᓕᕆᐊᖅ ᐃᑲᒨᑎᖃᓲᖅ 
ᐃᑲᔪᖅᑐᑎᒃ ᐱᒋᐊᕈᑎᓂᑦ 
ᐊᖏᓪᓕᒋᐊᕐᓯᔾᔪᑎᓂᓪᓗ 
ᐱᓇᓱᐊᖃᑕᐅᔪᓐᓇᖅᑐᓄᑦ ᐃᓄᓐᓄᑦ−
ᓇᒻᒥᓂᕆᔭᐅᔪᓄᑦ ᐱᓕᕆᕕᓐᓄᑦ. ᑲᑭᕙᒃᑯᑦ 
ᑖᔅᓱᒥᖓ ᐱᔨᑦᑎᕋᐅᑎᖃᓲᑦ ᐱᓕᕆᐊᕐᒥ 
ᐊᖏᖃᑎᒌᒍᑎᖃᕐᓯᒪᓪᓗᑎᒃ ᑲᓇᑕᒥᐅᓄᑦ 
ᐅᑭᐅᖅᑕᖅᑐᒥ ᒪᑭᒪᓇᓱᐊᕈᑎᓂᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ. 

ᐱᓕᕆᕕᓐᓂᑦ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ 
ᐊᒻᒪᓗ ᐱᒋᐊᕈᑎᔅᓴᑦ ᑮᓇᐅᔭᑦ

ᐱᓕᕆᕕᓐᓂᑦ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ 
ᐊᒻᒪᓗ ᐱᒋᐊᕈᑎᔅᓴᑦ ᑮᓇᐅᔭᑦ 
ᐊᑐᐃᓐᓇᐅᒻᒪᑕ ᐃᑲᔫᑎᐅᒍᒫᕐᓂᐊᖅᑐᑎᒃ 
ᓄᑖᓄᑦ ᐊᒻᒪᓗ ᐋᖅᑭᓯᒪᔭᕇᖅᑐᓄᑦ 
ᐱᓕᕆᕕᓐᓄᑦ, ᓯᕗᓪᓕᐅᔾᔨᕙᑦᑐᑦ 
ᐱᓕᕆᕕᓐᓂᑦ ᐊᐅᓚᓂᓕᓐᓂᑦ 
ᓄᓇᓕᓐᓂᑦ ᐃᓚᒋᔭᐅᓪᓗᑎᒃ ᓄᓘᔮᓐᓄᑦ 
ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᔅᓴᖏᓐᓄᓪᓗ ᐊᖏᖃᑎᒌᒍᑏᑦ. 
ᑲᑭᕙᒃᑯᑦ ᐱᔨᑦᑎᕋᐅᑎᖃᕐᐸᑦᑐᑦ ᑖᔅᓱᒥᖓ 
ᐱᓕᕆᐊᕐᒥᑦ ᐊᖏᖃᑎᖃᕐᓯᒪᓪᓗᑎᒃ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. 

56
ᑕᒪᕐᒥᒃ ᑲᑎᑦᑐᒋᑦ 
ᐃᑲᔪᖅᑕᐅᓯᒪᔪᑦ 

$639,317
ᑕᒪᕐᒥᒃ ᑲᑎᑦᑐᒋᑦ ᐱᓕᕆᐊᑦ 

ᐊᖏᖅᑕᐅᓯᒪᔪᑦ

$69,126
ᓯᕗᒧᑦ

$40,559
ᓴᓇᕐᕈᑎᕋᓛᕐᓄᑦ

$30,000
EOF  

(ᒪᑭᒪᓇᓱᐊᕈᑎᓄᑦ ᐱᓇᓱᐊᕋᔅᓴᓄᑦ ᑮᓇᐅᔭᑦ)

$301,469
EBD  

(ᓇᒻᒥᓂᖃᕐᓂᕐᒧᑦ ᐊᒻᒪᓗ ᐱᓕᕆᕕᓕᕆᓂᕐᒧᑦ)

$92,258
BCSF  

(ᐱᓕᕆᕕᓐᓂᑦ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ 

ᐊᒻᒪᓗ ᐱᒋᐊᕈᑎᔅᓴᓂᑦ ᑮᓇᐅᔭᓂᑦ)

$105,725
ᐱᓕᕆᐊᖑᒐᔪᙱᑦᑐᓄᑦ 

ᐱᓕᕆᐊᓄᑦ

8
ᐱᓕᕆᕕᓐᓄᑦ ᐸᕐᓇᐅᑏᑦ 

ᐱᕙᓪᓕᐊᔪᓕᕆᓂᕐᒥ



ᐃᑲᔪᕐᓂᖅ ᐃᓄᓐᓂᑦ ᑲᔪᓯᑎᑦᑎᕙᓪᓕᐊᑦᑎᐊᓂᕐᒥᒃ

9

ᐃᓄᑑᔾᔨᓪᓗᓂ 
ᐃᖅᑲᓇᐃᔮᓕᒃ!

ᐸᓐᓂᖅᑑᒥ ᓇᒻᒥᓂᖁᑎᓕᒃ−ᐊᐅᓚᑦᑎᔨᐅᓪᓗᓂᓗ ᓴᑭᐊᓯ 
ᓴᐅᓪᓗᐊᐱᒃ ᐊᐅᓚᑦᑎᕙᑦᑐᖅ ᓵᒃ ᐊᒥᐊᖅ ᐊᒻᒪᓗ 
ᐊᑐᖅᑐᐊᕋᔅᓴᓂᑦ, ᐃᓪᓗᓂᑦ ᐊᒥᐊᕆᕙᑦᑐᓂ, ᓴᓇᔭᐅᒋᐊᓕᓐᓂᑦ 
ᓴᓇᕙᑦᑐᓂ ᐊᒻᒪᓗ ᓄᓇᒃᑰᕈᑎᓂᑦ ᐊᑐᖅᑐᐊᑎᑦᑎᕙᑦᑐᓂ. 
ᓴᑭᐊᓯ ᒪᕐᕉᓐᓂᒃ ᓄᓇᓯᐅᑎᖃᕐᖓᑦ ᐊᑐᖅᑐᐊᖃᑦᑕᕋᔅᓵᓐᓂᒃ 
ᐊᒻᒪᓗ ᒪᕐᕉᓐᓂᒃ ᐃᖅᑲᓇᐃᔮᖃᑲᐃᓐᓇᐸᑦᑑᓐᓂᒃ 
ᐱᓕᕆᓐᓇᕐᓯᒐᐃᒻᒪᑦ ᐃᖅᑲᓇᐃᔭᖅᑎᖁᑎᖃᕐᐸᑦᑐᓂ. 

2022-23 ᐊᕐᕌᒍᒥ ᓵᒃ ᐊᒥᐊᖅ 
ᐊᒻᒪᓗ ᐊᑐᖅᑐᐊᕋᔅᓴᑦ 
ᑮᓇᐅᔭᓂᑦ ᐃᑲᔫᓯᐊᔪᔪᖅ 
ᑲᑭᕙᒃᑯᑦ ᓯᕗᒧᑦ ᐃᑲᔫᓯᐊᔅᓴᓂᑦ. 

ᖁᔭᓐᓇᒦᕈᑏᑦ
ᑎᑎᕋᖅᑐᖓ ᖁᔭᓐᓇᒦᕈᒪᓪᓗᖓ 
Hᐅᐃᑦ Hᐅᐃᑦ ᐳᓚᕋᑦᑐᓕᕆᓂᕐᒧᑦ 
ᑎᒥᖓᓐᓂ ᑮᓇᐅᔭᓂᑦ ᐃᑲᔫᓯᐊᔪᒐᑦᑕ 
ᖃᓂᒪᓇᖅᑐᖅᑕᖃᖅᑎᓪᓗᒍ 
ᓄᕙᕐᔪᐊᓇᖅᑐᒥᒃ ᑭᖑᓂᐊᒍᓪᓗ. 

ᖃᓂᒪᓇᖅᑐᖅ ᐅᓚᕕᑦᑎᔪᒻᒪᑦ 
ᑐᔪᕐᒥᕕᒻᒥᑦ ᐊᒻᒪᓗ ᐳᓚᕋᑦᑐᓕᕆᓂᕐᒥᒃ 
ᐱᓕᕆᓂᕆᕙᑦᑕᑎᓐᓂᒃ 
ᑮᓇᐅᔭᓕᐅᕋᓱᐊᕈᑎᒋᓪᓗᐊᑕᕐᐸᑲᑦᑎᒍ. 
ᖃᐅᔨᒪᔭᐅᓪᓗᑕᓗ 
ᐊᑐᖅᑕᐅᔭᕆᐊᖃᓪᓚᕆᑉᐸᑦᑐᒥᒃ 
ᐱᔨᑦᑎᕋᐅᖃᖃᑦᑕᕋᑦᑕ, ᑭᓯᐊᓂ 
ᐊᒥᓲᒍᓐᓃᑎᓪᓗᒋᑦ ᑎᑭᑉᐸᑦᑐᑦ 
ᓂᐅᕐᕈᑎᒋᕙᑦᑕᕗᑦ ᓈᒻᒪᖃᑦᑕᕈᓐᓃᔪᒻᒪᑕ 
ᐊᑭᓕᐅᑎᒋᒋᐊᖃᕐᐸᑕᑦᑎᓐᓄᑦ. 
ᑲᑭᕙᒃᑯᑦ ᑐᔅᓯᕋᕐᕕᔅᓴᐅᓂᖏᑦ ᐊᒻᒪᓗ 
ᐅᓂᒃᑳᓕᐅᖃᑦᑕᕆᐊᖃᖅᑎᑦᑎᓂᖏᑦ 
ᖃᓂᒪᓇᖅᑐᖅᑕᖃᖅᑎᓪᓗᒍ ᐃᑲᔫᓯᐊᔅᓴᑦ 
ᑮᓇᐅᔭᑦ ᐱᔭᕆᐊᑭᑦᑐᑯᓘᔪᒻᒪᑕ 
ᐊᒻᒪᓗ ᑐᑭᓯᓇᑦᑎᐊᖅᑐᑎᒃ. 
ᐱᓗᐊᖅᑐᒥᑦ ᓯᕗᓪᓕᕐᐹᖓᓂ 
ᐊᕐᕌᒍᒥ ᖃᓂᒪᓇᖅᑐᖅ ᐱᔾᔪᑎᒋᓪᓗᒍ 
ᐊᐅᓪᓚᖃᑦᑕᕆᐊᖃᓗᐊᕈᓐᓃᔪᒻᒪᑕ 
ᓄᓇᕗᒻᒥ ᐱᒻᒪᕆᐅᔪᒻᒪᑦ ᐱᓕᕆᕕᕗᑦ 

ᑮᓇᐅᔭᓂᑦ ᐃᑲᔫᓯᐊᕆᐊᖃᔪᒻᒪᑕ ᓱᓕ 
ᐊᐅᓚᓂᖃᑦᑎᐊᕐᓂᐊᕋᑦᑕ ᐊᓂᒍᖅᑎᓪᓗᒍ−
ᖃᓂᒪᓇᖅᑐᖅ. 

ᖃᓂᒪᓇᖅᑐᖅᑕᖃᖅᑎᓪᓗᒍ 
ᐊᐅᓪᓚᖃᑦᑕᕆᐊᖃᓗᐊᕈᓐᓃᑎᓪᓗᒋᑦ 
ᓂᕆᕕᕗᑦ ᓱᓕ ᐊᐅᓚᓂᖃᑦᑎᐊᔪᔪᖅ, 
ᐊᒻᒪᓗ ᓂᐅᕐᕈᑎᖃᐅᑎᒋᒃᑲᓐᓂᔪᔭᕗᑦ 
ᐱᔨᑦᑎᕋᐅᑎᒋᓂᐊᕋᑦᑎᒍ. 
ᓂᕆᕕᕗᑦ ᐊᐅᓚᓂᖃᐃᓐᓇᑎᑦᑐᒍ 
ᐃᑲᔫᑎᖃᔪᔪᖅ ᐅᕙᑦᑎᓐᓄᑦ 
ᓄᓇᑦᑎᓐᓂ ᐃᖅᑲᓇᐃᔭᖅᑎᕗᑦ 
ᐃᖅᑲᓇᐃᔭᐃᓐᓇᕈᓐᓇᖅᑎᔪᒐᑦᑎᒍ. 

ᑕᒫᓂ ᐊᕐᕌᒍᒥ ᑐᔅᓯᕋᔪᔪᒍᑦ ᑮᓇᐅᔭᓂᑦ 
ᓯᕗᒧᑦ ᐃᑲᔫᓯᐊᔅᓴᓂᑦ ᐊᒻᒪᓗ 
ᑳᓐᓄᐊᒃᑯᑦ ᓇᒻᒥᓂᖁᑎᓕᓐᓄᑦ ᐊᒻᒪᓗ 
ᓇᒻᒥᓂᖅ ᐃᖅᑲᓇᐃᔭᕐᕕᖁᑎᓕᓐᓄᑦ 
ᑮᓇᐅᔭᓂᑦ ᑲᑭᕙᒃᑯᑦ ᑲᒪᒋᕙᑦᑕᖏᓐᓂᒃ. 
ᑮᓇᐅᔭᖅᑖᔪᔪᒍᑦ ᐃᑲᔫᑎᖃᕐᓂᐊᖅᑐᓂᑦ 
ᖃᕋᓴᐅᔭᒃᑯᑦ ᐃᑭᐊᖅᑭᕕᒻᒧᑦ 
ᐋᖅᑭᒋᐊᕈᑎᔅᓴᓂᑦ ᑕᐃᒫᒃ 
ᑭᓪᓕᖃᙱᑦᑐᒥᒃ ᐃᑭᐊᖅᑭᕕᒻᒧᑦ 
ᐋᖅᑭᓯᒪᔾᔪᑎᖃᕐᓂᐊᕋᑦᑕ 
ᑐᔪᕐᒥᕙᑦᑐᓄᑦ ᑐᔪᕐᒥᕕᑦᑎᓐᓂ, ᐊᒻᒪᓗ 

ᖃᐅᔨᓴᐅᑎᓂᑦ ᐊᔾᔨᓕᐅᕈᑎᖃᕐᓂᐊᕋᑦᑕ 
ᐱᖓᓱᓂᑦ ᑐᔪᕐᒥᕕᖁᑎᑦᑎᓐᓂ 
ᐊᒻᒪᓗ ᒪᕐᕉᓐᓄᒃ ᑐᔪᕐᒥᔪᓄᑦ 
ᐃᓪᓗᓂᑦ ᐊᑐᕐᐸᑕᑦᑎᓐᓂᒃ ᑕᐃᒫᒃ 
ᓱᕋᑦᑎᖅᑕᐅᙱᓂᕐᓴᐅᖃᑦᑕᓂᐊᕐᖓᑕ 
ᓄᓇᑦᑎᓐᓂ. 

ᖁᔭᓐᓇᒦᒃ ᐃᑲᔪᐃᓐᓇᖃᑦᑕᕋᔅᓯ 
ᓄᓇᓕᓐᓂᑦ ᐃᓄᓐᓄᑦ−
ᓇᒻᒥᓂᓕᓐᓄᑦ ᐱᓕᕆᕕᓐᓂᑦ 
ᑕᒫᓃᑦᑐᓂᑦ ᐱᒋᐊᕐᓂᑰᓪᓗᑎᒃ 
1989ᒥ ᑐᔪᕐᒥᕕᔅᓴᖃᖅᑎᑦᑎᕙᑦᑐᑎᒃ 
ᐊᒻᒪᓗ ᐳᓚᕋᑦᑐᓕᕆᓂᕐᒧᑦ 
ᐱᔨᑦᑎᕋᐅᑎᖃᕐᐸᑦᑐᑎᒃ 
ᓂᐅᕐᕈᐊᓄᑦ ᑭᙵᕐᓂᑦ ᐊᒻᒪᓗ 
ᐃᖅᑲᓇᐃᔮᔅᓴᖃᖅᑎᑦᑎᕙᑦᑐᑎᒃ 
ᐃᓕᓐᓂᐊᑎᑦᑎᕙᑦᑐᑎᓪᓗ ᐃᓄᓐᓂᑦ. 

ᑎᒧᓐ ᐊᓚᕆᐊᖅ, ᐊᐅᓚᑦᑎᔨᒻᒪᕆᒃ 
Hᐅᐃᑦ Hᐅᐃᑦ ᐳᓚᕋᑦᑐᓕᕆᓂᕐᒧᑦ 
ᑎᒥᖓᑦ. 

ᐃᑲᔫᑏᑦ ᐃᓄᓐᓄᑦ 
ᓴᓇᓲᓄᑦ

ᑲᑭᕙᒃ ᑲᑐᔾᔨᖃᑎᒌᒃᑯᑦ ᐅᐱᒍᓱᔪᔪᑦ ᐃᑲᔪᕆᐊᔅᓴᖅ ᓴᓇᐅᒐᓕᕆᕕᒻᒥ 
2023 ᐊᖅᓴᕐᓃᑦ ᑲᑎᒪᓂᖓᓐᓂ ᐊᒻᒪᓗ ᐃᖅᑲᓇᐃᔭᕐᕖᑦ 
ᑕᑯᔅᓴᐅᑎᑦᑎᓂᖓᓐᓂ, ᐊᒻᒪᓗ ᐱᓇᓱᐊᕋᔅᓴᖃᖅᑎᑦᑎᔭᕆᐊᔅᓴᖅ ᕿᑭᖅᑕᓂ 
ᓴᓇᓲᓄᑦ ᓂᐅᕕᐊᔅᓴᕆᓂᐊᖅᑕᖏᓐᓂᒃ ᐊᒻᒪᓗ ᓴᖅᑭᔮᖅᑎᓂᐊᖅᑕᖏᓐᓂᒃ 
ᓴᓇᐅᒐᖏᓐᓂᒃ. ᑲᑭᕙᒃᑯᑦ $66,000ᓂᑦ ᐃᑲᔫᑎᖃᔪᔪᑦ 14ᓄᑦ 
ᕿᑭᖅᑕᓂ ᓴᓇᓲᓄᑦ, ᐊᒻᒪᓗᑦᑕᐅᖅ ᐃᓂᒋᓂᐊᖅᑕᖏᑕ ᐊᑭᖏᓐᓄᑦ. 
ᑕᒪᕐᒥᒃ ᑲᑎᑦᑐᒋᑦ ᓂᐅᕐᕈᑕᐅᔪᔪᑦ ᑕᕝᕙᓂ ᑲᑎᓂᕐᒥ $165,000ᖑᔪᔪᑦ, 
$70,000ᖑᓪᓗᑎᒃ ᓂᐅᕐᕈᑕᐅᔪᔪᑦ ᕿᑭᖅᑕᓂ ᓴᓇᓲᓄᑦ. ᓴᓇᓲᑦ 
ᓂᕈᐊᖅᑕᐅᓯᒪᔪᔪᑦ ᑐᔅᓯᕋᐅᓯᐅᕈᑎᑎᒍᑦ ᐱᓇᓱᐊᕐᓯᒪᔪᑦ ᑲᒪᒋᔭᐅᓯᒪᓪᓗᑎᒃ 
ᕿᑭᖅᑖᓗᒻᒥ ᓇᒻᒥᓂᖅ ᐃᖅᑲᓇᐃᔭᕐᕕᓕᓐᓄᑦ ᑲᑐᔾᔨᖃᑎᒌᒃᑯᓐᓂᑦ 
ᐃᑲᔪᖅᑎᖃᖅᑐᑎᒃ ᓂᐅᕙᓐᓛᓐ ᓴᓇᐅᒐᕐᓄᑦ ᑲᑎᒪᔨᓂᑦ. 

ᐊᐃᒡᒐ Hᐊᐃᓐᓄ

ᓇᑖᓴ ᐊᓚᒃᑲᕆᐊᓪᓚᒃ

ᒫᑕᓕᓐ Hᐃᒋᓐᔅ

ᐃᓕᓴᐱ ᐊᓐᓂᕐᒥᐅᖅ

ᒫᑎᐅ ᓄᕿᙵᖅEm
ily
 J

oa
na

si
e

ᐃᑲᔫᑏᑦ ᐃᓄᓐᓄᑦ 
ᓇᒻᒥᓂᖅ 
ᐃᖅᑲᓇᐃᔭᕐᕕᓕᓐᓄᑦ

ᐃᓘᓐᓇᖏᓐᓄᑦ 
ᐱᓇᓱᐊᕈᒪᔪᓄᑦ 
ᐃᓄᓐᓄᑦ 
ᓇᒻᒥᓂᖁᑎᖃᕐᓂᕐᒥᒃ 
ᐱᓕᕆᕕᑦᑖᕆᐊᔅᓴᖅ 
ᐃᓱᒪᖃᖅᑐᑎᒃ, 
ᑕᕝᕙᐅᑯᐊ ᐃᓚᖏᑦ 
ᐃᓱᒪᒋᖃᑦᑕᕐᓯᒪᔭᒃᑲ 
ᐃᑲᔪᖅᑕᐅᖃᑦᑕᖅᑐᖓ 
ᑲᑭᕙᒃᑯᓐᓂᑦ.

ᐃᓱᒪᖃᐃᓐᓇᖃᑦᑕᕐᓯᒪᒐᒪ 
ᑲᔪᓯᑎᒍᒪᓯᒪᔭᕐᓂᒃ ᓯᔾᔭᒃᑯᑦ 
ᐱᓕᕆᐊᓐᓄᑦ, ᐃᓱᒪᒋᓪᓚᑦᑖᖅᑐᒍ 
ᐅᖃᐅᓯᕆᓪᓚᕆᑦᑐᒍᓗ ᑖᓐᓇ 
ᑐᙵᕕᐅᓕᓛᖁᓯᒪᓪᓗᒍ ᐃᓄᓐᓄᑦ 
ᓂᕿᓕᕆᖃᑦᑕᓂᕐᒥᒃ ᐊᒻᒪᓗ 
ᑐᔪᕐᒥᕕᐅᓗᓂ ᐊᑐᕆᐊᖃᕋᔭᖅᑐᓂ 
ᓄᑖᕐᒥᒃ ᐊᑭᑐᔪᒥᒃ ᐃᓪᓗᕐᔪᐊᕐᒥᑦ 
ᐃᓂᒋᒐᔭᖅᑕᖓᓂᒃ.

ᑲᔪᓯᑎᓐᓂᐊᕋᒃᑯ ᐃᓱᒪᒋᓯᒪᔭᕋ, 
ᑐᑭᓯᓕᓚᐅᕐᓯᒪᔪᖓ ᐱᓕᕆᕕᔅᓴᒧᑦ 
ᐸᕐᓇᐅᑎᖃᕆᐊᖃᕋᒪ. ᐅᑭᐊᔅᓵᒃᑯᑦ 
2018ᒥ, ᑲᑭᕙᒃᑯᑦ ᐊᓪᓚᕝᕕᖓᓄᑦ 
ᐃᓯᓚᐅᕐᓯᒪᔪᖓ ᐅᖃᐅᔾᔭᐅᓪᓗᖓᓗ 
ᑖᓐᓇ ᑐᖏᓕᕇᓪᓗᑎᒃ ᑲᒪᒋᔭᕆᐊᓖᑦ 
ᐱᓇᓱᐊᕈᑎᒋᔭᕆᐊᖃᕐᖓᑦ. 
ᑐᖏᓕᕇᓪᓗᑎᒃ, ᐃᒫᒃ 
ᑐᑭᖃᓚᐅᕐᓯᒪᔪᖅ ᖃᐅᔨᓴᕐᓗᒍ 
ᑲᔪᓯᑎᑕᔅᓴᐅᒐᔭᕐᒪᖔᖅ ᓯᕗᓪᓕᕐᐹᒥ. 
ᖃᐅᔨᓴᕈᑕᐅᓂᖓ ᖃᐅᔨᒍᑕᐅᒐᔭᕐᖓᑦ 
ᑮᓇᐅᔭᓄᑦ ᓂᕆᐅᒋᔭᐅᓯᒪᔪᑦ 
ᐊᑑᑎᖃᕋᓗᐊᕐᒪᖔᑕ “ᐆᔭᐅᔭᕐᒧᑦ 
ᖃᐅᒻᒪᖅᑯᑎᒧᑦ, ᑲᔪᓯᒋᑦ”, ᑕᐃᒫᒃ 
ᑭᓯᐊᓂ ᐱᕙᓪᓕᐊᒍᓐᓇᕐᓯᒐᔭᕐᖓᑦ 
ᐊᑭᑐᓂᕐᓴᒧᑦ ᐃᓘᓐᓇᖏᓐᓅᖓᔪᒧᑦ 
ᐱᓕᕆᐊᔅᓴᒧᑦ ᐸᕐᓇᐅᑎᖃᕐᓂᕐᒧᑦ. 

ᓱᓕᓪᓚᕆᑦᑐᒥᒃ ᐅᖃᕐᓂᐊᖅᑐᖓ. 
ᑕᐃᔅᓱᒪᓂ ᖃᐅᔨᒪᑦᑎᐊᔪᙱᓪᓚᕆᒃᑲᒪ 
ᕿᓄᖓᓪᓗᖓᓗ 
ᐱᔾᔪᑎᒋᓪᓗᒍ ᑲᑭᕙᒃᑯᑦ 
ᐅᑉᐱᕈᓱᑦᑐᒋᓚᐅᕐᓯᒪᙱᓇᒃᑭᑦ 
ᐱᓕᕆᐊᔅᓴᓐᓂᒃ. ᐃᓱᒪᒋᓕᖅᑐᒍ 
ᑕᐃᔅᓱᒪᓂ, ᖃᐅᔨᓕᖅᑐᖓ ᑲᑭᕙᒃᑯᑦ 
ᐃᓱᒪᒋᔭᖃᑦᑎᐊᕐᓯᒪᔪᑦ ᐊᒻᒪᓗ ᓱᓕ 
ᑕᐃᒪᐃᑦᑐᒥᒃ ᐅᕙᓐᓂᒃ ᐃᓱᒪᓪᓗᑎᒃ. 
ᑐᖏᓕᕇᑦᑐᒥᒃ ᐱᓇᓱᐊᕈᑕᐅᔭᕆᐊᓖᑦ 
ᑲᒪᒋᔭᐅᔭᕆᐊᖃᕐᓂᖏᑦ 
ᐃᒫᒃ ᑐᑭᖃᕐᓯᒪᔪᖅ 10% 
ᐃᓕᓯᔾᔪᑎᒋᒋᐊᓕᒃᑲ ᑐᖏᓕᕇᑦᑐᒥᒃ 
ᑲᒪᒋᔭᕆᐊᖃᕋᔭᕐᒥᒻᒪᑕ. ᐃᒫᒃ ᑐᑭᓕᒃ, 
ᑖᒃᑯᐊ 10% ᐃᓕᓯᔾᔪᑎᒋᒋᐊᓕᒃᑲ 
ᑐᓂᒐᔭᖅᑕᒃᑲ ᑭᓯᐊᓂ ᐊᑭᑐᓂᕐᓴᒥᒃ 
ᐱᓕᕆᐊᔅᓴᓐᓄᑦ ᐸᕐᓇᐅᑎᓐᓄᑦ 
ᖃᐅᔨᓴᕈᑕᐅᔪᖅ ᓇᓗᓇᐃᕈᑕᐅᑉᐸᑦ 
“ᐆᔭᐅᔭᕐᒥᒃ ᖃᐅᒻᒪᖅᑯᑎᓕᒃ, ᑲᔪᓯᒋᑦ” 
ᑕᐃᒪᐃᓕᒍᑕᐅᑉᐸᑕ. ᐊᔅᓱᕈᐊᕆᓯᒪᔭᒃᑲ 
ᑮᓇᐅᔭᑦ ᐊᓯᐅᔾᔭᐃᖅᑕᐃᓪᓗᑎᒃ 
ᐃᑲᔫᑎᖃᕐᓂᒃᑯᑦ 10%ᒥᒃ ᐊᑭᑐᓂᕐᓴᒥᒃ 
ᐱᓕᕆᐊᔅᓴᓐᓄᑦ ᐸᕐᓇᐅᑎᓐᓄᑦ 
ᑕᐃᒪᐃᒋᐊᑐᙱᒃᑲᓗᐊᖅᑐᑎᒃ. 

ᑭᖑᕙᕆᐊᖃᑦᑕᓚᐅᕋᓗᐊᖅᑎᓪᓗᒍ 
ᐱᓕᕆᐊᔅᓴᕋ, ᑖᓐᓇ ᐹᓪ ᑳᒻᑕᓐ 
ᑲᑭᕙᒃᑯᓐᓂᑦ ᐃᑲᔪᖅᑎᑖᕆᔪᔭᕗᑦ 
ᓯᕗᓕᕐᓯᓯᓪᓗᓂ. ᐹᓪ 
ᐃᑲᔪᑦᑎᐊᕐᓯᒪᓪᓚᕆᑦᑐᐊᓗᒃ. ᐅᕙᓐᓂᒃ 
ᖃᐅᔨᒪᑦᑎᐊᖏᓪᓚᕆᑦᑎᓪᓗᖓ 
ᓇᒻᒥᓂᖃᖅᑎᐅᓂᕐᒥᒃ  
ᐃᓱᒪᒋᔭᖃᕐᓯᒪᑎᓪᓗᖓ 
ᓇᒻᒥᓂᖃᖅᑎᐅᓂᕐᒧᑦ 
ᐱᕙᓪᓕᐊᑎᑦᑎᓯᒪᒻᒪᑦ 
ᑐᑭᓯᐊᓪᓗᓂ ᐃᓗᓕᖏᓐᓂᒃ 
ᑲᔪᓯᑎᑦᑎᕙᓪᓕᐊᒍᑕᐅᓲᓂᑦ ᓇᒻᒥᓂᖅ 
ᐱᓕᕆᕕᔅᓴᒧᑦ ᐸᕐᓇᐅᑎᓕᕆᓂᕐᒥᒃ. 

ᐅᓂᒃᑳᒃᑲ 5ᓂᑦ ᐊᕐᕌᒍᓂᑦ 
ᐊᑯᓂᐅᑎᒋᔪᒥᒃ ᐱᔾᔪᑎᓕᒃ 
ᐱᕙᓪᓕᐊᑎᑦᑎᓯᒪᑎᓪᓗᖓ. ᑲᑦᑐᖓᓂᕋ 
ᐊᔪᐃᓐᓇᕐᓯᒪᓂᕋᓗ ᐃᓚᒋᓕᐅᑎᓪᓗᑎᒃ 
ᐹᓪ ᐅᖃᐅᔾᔨᒋᐊᕈᑎᒋᕙᑦᑕᖏᓐᓄᑦ 
ᖃᐅᔨᒪᔭᖏᓐᓂᒃ ᐊᒻᒪᓗ 
ᖃᐅᔨᒪᔨᐅᑕᐅᓂᖓᓂᒃ ᐊᑐᖅᑐᓂ 
ᑲᔪᓯᑦᑎᐊᕈᑎᒋᓯᒪᑦᑎᐊᖅᑕᕋ. 
ᓯᔾᔭᒃᑯᑦ ᒫᓐᓇ ᓈᒪᔪᒥᒃ ᐱᓕᕆᕕᒻᒧᑦ 
ᐸᕐᓇᐅᑎᖃᓕᖅᑐᖅ ᐊᒻᒪᓗ 
ᑮᓇᐅᔭᓂᑦ ᕿᓄᖃᑦᑕᕈᓐᓇᓯᓪᓗᓂ 
ᐱᕈᕐᐸᓪᓕᐊᑎᑦᑎᔨᐅᔪᓂᑦ, 
ᑮᓇᐅᔭᒃᑯᕕᓐᓂᑦ, ᐊᒻᒪᓗ 
ᐊᑐᖅᑎᑦᑎᔨᓂᑦ. ᐊᒻᒪᓗᑦᑕᐅᖅ, 
ᐃᓚᓕᐅᑎᒻᒥᓗᒍ, ᑮᓇᐅᔭᓕᕆᓂᕐᒧᑦ 
ᓂᕆᐅᒋᓯᒪᔭᒃᑲ ᑕᑯᔾᔪᑎᔅᓴᐅᕗᑦ 
ᓯᔾᔭᒃᑯᑦ ᐊᑭᓕᔅᓴᖃᓚᐅᕐᓯᒪᔾᔮᖏᒻᒪᑕ 
5−ᒥᓕᐊᓐᓂᑦ-ᑮᓇᐅᔭᓂᑦ 
ᓴᓇᔭᐅᑎᑦᑎᓂᕐᒧᑦ 4800 ᑭᑉᐹᕆᑦᑐᓂᑦ 
ᐃᓯᒐᑦᑎᒍᑦ ᐊᖏᓂᓕᒻᒥᒃ ᐊᕐᕌᒍᖓᓂ 
5ᓂᑦ ᐊᐅᓚᓂᖃᕐᓯᒪᓕᖅᑎᓪᓗᒋᑦ. 
ᑲᒪᓇᓪᓚᕆᑦᑐᕐᖓᐃ?

ᓰᓚ ᕙᓚᐅᕋᑎ

ᐃᑲᔪᕐᓂᖅ ᐱᓕᕆᕕᒻᒥᑦ 
ᐱᕙᓪᓕᐊᑎᑦᑎᓂᕐᒥᒃ

ᓄᕕᐱᕆ 2022ᒥ ᑲᑭᕙᒃᑯᑦ ᐱᒋᐊᖅᑎᑦᑎᓚᐅᕐᓯᒪᒻᒪᑕ ᐱᔨᑦᑎᕋᐅᑎᖃᕐᓂᕐᒥᒃ ᐃᓕᓐᓂᐊᕈᑎᔅᓴᒥᒃ ᒐᕙᒪᒃᑯᓐᓂᑦ 
ᓂᐅᕕᖃᑦᑕᓂᕐᒧᑦ, ᑐᑭᓯᑎᑦᑎᒋᐊᕈᑏᑦ ᒐᕙᒪᒃᑯᓐᓂᑦ ᓂᐅᕕᕋᓱᖃᑦᑕᓂᕐᒧᑦ ᐃᓄᓐᓄᑦ ᐃᖅᑲᓇᐃᔭᕐᕕᓕᓐᓄᑦ ᓄᓇᕗᒻᒥ. 
ᑖᓐᓇ ᐃᓕᓐᓂᐊᕈᑦ ᐋᖅᑭᓱᖅᑕᐅᓯᒪᔪᖅ ᑲᑭᕙᒃᑯᓐᓂᑦ ᐃᑲᔪᖅᑎᖃᖅᑐᑎᒃ ᐱᓕᕆᖃᑎᒌᑦᑐᓂᑦ ᑕᒪᑐᒪ ᒥᔅᓵᓄᑦ 
ᖃᐅᔨᒪᑦᑎᐊᖅᑐᓂᑦ. ᑐᕌᒐᖓ ᐱᓕᕆᐊᔅᓴᐅᑉ ᐃᑲᔪᕈᒪᓪᓗᑎᒃ ᐃᓄᓐᓄᑦ−ᓇᒻᒥᓂᕆᔭᐅᔪᓂᑦ ᐃᖅᑲᓇᐃᔭᕐᕕᖁᑎᓐᓂᑦ 
ᐅᐸᓗᖓᐃᔭᕐᓂᕐᒧᑦ ᐊᑭᑦᑐᕋᐅᑎᖃᑕᐅᖃᑦᑕᓂᕐᒧᑦ ᒐᕙᒪᑐᖃᒃᑯᓐᓂᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᓐᓂᑦ ᑳᓐᑐᓛᒐᔅᓴᓂᑦ.

ᓄᑖᑦ ᐃᓕᓐᓂᐊᕈᑎᔅᓴᑦ 
ᑐᓴᐅᒪᑎᑦᑎᒍᑕᐅᒋᐊᔪᒻᒪᑕ ᑲᑎᒪᓂᑦᑎᓐᓂ 
ᑲᑎᒪᑎᑦᑎᑎᓪᓗᒋᑦ ᑲᑭᕙᒃ ᑲᑐᔾᔨᖃᑎᒌᒃᑯᑦ 
ᑲᑐᔾᔨᖃᑎᖃᖅᑐᑎᒃ ᓄᓇᖃᖅᑳᖅᑐᓄᑦ 
ᐱᔨᑦᑎᕋᖅᑎᓂᑦ ᑲᓇᑕᒥ ᐊᒻᒪᓗ 
ᓂᐅᕕᖃᑦᑕᓂᕐᒧᑦ ᐃᑲᔪᖅᑎᓂᑦ ᑲᓴᑕᒥ 
ᐊᖅᓴᕐᓃᑦ ᑲᑎᒪᓂᖓᓐᓂ ᐊᒻᒪᓗ 
ᐃᖅᑲᓇᐃᔭᕐᕖᑦ ᑕᑯᔅᓴᐅᑎᑦᑎᓂᖏᓐᓂ. 

(ᓴᐅᒥᐊᓂ ᑕᓕᕐᐱᐊᓄᑦ) ᑭᓕᓐᑕᓐ ᓗᐊᕋᓐᔅ - 
ᕙᐃᑦ, ᑐᑭᒧᐊᑦᑎᑦᑎᔨ ᓂᐅᕕᖃᑦᑕᓂᕐᒧᑦ 
ᐃᑲᔪᖅᑎᓂᑦ ᑲᓇᑕᒥ, ᔮᓐ ᔨᐅᕈᓪᑕᔅ, 
ᑐᑭᒧᐊᑦᑎᑦᑎᔨ ᐃᖅᑲᓇᐃᔭᕐᕕᓕᕆᓂᕐᒧᑦ 
ᓄᓇᖃᖅᑳᖅᑐᓄᑦ ᐱᔨᑦᑎᕋᖅᑎᓂᑦ ᑲᓇᑕᒥ, 
ᒋᓕᓐ ᑲᓯᓐᔅ, ᐊᐅᓚᑦᑎᔨ ᑲᑐᔾᔨᖃᑎᒌᓐᓂᕐᒧᑦ 
ᐸᕐᓇᐃᓂᕐᒧᓪᓗ, ᑲᑭᕙᒃ ᑲᑐᔾᔨᖃᑎᒌᒃᑯᓐᓂᑦ.

ᐱᖓᓱᑦ ᐃᓄᐃᑦ ᓇᒻᒥᓂᖅ 
ᐃᖅᑲᓇᐃᔭᕐᕕᖁᑎᓖᑦ ᐊᐅᓚᑦᑎᔩᓪᓗ 
ᐱᖃᑕᐅᔪᔪᑦ ᓯᕗᓪᓕᕐᐹᒥ ᐃᓕᓐᓂᐊᕈᒻᒥ. 
ᓯᕗᓪᓕᕐᒥ ᐃᓕᓐᓂᐊᑎᑦᑎᒍᑕᐅᓂᖓ 
ᑕᑯᓐᓈᖅᑕᐅᔪᒻᒥᔪᖅ 
ᑭᒡᒐᑐᖅᑎᓄᑦ ᓄᓇᖃᖅᑳᖅᑐᓂᑦ 
ᐱᔨᑦᑎᕋᖅᑎᑯᓐᓃᙶᖅᑐᓄᑦ ᑲᓇᑕᒥ, 
ᓂᐅᕕᖃᑦᑕᓂᕐᒧᑦ ᐃᑲᔪᖅᑎᓂᑦ 
ᑲᓇᑕᒥ ᐊᒻᒪᓗ ᑮᓇᐅᔭᓕᕆᓂᕐᒧᑦ 
ᑲᑎᒪᔨᓂᑦ ᑎᑎᕋᕐᕕᐊᓂ. 

“ᐅᕙᖓ ᓇᒻᒥᓂᖅ ᐱᐅᒋᔭᕋ 
ᐃᓕᓐᓂᐊᕈᑦ, ᐃᓚᒋᔭᐅᓪᓗᓂ 
ᑐᑭᓯᑎᑦᑎᒋᐊᕈᑏᑦ 
ᐊᓯᖏᓐᓄᑦ 
ᐃᖅᑲᓇᐃᔭᕐᕕᓐᓄᑦ 
ᐃᑲᔫᑏᑦ 
ᐊᑐᐃᓐᓇᐅᑎᑕᐅᕙᑦᑐᑦ. 
ᓇᒻᒥᓂᖅ ᐃᖅᑲᓇᐃᔭᕐᕕᖁᑎᖃᖅᑐᓂ 
ᐃᑉᐱᒍᓱᖃᑦᑕᕐᓯᒪᒐᑦᑕ ᐃᑉᐱᒋᔭᐅᙱᑦᑐᒋᒋᐊᔅᓴᖅ 
ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᐊᖏᔫᑕᐅᓂᕐᓴᓄᑦ 
ᑎᒥᐅᔪᓄᑦ, ᑭᓯᐊᓂᓕ ᒫᓐᓇ ᖃᐅᔨᒪᓕᖅᑐᖓ 
ᐊᑭᑦᑐᕋᐅᑎᖃᑕᐅᖃᑦᑕᕈᓐᓇᕋᑦᑕ ᒐᕙᒪᒃᑯᓐᓂᑦ 
ᑳᓐᑐᓛᓄᑦ.” ᐅᖃᖅᑐᖅ ᔮᓂᓴ ᐸᓪᓗᖅ, ᓇᒻᒥᓂᓕᒃ 
ᐊᑯᓂᖅ ᑎᒥᒥᒃ ᑲᖏᖅᑐᒑᐱᒻᒥ, “ᖁᔭᓕᔪᖓ 
ᓂᕈᐊᖅᑕᐅᓐᓂᕋᒪ ᐃᓚᒋᔭᐅᖁᔭᐅᓪᓗᓂ 
ᑖᔅᓱᒥᖓ ᓂᐅᕕᕋᓱᖃᑦᑕᓂᕐᒧᑦ ᐃᓕᓐᓂᐊᕈᒻᒥᑦ.”

ᔮᓂᓴ ᐸᓪᓗᖅ

ᐊᑏ 
ᑲᔪᓯᒋᐊᒃᑲᓐᓂᓚᐅᖅᑕ 
ᑕᑯᕋᓐᓈᑎᑦᑎᓂᕐᒥᒃ!

2022ᒥ ᕿᑭᖅᑖᓗᒻᒥ ᓇᒻᒥᓂᖅ ᐱᓕᕆᕕᓖᑦ 
ᑲᑐᔾᔨᖃᑎᒌᖏᑦ ᓯᕗᓪᓕᕐᐹᒥ ᓄᓇᕗᑦ ᐃᖅᑲᓇᐃᔭᕐᕖᑦ 
ᑕᑯᔅᓴᐅᑎᑦᑎᓂᖓᓐᓂ ᑲᒪᒋᔭᖃᓚᐅᕐᓯᒪᔪᑦ 
2019ᖑᑎᓪᓗᒍ. ᐱᓕᕆᕕᓖᑦ, ᑎᒥᐅᔪᑦ ᑲᑎᒪᔭᖅᑐᕐᓯᒪᔪᓪᓗ 
ᖁᕕᐊᓱᑦᑎᐊᔪᔪᑦ ᐱᕕᖃᕐᓂᖏᓐᓄᑦ ᑲᑎᖃᑎᖃᕐᓂᕐᒥᒃ 
ᐱᖃᑎᖏᓐᓂᒃ ᐱᖃᑎᑖᖅᑲᐅᕆᓂᐊᖅᑕᖏᓐᓂᓪᓗ, ᐊᒻᒪᓗ 
ᑲᑐᔾᔨᖃᑎᒋᓂᐊᖅᑕᖏᓐᓂᒃ ᐋᖅᑭᔅᓱᐃᔪᓐᓇᓂᕐᒥᒃ. 

ᐅᓛᔪᒃ ᐊᑭᓱᒃ, ᐊᖏᔪᖅᑳᖅ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᖃᐅᔨᓴᔪᔪᖅ 
ᓄᓇᒃᑰᕈᑎᕐᔪᐊᓄᑦ ᐊᖁᒋᐅᕐᓴᐅᒻᒥᑦ, 
ᐃᑲᔪᖅᑎᖃᖅᑐᓂ ᐹᑦ ᐸᐅᕙᓪᒥᒃ, 
ᐱᓕᕆᐊᔅᓴᓕᕆᔨᓪᓗᐊᑕᖅ ᑲᑭᕙᒃᑯᓐᓂᑦ. 

ᔭᐃᒥᓯ ᐸᐃᑕᓐ, ᐊᐅᓚᑦᑎᔨ ᐃᖅᑲᓇᐃᔭᕐᕕᓕᕆᓂᕐᒧᑦ 
ᐱᔨᑦᑎᕋᖅᑎᓂᑦ, ᐅᖃᐅᓯᖃᕆᐊᒃᑲᓐᓂᔪᔪᖅ ᑲᑭᕙᒃᑯᑦ 
ᐃᖅᑲᓇᐃᔭᕐᕕᓐᓄᑦ ᐱᓕᕆᐊᕆᕙᑦᑕᖏᓐᓂᒃ 
ᐱᔨᑦᑎᕋᐅᑎᒋᕙᑦᑕᖏᓐᓂᓪᓗ ᓄᓇᕗᑦ ᐃᖅᑲᓇᐃᔭᕐᕖᑦ 
ᑕᑯᔅᓴᐅᑎᑦᑎᓂᖓᓐᓂ

ᐃᑲᔪᕐᓂᖅ 
ᐃᓄᓐᓂᑦ 
ᐃᖅᑲᓇᐃᔭᕐ-
ᕕᖁᑎᓕᕆᓂᕐᒥ

ᐸᕐᓇᐃᓂᖅ ᐃᖅᑲᓇᐃᔭᕐᕕᖁᑎᓕᕆᓂᕐᒥᒃ 
ᐱᔭᕆᐊᑐᒍᓐᓇᕐᖓᑦ ᐊᒻᒪᓗ ᑲᒪᒋᔭᐅᔅᓲᔭᕈᓐᓇᖅᑐᓂ, 
ᑭᓯᐊᓂ ᑲᑭᕙᒃᑯᑦ ᑕᒫᓃᑦᑐᑦ ᐃᑲᔪᕈᓐᓇᖅᑐᑎᒃ. 
ᑲᑭᕙᒃᑯᑦ ᓇᒻᒥᓂᖅ ᐃᖅᑲᓇᐃᔭᕐᕕᖁᑎᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᑦ ᐊᔪᕆᕐᓯᐅᔾᔨᖃᑦᑕᕈᓐᓇᖅᑐᑦ 
ᐃᑲᔪᖃᑦᑕᕈᓐᓇᖅᑐᑎᓪᓗ ᓄᑖᓂᑦ ᓇᒻᒥᓂᖁᑎᑖᕐᐸᓪᓕᐊᔪᓂᑦ 
ᐱᒋᐊᖅᑎᑦᑎᕙᓪᓕᐊᒍᒪᔪᓂᑦ, ᐅᕝᕙᓘᓐᓃᑦ 
ᐃᑲᔪᕈᓐᓇᖅᑐᑦ ᑲᒪᒋᔭᖃᖃᑦᑕᕐᓯᒪᔪᓂᑦ ᓇᒻᒥᓂᖅ 
ᐃᖅᑲᓇᐃᔭᕐᕕᖁᑎᓕᓐᓂᑦ ᐊᖏᓪᓕᒋᐊᕐᓯᒍᒪᑎᓪᓗᒋᑦ 
ᐱᓕᕆᐊᖏᓐᓂᒃ. ᑲᑭᕙᒃᑯᑦ ᐃᑲᔪᕈᓐᓇᕐᒥᔪᑦ ᐊᒻᒪᓗ 
ᐊᑭᓖᔪᓐᓇᕐᒥᔪᑦ ᐃᑲᔪᖅᑕᐅᔪᑦ ᐃᖅᑲᓇᐃᔭᕐᕕᖁᑎᓅᖓᔪᓄᑦ 
ᖃᐅᔨᒪᔨᑕᕐᓄᑦ ᑐᕌᖅᑎᑦᑎᖃᑦᑕᕐᓗᑎᒃ ᐊᒻᒪᓗ 
ᐱᔾᔪᑎᖏᓐᓄᑦ ᖃᐅᔨᒪᑦᑎᐊᖅᑐᓄᑦ ᐃᑲᔪᖅᑕᐅᓂᐊᕐᖓᑕ 
ᐱᓕᕆᐊᔅᓴᖏᓐᓄᑦ ᐸᕐᓇᐃᓂᕐᒥᒃ, ᐊᔪᕐᓇᕋᔭᙱᒻᒪᖔᖅ 
ᖃᐅᔨᓴᕐᓂᕐᒥᒃ, ᐃᖅᑲᓇᐃᔭᕐᕕᖁᑎᔅᓴᐅᑉ 
ᐊᑑᑎᖃᕐᓂᖏᓐᓂᒃ ᐊᓯᒃᑲᓐᓂᖏᓐᓂᓪᓗ.

ᐸᐃᕆᕕᓕᕆᓂᖅ, 
ᒪᒃᑯᒃᑐᓂᓕᕆᓂᖅ ᐊᒻᒪᓗ 
ᑎᒥᒃᑯᑦ ᐊᔪᕈᑎᓖᑦ
ᐸᐃᕆᕕᓕᕆᓂᖅ, ᒪᒃᑯᒃᑐᓂᓕᕆᓂᖅ ᐊᒻᒪᓗ ᑎᒥᒃᑯᑦ ᐊᔪᕈᑎᓖᑦ 
ᐱᓕᕆᕝᕕᖓ ᐊᒥᓱᓂᒃ ᐱᓕᕆᐊᕐᓂᒃ ᐊᑐᐃᓐᓇᐅᒪᑎᑦᑎᔪᖅ ᐱᓗᐊᖅᑐᒥᒃ 
ᑕᒪᒃᑯᐊ ᐱᓕᕆᖃᑎᒋᔭᐅᓇᓱᐊᖅᑐᑎᑦ. ᐱᓕᕆᖃᑎᒋᓲᑦᑎᒍᑦ, 
ᐊᐅᓚᑦᑎᒍᓐᓇᖅᓯᒪᔪᒍᑦ ᐱᖓᓲᔪᖅᑐᓂᑦ ᐊᑕᐅᓯᕐᓗ ᐱᓕᕆᐊᓪᓗᐊᑕᓂᒃ.

	• ᐃᖅᑲᓇᐃᔮᓂᒃ ᐅᔾᔨᕆᔭᐅᑎᑦᓯᓂᕐᒧᑦ 
ᐃᓕᓐᓂᐊᕋᑦᓴᖅᖅ ᐃᑲᔪᖅᑐᐃᓂᐅᕗᖅ 
ᐊᑐᐃᓐᓇᖃᖅᑎᑦᓯᓂᕐᒧᑦ ᐃᖅᑲᓇᐃᔮᓄᑦ 
ᐱᕙᓪᓕᐊᓂᕐᒧᑦ ᑐᓴᕋᑦᓴᓂᒃ 
ᐅᔾᔨᖅᑐᕐᓂᕐᒥᓪᓗ ᒪᑯᑎᒎᓇ ᓲᕐᓗ 
ᐃᖅᑲᓇᐃᔮᓂᒃ ᖃᓄᐃᑦᑐᓂᖏᓐᓂᒃ 
ᑕᑯᑦᓴᐅᑎᑦᓯᖃᑎᒌᓐᓂᒃᑯᑦ.  

	• ᐃᑲᔪᖅᑎᖃᖅᓱᑎᒃ 
ᐃᖅᑲᓇᐃᔭᕐᓂᖅ, ᑐᓴᕋᑦᓴᓕᕆᓂᕐᒧᑦ 
ᑐᓴᐅᒪᖃᑦᑕᐅᑎᓂᕐᒧᓪᓗ 
ᐃᖅᑲᓇᐃᔮᓅᖓᔪᓄᑦ 
ᐃᓕᓐᓂᐊᕋᑦᓴᐃᑦ ᐃᑲᔪᖅᑑᑏᑦ 
ᒪᒃᑯᑦᑐᓂᒃ ᐃᑲᔪᖅᑎᖃᖅᓱᑎᒃ 
ᐃᖅᑲᓇᐃᔭᕆᐅᖅᓴᖅᑐᑦ, 
ᐃᖅᑲᓇᐃᔮᑦᓴᒥᒃ ᐸᕐᓇᐅᑎᓖᑦ 
ᐅᖃᖃᑎᒌᓐᓂᖅᑕᖃᖅᓱᓂᓗ. 
ᐃᑲᔪᖅᑐᐃᒻᒥᔪᑦ ᐃᓅᓯᕐᒨᖓᔪᓂᒃ 
ᐃᖅᑲᓇᐃᔮᓄᓪᓗ ᐱᓕᒻᒪᒃᓴᓂᕐᒥᒃ 
ᐱᔭᕆᐅᖅᓴᓂᕐᒧᓪᓗ ᒪᒃᑯᑦᑐᓄᑦ.

	• ᑐᑭᓯᒪᐅᓇᓱᐊᕐᓂᕐᒧᑦ 
ᖃᕆᑕᐅᔭᓅᖓᔪᓂᓪᓗ 
ᐃᓕᓐᓂᐊᕋᑦᓴᖅ ᐃᑲᔪᖅᑐᐃᓂᖃᖅᑐᖅ 
ᐅᔾᔨᕆᔭᐅᑎᑦᓯᓂᕐᒥᒃ ᑐᑭᓯᓇᓱᐊᕐᓂᕐᒥᒃ 
ᖃᕆᑕᐅᔭᓕᕆᓂᕐᒥᓪᓗ 
ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔮᖑᓗᓂᓗ 
ᓂᕈᐊᕋᑦᓴᐅᓂᖓᓂᒃ, ᐱᖃᓯᐅᑎᑦᓱᑎᒃ 
ᑐᑭᓯᓇᓱᐊᕐᓂᕐᒧᑦ ᑲᑎᑦᑕᖅᕖᑦ, 
ᖃᕆᑕᐅᔭᓕᕆᖃᑎᒌᑦᑐᑦ, 
ᐊᐅᓚᓂᐅᔪᓪᓗ ᑲᓱᖅᑎᑦᓯᔪᑦ 
ᑐᑭᓯᓇᓱᐊᕐᓂᕐᒥᒃ ᖃᕆᑕᐅᔭᕐᓂᓪᓗ 
ᐱᖅᑯᓯᖅᑎᒍ ᓄᓇᖃᖅᑳᖅᓯᒪᔪᓄᑦ 
ᖃᐅᔨᒪᓂᐅᔪᓄᑦ.

	• ᓄᑕᖅᑲᓅᖓᔪᓄᑦ ᐃᓕᓐᓂᐊᕋᑦᓴᖅ 
ᒪᓂᒪᑎᑦᓯᕗᖅ ᐃᑲᔫᑎᓂᒃ 
ᐊᐅᓚᓂᐅᔪᓄᑦ ᒪᑭᒪᑦᓯᓂᕐᒧᓪᓗ, 
ᐅᐸᒍᑎᖃᑦᑕᕐᓂᕐᒥᒃ ᑐᙵᕕᖃᖅᑐᑦ 
ᐊᐅᓚᓂᐅᔪᑦ ᒪᑭᒪᑦᓯᓃᓪᓗ, 
ᐃᑲᔪᖅᑐᐃᓂᖅ ᐱᖅᑯᓯᐅᑉ 
ᐅᖃᐅᓯᐅᓪᓗ ᐃᓕᓐᓂᐊᖅᑕᐅᓂᖓᓂᒃ, 
ᐊᐅᓚᔾᔪᑎᓄᑦ ᓱᓇᒃᑯᑎᓂᒃ 
ᐃᖅᑲᓇᐃᔭᖅᑎᓄᓪᓗ 
ᐃᓕᓐᓂᐊᕐᓂᐅᔪᓂᒃ.  

	• ᕿᑭᖅᑖᓗᒻᒥ ᐃᓄᐃᑦ ᒪᒃᑯᑦᑐᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᐊᐅᓚᓂᐅᔪᖅ ᐃᓇᑦᓯᒍᑕᐅᔪᖅ 
ᐃᖅᑲᓇᐃᔭᕐᕕᓐᓄᑦ 
ᐃᖅᑲᓇᐃᔭᖅᑎᑦᓯᖁᔭᐅᓪᓗᑎ ᒪᒃᑯᑦᑐᓂ 
ᐃᖅᑲᓇᐃᔭᖅᑎᒐᔭᙱᑕᖏᓐᓂ 
ᑮᓇᐅᔾᔭᑦᓵᑦᓴᖏᓐᓂᒃ 
ᐊᑐᐃᓐᓇᐅᑎᑦᓯᕕᐅᓪᓗᑎᒃ.  

	• ᐊᔪᕈᑎᓕᓐᓄᑦ ᐃᑲᔫᑏᑦ 
ᐃᓇᑦᓯᒍᑕᐅᔪᑦ ᐃᖅᑲᓇᐃᔭᕐᕕᓐᓄᑦ 
ᐃᖅᑲᓇᐃᔭᖅᑎᑦᓯᖁᔭᐅᓪᓗᑎᒃ 
ᐊᔪᕈᑎᓕᓐᓂᒃ ᐊᑐᐃᓐᓇᐅᑎᑦᓯᓂᒃᑯᑦ 
ᑮᓇᐅᔭᓂᒃ ᑮᓇᐅᔾᔭᑦᓵᑦᓴᓂᒃ, 
ᐃᑲᔫᑏᑦ ᐃᓕᓐᓂᐊᕈᑎᓄᑦ, 
ᓱᓇᒃᑯᑎᒋᔭᐅᒋᐊᓕᓐᓄᓘᓐᓃᑦ.  

	• ᐊᐅᔭᒃᑯᑦ ᐃᖅᑲᓇᐃᔭᕆᐅᖅᓴᓂᕐᒧᑦ 
ᐊᐅᓚᓂᖅ ᐊᑐᐃᓐᓇᐅᑎᑦᓯᔪᑦ 
ᑮᓇᐅᔭᓂᒃ ᐃᑲᔫᑎᑦᓴᓂᒃ ᐊᐅᔭᒃᑯᑦ 
ᐃᖅᑲᓇᐃᔭᕆᐅᖅᓴᓂᕐᒧᑦ 
ᐃᓄᓐᓄᑦ ᐃᓕᓐᓂᐊᖅᑎᓄᑦ 
ᐃᓕᓐᓂᐊᖅᑐᓄᑦ ᐃᓕᓐᓂᐊᕐᕕᐊᓗᒻᒥ 
ᓯᓚᑦᑐᓴᕐᕕᒻᒥᓘᓐᓃᑦ. 

38
ᐃᓅᓱᑦᑐᓄᑦ ᐱᓕᕆᐊᑦ 

456
ᐃᓅᓱᑦᑐᑦ ᐃᓚᒋᔭᐅᓯᒪᔪᑦ

$1,866,990
ᐱᓕᕆᐊᕐᒧᑦ ᑮᓇᐅᔭᑦ

28
ᐸᐃᕆᕖᑦ 

195
ᐅᓪᓗᓕᒫᖅ ᐸᐃᕆᕕᒻᒥ 

ᐃᓂᒋᔭᐅᕙᑦᑐᑦ

58
ᐅᓪᓘᑉ ᐃᓚᐃᓐᓇᓂ 

ᐸᐃᕆᕕᒻᒥ ᐃᓂᒋᔭᐅᕙᑦᑐᑦ

$2,914,745
ᐊᐅᓚᓂᕐᓄᑦ ᑮᓇᐅᔭᑦ

16
ᐸᐃᕆᕕᒻᒧᑦ ᐊᑭᑐᔫᑎᓄᑦ 
ᐸᕐᓇᐃᓂᕐᒧᓪᓗ ᐱᓕᕆᐊᑦ 

$3,888,071
ᑮᓇᐅᔭᑦ

ᑲᑭᕙᒃᑯᓐᓂᑦ ᐃᖅᑲᓇᐃᔭᖅᑎᐅᖃᑎᒌᑦ 
ᐃᓚᒋᔭᐅᔪᔪᑦ ᐃᓕᓐᓂᐊᕐᕕᐊᓗᒻᒥ 
ᐃᖅᑲᓇᐃᔮᓂᑦ ᑕᑯᔅᓴᐅᑎᑦᑎᓂᕐᒥ 
ᑎᓯᐱᕆ, 2022ᖑᑎᓪᓗᒍ. ᑖᓐᓇ 
ᐱᕕᖃᕈᑕᐅᑦᑎᐊᔪᔪᖅ ᑲᓲᑎᕕᖃᕐᓂᕐᒥᒃ 
ᐃᓕᓐᓂᐊᖅᑎᓂᒃ ᖃᐅᔨᑎᑕᐅᓂᐊᕐᖓᑕ 
ᑲᑭᕙᒃᑯᓐᓂᑦ ᐃᓕᓐᓂᐊᓂᕐᒧᑦ, 
ᐱᓕᒻᒪᓴᕐᓂᕐᒧᑦ ᐊᒻᒪᓗ ᐃᓅᓱᑦᑐᓄᑦ 
ᑐᕌᖓᔪᓂᑦ ᐃᑲᔫᑎᐅᕙᑦᑐᓂᑦ.

ᓄᓇᒃᑰᕈᑎᕐᔪᐊᓂᑦ ᐊᖁᒋᐅᕐᓴᐅᑎ 
ᖁᕕᐊᒋᔭᐅᓂᕐᐹᖑᖃᑦᑕᔪᔪᖅ!

ᓄᓇᕗᑦ 
ᓯᕗᓂᒃᓴᕗᑦ

ᓄᓇᕗᑦ ᓯᕗᓂᒃᓴᕗᑦ ᐊᔾᔨᒋᔭᐅᒐᓂ ᓯᓚᑦᑐᓴᕐᕕᒻᒥ 
ᐃᓕᓐᓂᐊᕐᕕᐅᕙᒻᒪᑦ ᐋᖅᑭᓱᖅᑕᐅᓯᒪᓪᓗᓂ ᐃᓄᐃᑦ 
ᐃᓅᓱᑦᑐᓄᑦ ᐱᔪᓐᓇᕐᓯᖃᑦᑕᖁᓪᓗᒋᑦ. ᐃᓕᓐᓂᐊᕐᕕᐅᔪᒪᕙᑦᑐᒥ 
ᐊᒻᒪᓗ ᐊᔪᕈᓐᓃᕐᓴᕈᑕᐅᕙᑦᑐᒥ ᐃᓕᓐᓂᐊᕈᑎᒋᕙᑦᑕᖏᓐᓂᒃ 
ᐃᓕᓐᓂᐊᖅᑏᑦ ᐃᓅᓯᖏᓐᓄᑦ−ᐊᓯᔾᔨᕈᑕᐅᓂᐊᖅᑐᓂᑦ 
ᐊᑐᖃᑦᑕᕐᖓᑕ ᓇᒻᒥᓂᖅ−ᖃᐅᔨᖃᑦᑕᖅᑐᑎᒃ 
ᐊᒻᒪᓗ ᓇᒻᒥᓂᖅ ᐱᔪᓐᓇᕐᓯᕙᓪᓕᐊᕙᑦᑐᑎᒃ. 

ᑲᑭᕙᒃᑯᑦ ᑮᓇᐅᔭᖅᑖᑎᑦᑎᕙᑦᑐᑦ ᓄᓇᕗᑦ 
ᓯᕗᓂᒃᓴᕗᒻᒥᒃ ᐊᕐᕌᒍᑕᒫᑦ. 2022-23ᒥ ᑲᑭᕙᒃᑯᑦ 
$293,690ᓂᑦ ᑮᓇᐅᔭᖃᖅᑎᑦᑎᔪᔪᑦ ᐃᑲᔪᖅᑐᑎᒃ 
292ᓂᒃ ᕿᑭᖅᑕᓂ ᐃᓕᓐᓂᐊᖅᑎᓂᑦ.

ᐃᓅᓱᑦᑐᓂᑦ ᑐᓴᐅᒪᑎᑦᑎᒋᐊᕐᓂᒃ

ᓴᐅᒥᐊᓂᑦ-ᑕᓕᕐᐱᐊᓄᑦ ᑖᓇ 
ᑮᓇᐃᓐᓇᖅ, ᓇᐸᑦᓯ ᐃᑦᑐᐊᑦᓯᐊᖅ, 
ᐋᓐᔨᓚ ᐋᓐᒍᕈᕝ ᐊᒻᒪ ᐋᓂ ᑎᔅᓚᑦ

ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2023

ᑲᑭᕙᒃᑯᑦ 
ᐃᑲᔪᓲᑦ 
ᐱᓇᓱᐊᕋᔅᓴᓂᑦ 
ᐃᓄᓱᑦᑐᓄᑦ

ᐅᑭᐅᖅᑕᖅᑐᒥ ᐃᓅᓱᑦᑐᐃᑦ 
ᓇᑭᑐᐃᓐᓈᕐᓯᒪᔪᑦ

ᑲᓇᑕᒥᐅᓄᑦ ᐱᓕᕆᐊᖅ ᐅᑭᐅᖅᑕᖅᑐᒥᐅᓂᑦ ᐃᓅᓱᑦᑐᓂᑦ ᓇᑭᑐᐃᓈᕐᓯᒪᔪᓂᑦ 
ᐊᐅᓪᓚᕐᓯᒪᑎᑦᑎᖃᑦᑕᓂᕐᒥ ᓯᕗᓪᓕᕐᐹᖑᓪᓗᓂ ᐊᖏᓂᕐᐹᖑᓪᓗᓂᓗ ᑲᒪᒋᔭᐅᔪᔪᖅ. 
ᐱᓕᕆᐊᖅ ᐱᖓᓲᔪᖅᑐᓂᑦ ᐱᓇᓱᐊᕈᓯᕐᓂᑦ ᐊᑐᖅᑕᐅᓲᖅ ᐃᓚᖓᓐᓂ 
ᖁᓕᐅᑎᓪᓗᒋᑦ (10) ᖃᓪᓗᓈᑦ ᓄᓇᖓᓐᓂ ᐊᕕᑦᑐᕐᓯᒪᓂᐅᔪᓂᑦ. ᐱᖃᑕᐅᔪᑦ 
ᐱᖃᑎᒋᓂᐊᖅᑕᖏᓐᓂᒃ ᐊᒻᒪᓗ ᑐᔪᕐᒥᕕᒋᓂᐊᖅᑕᖏᓐᓂᒃ ᐋᖅᑭᔅᓲᔾᔭᐅᓲᑦ 
ᐃᓚᒌᓂᑦ ᐱᔭᕇᕐᓯᕙᓪᓕᐊᑎᓪᓗᒋᑦ ᐃᖅᑲᓇᐃᔭᕆᐅᕐᓴᕕᒋᖃᑦᑕᓂᐊᖅᑕᖏᓐᓂᒃ 
ᓈᒻᒪᑎᕐᓯᒪᔪᓂᑦ ᐃᖅᑲᓇᐃᔮᖅᑖᕆᒍᒪᒐᔭᖅᑕᖏᓐᓄᑦ. ᐱᖃᑕᐅᔪᑦ 9ᓂᑦ 
ᐃᓕᓐᓂᐊᕐᕕᐊᓗᒻᒧᑦ ᓈᓴᐅᑎᑖᕈᑎᖃᓲᑦ ᐱᓇᓱᐊᕐᓂᖏᓐᓄᑦ ᐊᔾᔨᒌᙱᑐᒡᒍᑎᓂᑦ 
ᐃᓕᑦᑎᕙᓪᓕᐊᓯᓐᓈᑦ ᐃᑲᔪᖅᑕᐅᖃᑦᑕᖅᑐᑎᒃ. ᐱᓕᕆᐊᖅ ᐃᑲᔫᑎᖃᓲᖅ ᐃᓅᓱᑦᑐᓄᑦ 
ᑐᑭᓯᐅᒪᑦᑎᐊᓂᕐᓴᐅᖁᓪᓗᒋᑦ ᑭᓇᐅᓂᕐᒥᓂᒃ ᐊᒻᒪᓗ ᓇᒻᒥᓂᖅ ᐊᑐᕈᒪᒐᔭᖅᑕᖏᓐᓂᒃ, 
ᐃᓕᑦᑎᒍᒪᔭᖏᓐᓂᒃ, ᐊᒻᒪᓗ ᐃᖅᑲᓇᐃᔮᔅᓴᓄᑦ ᑐᕌᒐᕆᔪᒪᔭᖏᓐᓂᒃ.

Hᐃᐊᓐᓄᓕ ᓇᑲᓱᒃ - ᐸᓐᓂᖅᑑᖅ

ᐋᐱᒐᐃᓕ ᑰᓂᓘᓯ - 
ᕿᑭᖅᑕᕐᔪᐊᖅ

Sk
y 
Ka

llu
k 
- ᖃ

ᐅ
ᓱᐃ

ᑦᑐ
ᖅ

ᓵᓚ ᐅᓛᔪᒃ - ᑲᖏᖅᑐᒑᐱᒃ

ᓱᐱ ᐃᓪᓚᑦ - ᖃᐅᓱᐃᑦᑐᖅ

ᐸᓐᓂᖅᑑᒥ ᐅᐱᕐᖔᒃᑯᑦ 
ᐊᐅᓪᓚᕐᓯᒪᑎᑦᑎᖃᑦᑕᕐᓂᖅ

ᐃᓅᖃᑎᒌᓂᒃ 
ᖃᐅᔨᓴᖅᑐᓕᕆᑎᑦᑎᓂᖅ

ᐱᔾᔪᑎᖓ ᐅᐱᕐᖔᒃᑯᑦ 
ᐊᐅᓪᓚᕐᓯᒪᑎᑦᑎᖃᑦᑕᕐᓂᐅᑉ ᓄᓇᒧᑦ 
ᐊᐅᓪᓚᕐᓯᒪᖃᑦᑕᖁᔨᓪᓗᑎᒃ, ᑐᙵᕕᖃᕐᓗᑎᒃ 
ᐃᓄᐃᑦ ᐱᐅᓯᖏᓐᓂᒃ ᐊᒻᒪᓗ 
ᑕᑯᓐᓈᕈᓯᖏᓐᓂᒃ, ᐃᑲᔪᖅᑎᖃᖃᑦᑕᕐᓗᑎᒃ 
ᐃᓕᓐᓂᐊᖅᑏᑦ ᐃᓕᓐᓂᐊᑎᓪᓗᒋᑦ 
ᓅᓯᒪᓗᑎᒃ ᐃᓕᓯᒪᔭᕆᐊᓕᖏᓐᓂᒃ, 
ᓂᕿᓕᕆᓂᕐᒥᒃ ᕿᑦᑎᖃᑦᑕᓂᕐᒥᓪᓗ, ᐊᒻᒪᓗ 
ᐊᓯᖏᓐᓂᒃ ᐃᓕᑦᑎᓯᒪᔭᕆᐊᓕᖏᓐᓂᒃ. 
200 ᐅᖓᑖᓃᑦᑐᑦ ᐃᓕᓐᓂᐊᖅᑏᑦ 
ᐱᖃᑕᐅᓲᑦ ᐊᒻᒪᓗ 50 ᐃᓐᓇᐃᑦ 
ᐊᑭᓕᕐᓱᖅᑕᐅᒐᑎᒃ ᐃᑲᔪᖃᑦᑕᓲᑦ ᐊᕐᕌᒍᑕᒫᑦ

ᐃᓅᖃᑎᒌᓂᒃ ᖃᐅᔨᓴᖅᑐᓕᕆᑎᑦᑎᓂᖅ, 
ᐱᓕᕆᐊᖑᔪᔪᖅ ᐅᑭᐅᖅᑕᖅᑐᒥ 
ᐊᐅᓪᓚᐅᔾᔨᔨᓂᑦ, ᓅᓯᒪᓗᑎᒃ 
ᖃᐅᔨᓴᖅᑐᓕᕆᓂᕐᒥᒃ 
ᐃᓕᓐᓂᐊᑎᑦᑎᒍᑕᐅᓪᓗᓂ ᐋᖅᑭᓱᖅᑕᐅᓯᒪᔪᖅ 
ᐃᓄᐃᑦ ᐃᓅᓱᑦᑐᐃᑦ ᐱᖅᑯᓯᖅᑎᒍᑦ 
ᐃᓅᓯᕐᒥᒃ−ᐃᓕᓯᒪᔭᕆᐊᓕᖏᓐᓂᒃ 
ᐃᓕᓐᓂᐊᑎᑦᑎᕙᑦᑐᑎᒃ ᐃᖃᓗᒐᓱᓐᓂᕐᒥᒃ, 
ᓯᓚᒥ ᐊᓐᓇᐅᒪᔭᕆᐅᕐᓴᓂᕐᒥᒃ ᐊᒻᒪᓗ 
ᓂᕿᔅᓴᖃᑦᑎᐊᓂᕐᒥᒃ. ᐃᓄᐃᑦ ᐃᓕᓴᐃᔩᑦ 
ᐃᓚᓕᐅᔾᔨᓯᒪᔪᔪᑦ ᐊᑑᑎᓕᓐᓂᑦ 
ᐃᓕᓐᓂᐊᕈᑕᐅᔭᕆᐊᓕᓐᓂᑦ ᓄᓇᐅᑉ ᒥᔅᓵᓄᑦ 
ᐊᒻᒪᓗ ᐅᖃᐅᓯᐅᑦ ᒥᔅᓵᓄᑦ. ᓅᓯᒪᓪᓗᑎᒃ 
ᐱᓕᕆᓂᐅᕙᑦᑐᓂᑦ ᐃᓕᓐᓂᐊᑎᑦᑎᕙᑦᑐᑎᒃ 
ᐱᖅᑯᓯᖅᑎᒍᑦ ᐃᓅᕐᓯᒥᒃ 
ᐃᓕᓯᒪᔭᕆᐊᓕᖏᓐᓂᒃ ᑕᑯᓐᓈᐸᑦᑐᑎᒃ, 
ᐃᓚᒌᑦᑎᐊᓂᕐᒥᒃ−ᐃᓕᑉᐸᓪᓕᐊᓪᓗᑎᒃ 
ᐊᒻᒪᓗ ᑕᑯᓐᓈᓚᑦᑖᐸᑦᑐᑎᒃ 
ᐊᑐᖅᑕᐅᔪᓂᑦ, ᐊᒻᒪᓗᑦᑕᐅᖅ 
ᐱᐅᕐᓱᐊᓂᕐᒧᑦ ᐱᐅᓯᕆᔭᐅᕙᑦᑐᓂᑦ 
ᐊᒻᒪᓗ ᐊᑦᑕᓇᖅᑐᒦᑦᑕᐃᓕᒍᑎᔅᓴᓂᑦ, 
ᑐᕌᒐᖃᖅᑐᑎᒃ ᐱᓕᕆᓂᕐᒥᒃ ᓇᒻᒥᓂᖅ 
ᐊᒻᒪᓗ ᑲᑎᒻᒪᓪᓗᑎᒃ ᐃᓅᓯᖃᑦᑎᐊᓂᕐᒥᒃ.



18

ᑲᑭᕙᒃ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ ᐅᓂᒃᑳᓕᐊᖅ 2023

ᐱᕈᕐᐸᓪᓕᐊᑎᑦᑎᓃᑦ ᐸᕐᓇᐃᓂᕐᒧᑦ ᓄᑖᓂᑦ 
ᓴᓇᔭᐅᑦᑎᐊᕐᓯᒪᔪᓂᓪᓗ ᐸᐃᕆᕕᓐᓂᑦ

ᓂᕆᐅᑦᑐᑎᒃ ᓄᑖᓂᑦ 
ᑮᓇᐅᔭᓂᑦ ᒐᕙᒪᑐᖃᒃᑯᓐᓂᑦ 
ᑐᓂᔭᐅᓛᕆᐊᖏᑕ 
ᐊᑭᑐᔫᑎᓅᖓᔪᓂᑦ ᑲᑭᕙᒃ 
ᑲᑐᔾᔨᖃᑎᒌᑦ ᐊᒥᓱᓂᑦ 
ᓯᕗᓪᓕᕐᐹᕐᓯᐅᑎᓂᑦ 
ᐸᕐᓇᐃᕙᓪᓕᐊᓯᒪᓕᖅᑐᑦ 
ᐃᑲᔪᕐᓱᐃᓪᓗᑎᒃ 
ᓴᓇᔭᐅᑦᑎᐊᖁᔨᓂᕐᒥᒃ ᒫᓐᓇ 
ᐸᐃᕆᕕᐅᔪᓂᑦ ᐊᒻᒪᓗ 
ᐸᕐᓇᐃᓂᕐᒧᑦ ᓄᑖᓂᑦ 
ᓴᓇᔭᐅᒋᐊᓕᓐᓂᑦ. ᑖᒃᑯᐊ 
ᐱᓕᕆᐊᑦ ᐃᓚᖃᕐᓯᒪᔪᑦ 
ᒪᑯᓂᖓ ᑕᒪᑐᒥᖓ 
ᐃᖅᑲᓇᐃᔮᖃᓗᐊᖅᑐᓂᑦ 
ᖃᐅᔨᓴᖅᑕᐅᓯᒪᔪᑦ ᐊᒻᒪᓗ 
ᓴᓇᔭᐅᑦᑎᐊᕈᑎᔅᓴᖏᑦ ᐸᕐᓇᐅᑏᑦ, 
ᐊᒻᒪᓗ ᐋᖅᑭᔅᓱᐃᕙᓪᓕᐊᓂᕐᒧᑦ 

ᑎᑎᖅᑐᒐᖏᓐᓂᒃ ᐊᒻᒪᓗ 
ᓴᓇᔭᐅᒐᔭᕐᓂᖏᓐᓂᒃ ᐸᕐᓇᐅᑏᑦ 
ᐊᑐᖅᑕᐅᖃᑦᑕᓂᐊᖅᑐᒧᑦ 
ᐸᐃᕆᕕᒻᒧᑦ ᐃᓪᓗᖁᑎᔅᓴᒧᑦ.

ᓇᐃᓈᕐᓯᒪᓪᓗᒋᑦ 
ᓯᕗᓪᓕᕐᐹᕐᓯᐅᑏᑦ 
ᐸᕐᓇᐃᓂᕐᒧᑦ ᐱᓕᕆᐊᑦ
	• ᐸᐃᕆᕖᑦ ᒥᔅᓵᓄᑦ ᑐᑭᓯᐅᒪᔾᔪᑎᔅᓴᑦ 

ᐅᓂᒃᑳᑦ (2020-21) 

	• ᐃᓪᓗᐃᑦ ᖃᓄᐃᑦᑑᓂᖏᓐᓂᒃ 
ᖃᐅᔨᓴᐅᑏᑦ ᐱᔭᕇᖅᑕᐅᔪᔪᑦ 
8ᓄᑦ ᐃᓪᓗᖁᑎᓄᑦ (2021-
22 ᐊᒻᒪ 2022-23) 

	• ᐱᕙᓪᓕᐊᑎᑦᑎᓂᖅ 
ᐊᑐᖅᑕᐅᖃᑦᑕᕋᔭᖅᑐᒥᒃ 
ᐸᐃᕆᕕᔅᓴᒥᒃ ᐸᕐᓇᐃᓂᕐᒧᑦ

	• ᐃᑲᔫᑏᑦ ᐊᑐᕈᓐᓇᖁᓪᓗᒋᑦ 
ᑮᓇᐅᔭᓂᑦ ᐊᒻᒪᓗ ᐸᕐᓇᐃᓂᕐᒧᑦ 
ᓴᓇᔭᐅᑦᑎᐊᕈᑎᔅᓴᖏᓐᓂᒃ 
ᐱᖓᓱᓄᑦ (3) ᐸᐃᕆᕕᓐᓄᑦ 
(2022-23)

	• 	ᓇᒥ ᐃᓂᖃᕋᔭᕐᒪᖔᑕ ᐸᕐᓇᐅᑏᑦ 
ᓄᑖᖑᒐᔭᑐᓄᑦ ᐱᖓᓱᓄᑦ (3) 
ᓄᓇᓕᓐᓄᑦ (2022-23)

	• ᑐᓴᐅᒪᑎᑦᑎᓂᖅ ᐊᒻᒪᓗ 
ᑲᑎᒪᒍᑎᖃᖃᑦᑕᕐᓂᖅ ᐊᒥᓱᓂᑦ 
ᐸᐃᕆᕕᓕᕆᔨᓂᑦ, Hᐊᒪᓚᒃᑯᓐᓂᑦ 
ᐊᓯᖏᓐᓂᓪᓗ ᐊᑑᑎᕕᐅᖃᑕᐅᔪᓂᑦ 
ᐱᔾᔪᑎᒋᓪᓗᒋᑦ 
ᓴᓇᔭᐅᑦᑎᐊᕈᑎᔅᓴᖏᑦ ᐅᕝᕙᓘᓐᓃᑦ 
ᓄᑖᑦ ᐸᐃᕆᕕᔅᓴᐃᑦ

ᑲᑭᕙᒃᑯᓐᓂᑦ ᐊᑐᖅᑕᐅᖃᑦᑕᓂᐊᖅᑐᖅ 
ᐸᐃᕆᕕᔅᓴᒥᒃ ᐃᓪᓗᖁᑎᓕᐅᕐᓂᕐᒧᑦ 
ᐋᖅᑭᓱᖅᑕᐅᓯᒪᔪᖅ ᐅᖃᐅᓯᕆᓯᒪᔭᖏᑦ 
ᐊᑐᖅᑕᐅᓪᓗᑎᒃ ᐸᐃᕆᕕᒻᒥ 
ᐊᐅᓚᑦᑎᔩᑦ, ᐸᐃᕆᕕᒻᒥ ᑲᑐᔾᔨᖃᑎᒌᑦ 
ᑲᑎᒪᔨᖏᑦ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ, ᓄᓇᕗᑦ 
ᑐᙵᕕᒃᑯᑦ ᑎᒥᖓᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓂ ᐃᓕᓐᓂᐊᕐᓂᓕᕆᔨᒃᑯᑦ. 

ᐸᕐᓇᓐᓂᖅ ᓯᕗᓂᔅᓴᑎᓐᓄᑦ

$2,000,000

$1,500,000

$1,000,000

$2,500,000

$3,000,000

$3,500,000

$4,000,000

$4,500,000

$5,000,000

$5,500,000

$6,000,000

$6,500,000

$7,000,000

ᑲᑭᕙᒃᑯᓐᓂ ᐸᐃᕆᕕᓐᓄᑦ ᑮᓇᐅᔭᑦ

ᐱᔾᔪᑎᒋᓪᓗᒋᑦ ᐃᓚᖏᑦ ᓯᕗᓪᓕᕐᐹᒥ ᐸᕐᓇᐃᒍᑕᐅᓯᒪᒌᖅᑐᑦ, 
ᑲᑭᕙᒃᑯᑦ ᐃᑲᔪᕈᓐᓇᔪᔪᑦ ᐸᐃᕆᕕᓐᓂᑦ ᐅᑯᓇᓂ ᒥᑦᑎᒪᑕᓕᒃ, 
ᐸᓐᓂᖅᑑᖅ ᐊᒻᒪ ᑭᒻᒥᕈᑦ ᐊᑐᕐᓂᐊᕐᖓᑕ ᑕᒪᕐᒥᒃ 
ᑲᑎᑦᑐᒋᑦ $2.8 ᒥᓕᐊᓐᓂᑦ ᑮᓇᐅᔭᖃᖅᑎᑦᑎᓂᐊᕐᖓᑕ 
ᓴᓇᔭᐅᑦᑎᐊᕆᐊᓕᓐᓂᑦ. ᓇᐅᕋᐃᓐᓄᒃ ᐸᐃᕆᕕᒃ 
ᒥᑦᑎᒪᑕᓕᒻᒥ (ᓴᐅᒥᐊᓂ) ᐊᒻᒪᓗ ᑭᒻᒥᕈᕐᒥ ᐸᐃᕆᕕᒃ 
(ᐊᑖᓂ) ᑖᒃᑯᐊ ᒪᕐᕉᒃ ᐸᐃᕆᕖᒃ ᐱᕚᓪᓕᕈᑎᖃᕐᓂᐊᖅᑐᑦ 
ᓴᓇᔭᐅᑦᑎᐊᓪᓚᕆᑉᐸᑎᒃ 2024ᒥ ᐅᕝᕙᓘᓐᓃᑦ 2025ᒥ. 

ᐱᕈᕐᐊᓪᓕᐊᑎᑦᑎᓂᖅ 
ᓄᑖᓂᑦ ᐸᐃᕆᕕᓐᓂᑦ

ᐃᓅᓯᕐᕕᒃ ᓄᓇᓕᓐᓂᑦ ᐃᓅᓯᖃᑦᑕᓂᕐᒧᑦ ᑐᙵᕕᒃ 
ᐸᐃᕆᕕᖃᓛᖅᑐᖅ ᓄᑖᕐᒥᒃ, ᐃᓚᓕᐅᑎᓂᐊᖅᑐᓂ 
ᐸᐃᕆᕕᑦᑕᖃᒃᑲᓐᓂᕆᐊᖃᓪᓚᕆᑦᑎᓪᓗᒍ 
ᑕᒫᓂ ᐃᖃᓗᓐᓂ. 

ᑲᑭᕙᒃᑯᓐᓂᑦ ᐃᖅᑲᓇᐃᔭᖅᑏᑦ ᑐᓂᓯᔪᑦ ᓯᒃᑭᒥᒃ ᑐᓯᓐ ᐅᒐᓐᑭᒧᑦ, ᐊᐅᓚᑦᑎᔨ 
ᓱᓇᒃᑯᑖᖃᖅᑎᑦᑎᓂᕐᒧᑦ ᐊᐅᓚᑦᑎᔾᔪᑎᓄᓪᓗ ᖃᐅᔨᒋᐊᖅᑏᑦ ᐃᓅᓯᕐᒥ 
ᖃᐅᔨᓴᖅᑐᓕᕆᕕᒻᒥ. ᑲᑭᕙᒃ ᑲᑐᔾᔨᖃᑎᒌᒃᑯᑦ ᑲᑦᑐᖓᐃᕈᑎᖃᔪᒻᒪᑕ 
$2.6 ᒥᓕᐊᓐᓂᑦ ᐃᑲᔫᑕᐅᓂᐊᖅᑐᓂᑦ ᓴᓇᔭᐅᑎᑦᑎᓂᕐᒧᑦ ᐸᐃᕆᕕᔅᓴᒥᒃ 
ᖃᓄᐃᑦᑐᑐᐃᓐᓇᕐᓄᑦ ᐊᑐᖅᑕᐅᖃᑦᑕᓂᐊᖅᑐᒥᒃ ᐃᓪᓗᖁᑎᔅᓴᒥᒃ 
ᓴᓇᔭᐅᓂᐊᖅᑐᒥᒃ ᖃᐅᔨᒋᐊᖅᑎᑯᓐᓄᑦ ᐃᓅᓯᕐᒥ ᖃᐅᔨᓴᖅᑐᕆᕕᒻᒥ. 

ᐃᓕᓐᓂᐊᕐᓂᖅ 
ᐊᒻᒪᓗ 
ᐃᖅᑲᓇᐃᔭᕐᓂᖅ

268
ᐃᓕᓐᓂᐊᖅᑎᑖᖅᑲᐅᑦ

$5,640,630
ᓯᓚᑦᑐᓴᕐᕕᒻᒥ ᐃᓕᓐᓂᐊᓂᕐᒧᑦ

147
ᓱᓕ ᐃᓕᓐᓂᐊᓂᐊᖅᑐᑦ

$724,978
ᓯᓚᑦᑐᓴᕐᕕᒻᒥ ᐃᓕᓐᓂᐊᓂᕐᒧᑦ

562
ᐃᓕᓐᓂᐊᖃᑕᐅᔪᑦ

$4,178,822
ᐃᖅᑲᓇᐃᔮᖓᓅᖓᔪᓂᑦ 

ᐃᓕᓐᓂᐊᕐᓂᖅ

46
ᐱᖃᑕᐅᔪᑦ

$358,905
ᑮᓇᐅᔾᔭᔅᓵᓄᑦ ᐃᑲᔫᑏᑦ

ᑲᑭᕙᒃ ᑲᑐᔾᔨᖃᑎᒌᖏᓐᓂ ᖃᐅᔨᒪᔪᒍᑦ ᐱᓕᒻᒪᔅᓴᖃᑦᑕᕐᓂᖅ ᐃᓕᓐᓂᐊᖃᑦᑕᕐᓂᖅ 
ᐊᑑᑎᖃᓪᓚᕆᒻᒪᑦ ᒪᑭᑕᑦᑎᐊᕈᓐᓇᓂᕐᒧᑦ ᐃᖅᑲᓇᐃᔮᓂᑦ ᐊᒻᒪᓗ ᐃᖅᑲᓇᐃᔮᕆᔪᒪᔭᖏᓐᓂᒃ 
ᐱᕙᓪᓕᐊᑎᑦᑎᓂᕐᒥᒃ, ᑕᐃᒫᒃ ᐊᑐᐃᓐᓇᐅᑎᑦᑎᕙᑦᑐᒍᑦ ᑖᒃᑯᓂᖓ ᐱᓕᕆᐊᓂᑦ:

	• ᑭᒃᑯᑐᐃᓐᓇᕐᓄᑦ ᐃᓕᓂᐊᓂᕐᒧᑦ ᐃᑲᔫᓯᐊᔅᓴᑦ ᑮᓇᐅᔭᓂᑦ ᐃᑲᔫᑎᖃᓲᑦ 
ᐃᓄᓐᓄᑦ ᐃᓕᓐᓂᐊᕈᒪᕙᑦᑐᓄᑦ ᐊᒻᒪᓗ ᓯᓚᑦᑐᓴᕐᕕᒻᒥ ᐃᓕᓐᓂᐊᕆᐊᕐᐸᑦᑐᓄᑦ.

	• ᑮᓇᐅᔾᔭᔅᓵᓄᑦ ᐃᑲᔫᑏᑦ ᐃᑲᔫᑎᖃᓲᑦ ᐃᖅᑲᓇᐃᔭᖅᑎᖃᕐᐸᑦᑐᓄᑦ 
ᐃᖅᑲᓇᐃᔭᖅᑎᑖᕐᐸᑦᑐᓄᑦ ᐃᓄᓐᓂᑦ ᑮᓇᐅᔾᔭᔅᓵᖏᓐᓄᑦ ᐃᑲᔫᑎᖃᖅᑎᑕᐅᕙᑦᑐᑎᒃ. 

	• ᐃᖅᑲᓇᐃᔮᖓᓅᖓᔪᓂᑦ ᐃᓕᓐᓂᐊᓂᕐᒧᑦ ᑮᓇᐅᔭᖅᑖᑎᑦᑎᒍᑕᐅᕙᒻᒥᔪᑦ 
ᑮᓇᐅᔾᔭᔅᓵᓄᑦ ᐃᑲᔫᑎᔅᓴᓂᑦ ᐃᑲᔪᖅᑐᑎᒃ ᐃᖅᑲᓇᐃᔮᕐᒥ ᐊᔪᕆᕐᓯᐅᔾᔨᖃᑦᑕᓂᕐᒧᑦ 
ᐊᒻᒪᓗ ᐱᓕᒻᒪᔅᓴᐃᖃᑦᑕᓂᒧᕐᑦ ᐃᖅᑲᓇᐃᔮᕐᒥ ᐱᓇᓱᐊᕈᑎᖏᓐᓂᒃ. 

ᖁᑦᑎᓂᕐᐹᖓᓃᑦᑐᖅ 
ᐃᓕᓴᕕᖓᓂ!
ᑲᑭᕙᒃᑯᑦ ᐃᑲᔪᕐᓯᒪᔪᑦ ᐊᑑᑎᑎᑦᓂᕐᒥᒃ 
ᐅᕙᖓ ᐊᑐᕈᓯᒪᔭᖏᓐᓂᒃ 
ᓄᑭᓪᓚᐅᓯᕆᔨᐅᓂᕐᒥᒃ. ᑮᓇᐅᔭᑦ 
ᐊᑐᖅᑐᒋᑦ ᐱᔭᕇᕐᓯᔪᔪᖓ 
ᖁᓕᐅᙱᒐᖅᑐᓂᑦ ᑕᖅᑭᓂᑦ 
ᐃᓕᓐᓂᐊᕈᑎᒥᑦ ᓯᓚᑦᑐᓴᕐᕕᒻᒥ 
ᐅᐊᓐᓇᖓᓂ ᐊᑦᓛᓐᑎᒃ 
ᓄᑭᓪᓚᐅᓯᕆᔨᐅᓂᕐᒥᒃ ᐃᓕᓐᓂᐊᓂᕐᒥ 
ᓴᐃᓐᑦ ᐋᓐᑕᓂ, ᓂᐅᕙᓐᓛᓐᒥ. ᒫᓐᓇ 
ᐃᓚᒋᔭᐅᓕᖅᑐᖓ ᐱᖅᓯᑎᓪᓗᒍ 
ᐅᖄᓚᕕᐅᖃᑦᑕᕈᓐᓇᖅᑐᓂᑦ Hᐊᓚᓐ 
ᐆᒻᒪᖅᑯᓯᕆᔨᒃᑯᓐᓂᑦ. ᖁᔭᓐᓇᒦᒃ 
ᐃᑲᔪᖅᑕᐅᙳᐊᑕᕐᓯᓐᓇᔪᒐᒪ ᑖᔅᓱᒥᖓ 
ᐱᔭᕇᕈᑎᒋᓯᒪᑦᑎᐊᑕᓐᓂᒃ!

ᑳᓄ ᒪᒃᕚᓚᐃᓐ

ᖁᑦᑎᑦᑐᒥ ᓴᓇᔨᐅᓂᕐᒧᑦ 
ᐃᓕᓐᓂᐊᕐᓂᖅ
ᑲᑭᕙᒃ ᑲᑐᔾᔨᖃᑎᒌᒃᑯᑦ ᑲᑦᑐᖓᐃᕈᑎᔪᒻᒪᑕ 
ᐅᖓᑖᓃᑦᑐᓂᑦ $3 ᒥᓕᐊᓐ ᐱᖓᓱᓂᑦ ᐊᕐᕌᒍᑦ 
ᐅᖓᑖᓂᐅᓕᖅᑐᖅ ᐃᑲᔪᕐᓂᐊᕐᖓᑕ ᖁᑦᑎᑦᑐᒥ 
ᓴᓇᔨᐅᓂᕐᒧᑦ ᐱᓇᓱᐊᕈᑕᐅᔪᒥ, ᑖᓐᓇ ᐱᓕᕆᐊᖅ 
ᑲᒪᒋᔭᐅᓂᐊᖅᑐᖅ ᓄᓇᕗᑦ ᐃᓪᓗᓕᐅᖅᑎᑯᓐᓂᑦ 
ᐃᑲᔪᖅᑎᖃᕐᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, 
ᕿᑭᖅᑕᓂ ᓱᓇᔪᓕᕆᓂᕐᒧᑦ ᑎᒥᖓᓐᓂ, ᒪᑭᒋᐊᖅᑕᑯᓐᓂ 
ᐊᒻᒪᓗ ᕿᑭᖅᑖᓗᒻᒥ ᓇᖕᒥᓂᖅ ᐱᓕᕆᕕᓐᓂᑦ 
ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᒃᑯᓐᓂᑦ. ᐱᓕᕆᐊᖅ 12ᓂᑦ 
ᐱᓇᓱᐊᕈᓯᕐᓂᑦ ᐃᓕᓴᕕᒻᒥ ᐃᓕᓐᓂᐊᕈᑕᐅᖃᑦᑕᓂᐊᖅᑐᖅ 
ᐊᒻᒪᓗ ᓴᓇᔭᕆᐅᕐᓴᖃᑦᑕᕐᓗᑎᒃ, ᐊᒻᒪᓗ ᐃᖅᑲᓇᐃᔭᕐᕕᒻᒥ 
ᐃᖅᑲᓇᐃᔭᖅᑎᑕᐅᓗᑎᒃ ᓴᓇᑎᓪᓗᒋᑦ. ᐱᓕᕆᐊᖅ 
ᐱᒋᐊᔪᔪᖅ 2022ᖑᑎᓪᓗᒍ, ᓯᕗᓪᓕᐅᔪᔪᑦ ᖃᐅᓱᐃᑦᑐᕐᒥ. 

ᓴᐅᒥᐊᓂ ᑕᓕᕐᐱᐊᓄᑦ ᐅᑯᐊ ᓵᒋᐊᖅᑐᖅ ᐊᒪᕈᐊᓕᒃ, ᑖᑎᐊᓂ 
ᒪᒃᑖᓄᑦ-ᑲᓪᓗᒃ, ᔪᐊᑕᒥ ᐃᖃᓗᒃ, ᓕᕙᐃ ᑲᓪᓗᒃ, ᐹᑎ ᐃᖃᓗᒃ ᐊᒻᒪᓗ 
ᑖᓂᐊᓕ ᓴᓪᓗᕕᓂᖅ. 

ᑲᑐᔾᔨᖃᑎᒌᓐᓂᖅ ᑲᔪᓯᑎᑦᑎᑎᐊᕐᓂᕐᒧᑦ

ᐊᖁᑎᐅᓂᕐᒥᒃ ᐃᓕᓐᓂᐊᕐᓂᖅ
ᑲᑭᕙᒃ ᑲᑐᔾᔨᖃᑎᒌᒃᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᑐᔾᔨᖃᑎᖃᔪᔪᑦ ᐋᖅᑮᓂᐊᕐᖓᑕ ᐊᖁᑎᐅᓂᕐᒥᒃ ᐃᓕᓐᓂᐊᕈᑕᐅᖃᑦᑕᓂᐊᖅᑐᒥᒃ, 
ᐋᖅᑭᓱᖅᑕᐅᓯᒪᓪᓗᓂ ᐃᓕᓐᓂᐊᑎᑦᑎᒍᑕᐅᓯᒪᓪᓗᓂᓗ ᐅᑭᐅᖅᑕᖅᑐᒥ 
ᐃᓕᓐᓂᐊᓂᕐᒧᑦ ᑎᒥᖓᓐᓂ. ᑐᕌᒐᖃᖅᑐᑎᒃ ᐃᑲᔪᖃᑦᑕᕈᒪᓪᓗᑎᒃ 
ᐃᓄᓐᓂᑦ ᓄᓇᓕᓐᓂᑦ ᐊᖁᑦᑐᕐᓯᐅᑎᑖᖃᑦᑕᓂᕐᒥᒃ ᖁᕝᕙᓯᓐᓂᓕᒻᒥᒃ 
5ᒃ, ᐊᖁᑦᑐᕐᓯᐅᑎᑖᕈᑕᐅᔪᓐᓇᕆᓪᓗᓂ ᖁᕝᕙᓯᓐᓂᓕᒻᒥᒃ 3ᒥᒃ. ᑖᓐᓇ 
ᐱᓕᕆᐊᖅ ᐊᐅᓚᓂᖃᕐᓂᐊᖅᑐᖅ ᑕᓪᓕᒪᓂᑦ (5) ᐊᕐᕌᒍᓂᑦ, ᐊᒻᒪᓗ 
ᐃᑲᔪᖅᑕᐅᓪᓗᓂ ᑮᓇᐅᔭᖅᑖᕐᓯᒪᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑐᑭᒧᐊᒍᑎᔅᓴᓂᑦ ᑲᑐᔾᔨᖃᑎᒌᓐᓂᕐᒧᑦ ᑮᓇᐅᔭᓂᑦ. 

ᐅᕙᖓ ᐃᓅᔭᖅ ᓴᓪᓗᕕᓂᖅ, 
ᑎᓴᒪᒋᓕᖅᑕᕐᓂᒃ (4) ᐊᕐᕌᒍᒥ 
ᐃᓕᓐᓂᐊᖅᑐᖓ ᓯᓚᑦᑐᓴᕐᕕᒻᒥ ᒫᓂᑑᕙᒥ 
ᐃᓕᓐᓂᐊᖅᑐᖓ ᕿᓚᓗᒐᐃᑦ ᐱᐅᓯᖏᓐᓂᒃ 
ᖃᓪᓗᓈᑎᑦ ᖃᐅᔨᓴᖅᑐᓕᕆᔾᔪᓯᖏᓐᓂᒃ 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᓄᓇᕗᒻᒥ ᓄᓇᑦᓯᐊᕐᒥᓗ. 
ᑮᓇᐅᔭᖅᑖᖅᑎᑕᐅᙳᐊᑕᕐᓯᓐᓇᖃᑦᑕᕐᓯᒪᒐᒪ 
ᑲᑭᕙᒃ ᑲᑐᔾᔨᖃᑎᒌᒃᑯᓐᓂᑦ ᐊᖅᑯᑎᒋᓪᓗᒍ 
ᐃᓄᓐᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄᑦ 
ᐃᑲᔫᑏᑦ ᑕᐃᒪᙵᑦ ᐋᖅᑭᑦᑕᐅᔪᒻᒪᑕ 
2020ᑎᓪᓗᒍ. ᐅᕙᓐᓂᒃ ᐃᑲᔪᕐᓯᒪᔪᑦ 
ᐊᑭᓖᒍᓐᓇᐸᑦᑐᑎᒃ ᐃᓕᓐᓂᐊᕈᑎᓐᓂᒃ, 
ᖃᐅᑕᒫᕐᓯᐅᑎᓐᓂᒃ, ᐊᒻᒪᓗ ᐱᓗᐊᖅᑐᒥᑦ 
ᐃᖏᕐᕋᔾᔪᑎᓄᑦ ᐃᓕᓴᕕᒻᒧᑦ 
ᐅᑎᒧᓪᓗ ᑖᒃᑯᐊᖑᓚᐅᙱᑉᐸᑕᓕ 
ᐃᓱᒪᓇᑲᓴᙱᒻᒪᕆᑦᑐᖅ ᐃᖏᕐᕋᔾᔪᑎᓄᑦ 
ᐊᑭᖏᑦ ᐃᓱᒪᒋᓪᓗᒋᑦ ᓄᓇᕗᒻᒧᑦ. 

ᑲᑭᕙᒃᑯᑦ ᑐᑭᓯᐊᑐᐃᓐᓇᖏᑦᑐᑦ 
ᑖᒃᑯᐊᑦᑕᐅᖅ ᕿᓄᐃᓵᑦᑎᐊᓲᖑᒻᒥᔪᑦ 
ᑐᙵᓇᕐᐸᑦᑐᑎᓪᓗ ᑐᔅᓯᕋᐅᓯᐅᕈᑎᑦᑎᓐᓂᒃ 
ᑲᒪᑎᓪᓗᒋᑦ, ᐱᓕᕆᖃᑎᒋᔭᕆᐊᔅᓴᖅ 
ᖁᕕᐊᓇᖅᑐᐊᓗᐃᑦ ᐊᒥᓱᓄᑦ 
ᐃᓕᓐᓂᐊᖅᑎᓄᑦ. ᐃᓄᓐᓄᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᖅᑎᓄᑦ ᐃᑲᔫᑏᑦ ᐊᒻᒪᓗ 
ᑲᑭᕙᒃ ᑲᑐᔾᔨᖃᑎᒌᒃᑯᑦ ᐃᓅᓯᕐᓂᑦ 
ᐊᑑᑎᖃᕐᓯᒪᓪᓚᕆᑦᑐᑦ ᐃᓕᓐᓂᐊᑎᓪᓗᖓ, 
ᐊᒻᒪᓗ ᑕᐃᒫᒃ ᑲᔪᓯᑎᑦᑎᖁᓇᖅᑯᑦ ᓱᓕ 
ᐃᑲᔪᖃᑦᑕᕐᓗᑎᒃ ᐊᓯᖏᓐᓂᒃ ᓄᓇᕗᒻᒥᐅᓂᑦ 
ᐃᓕᓐᓂᐊᑎᓪᓗᒋᑦ. 

ᖁᔭᓐᓇᒦᒃ,

ᐃᓅᔭᖅ ᓴᓪᓗᕕᓂᖅ

“ᐃᓄᓐᓄᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᖅᑎᓄᑦ 
ᐃᑲᔫᑏᑦ ᐊᒻᒪᓗ 
ᑲᑭᕙᒃ ᑲᑐᔾᔨᖃᑎᒌᒃᑯᑦ 
ᐊᑑᑎᖃᕐᓯᒪᓪᓚᕆᑦᑐᑦ 
ᐃᓅᓯᕐᓂᒃ 
ᐃᓕᓐᓂᐊᑎᓪᓗᖓ.” 

ᐊ

ᑲᔪ
ᓯᑎ

ᑦᑎ
ᑎ
ᐊ
ᕐᓂ

ᕐᒥ
ᒃ

ᐃᓄᐃᑦ 
ᓯᓚᑦᑐᓴᕐᕕᒻᒥ 
ᐃᓕᓐᓂᐊᖅᑐᑦ

ᑲᑭᕙᒃ ᑲᑐᔾᔨᖃᑎᒌᑦ ᑮᓇᐅᔭᓂᑦ ᐋᖅᑮᒍᑎᖃᕐᓯᒪᔪᑦ ᓄᓇᕗᑦ 
ᑐᙵᕕᒃᑯᑦ ᑎᒥᖓᓐᓂᒃ ᐱᔨᑦᑎᕋᐅᑎᖃᕐᓂᐊᕐᖓᑕ ᐃᓄᓐᓄᑦ 
ᓯᓚᑦᑐᓴᕐᑯᒻᒥ ᐃᓕᓐᓂᐊᐸᑦᑐᓄᑦ ᐃᑲᔫᑎᓂᑦ. ᓯᕗᓪᓕᕐᒥ 
ᑲᒪᒋᔭᐅᕙᓪᓕᐊᓯᔪᔪᖅ 2020ᑎᓪᓗᒍ, ᑖᒃᑯᐊ ᐃᑲᔫᑏᑦ ᑮᓇᐅᔭᓂᑦ 
ᐃᑲᔫᑎᖃᕐᐸᑦᑐᑦ ᐊᒻᒪᓗ ᑕᒪᑐᒪ ᒥᔅᓵᓄᑦ ᐱᔨᑦᑎᕋᐅᑎᐅᕙᑦᑐᓂᑦ 
ᐃᓄᓐᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᐅᕙᑦᑐᓄᑦ, 
ᓇᒥᑐᐃᓐᓇᖅ ᓄᓇᖃᕋᓗᐊᖅᑲᑕ ᑲᓇᑕᒥ. ᑖᒃᑯᐊ ᑮᓇᐅᔭᑦ 
ᐅᑯᓇᙶᕐᓯᒪᔪᑦ ᓄᓇᖃᖅᑳᖅᑐᓄᑦ ᐱᔨᑦᑎᕋᖅᑏᑦ ᑲᓇᑕᒥ 
ᑐᑭᒧᐊᑦᑎᑕᐅᓪᓗᑎᒃ ᐃᓄᐃᑦ ᑕᐱᕇᒃᑯᓐᓂᑦ ᑲᓇᑕᒥ. 

ᐊᑯᓐᓂᖓᓃᑦᑑᔮᓕᔪᒐᒪ ᐃᖅᑲᓇᐃᔮᔅᓴᓯᐅᖅᑐᖓ 2022ᖑᑎᓪᓗᒍ, 
ᓇᓪᓕᑭᑕᖅᑐᑕ ᐃᖅᑲᓇᐃᔭᕐᐸᑦᑐᑕ ᐊᔾᔨᒌᙱᑐᒡᒍᑎᓂᑦ ᓴᓇᕕᐅᔪᓂᑦ 
ᓄᓇᑦᑎᓐᓂ ᐅᐊᓐᓇᖓᓂ ᐱᖓᓐᓇᕐᐸᓯᐊᓂ ᐋᓐᑎᐅᕆᐅᑉ. ᐃᑉᐱᒍᓱᑦᑐᖓ 
ᓱᓕ ᑲᒪᒋᔭᔅᓴᖃᒃᑲᓐᓂᕆᐊᔅᓴᖅ ᐃᖅᑲᓇᐃᔮᕆᔪᓐᓇᑕᕐᓂᒃ, 
ᕿᒥᕐᕈᓯᓚᐅᕐᓯᒪᒐᒪ ᐊᔾᔨᒌᙱᑐᒡᒍᑎᓂᑦ ᐃᓕᓐᓂᐊᕈᑕᐅᕙᑦᑐᓂᑦ ᐊᒻᒪᓗ 
ᐃᓄᓕᕆᓂᖅ ᐱᐅᓂᕐᐹᖑᔫᔮᔪᒻᒪᑦ. 

ᑐᑭᓯᓪᓗᖓ ᐱᒻᒪᕆᐅᓂᖓᓂᒃ ᑕᒪᑐᒪ ᐃᖅᑲᓇᐃᔮᖑᕙᑦᑑᑉ 
ᐃᓚᒋᔭᐅᓪᓗᓂ ᒫᓐᓇᕋᑖᖑᓯᒪᔪᖅ ᐃᓱᒪᓕᕆᓂᕐᒧᑦ 
ᐃᓱᒫᓗᓇᕐᓯᓯᒪᑎᓪᓗᒋᑦ, ᑐᑭᑖᕈᑎᒋᓕᔪᔭᕋ 
ᐃᓕᓐᓂᐊᕈᑎᒋᒃᑲᓐᓂᕈᒪᓕᖅᑐᒍ ᐃᓄᓕᕆᓂᖅ. ᐊᑯᓂᐊᓗᒃ 
ᑐᔅᓯᕋᓚᐅᕐᓯᒪᒍᓐᓃᖅᑐᖓ ᐃᓕᓐᓂᐊᓂᕐᒧᑦ ᑮᓇᐅᔭᓂᑦ, ᑭᓯᐊᓂ 
ᐃᖅᑲᐅᒪᔪᔪᖓ ᑭᒃᑯᓐᓄᑦ ᑮᓇᐅᔭᖃᖅᑎᑕᐅᓚᐅᕐᓯᒪᒻᒪᖔᕐᒪ ᐊᒻᒪᓗ 
ᑖᒃᑯᐊ ᐃᑲᔪᖅᑎᒋᓚᐅᕐᓯᒪᒐᒃᑭᑦ ᓯᕗᓪᓕᕐᐹᒥ ᐃᓕᓐᓂᐊᕆᐊᕋᒪ, 
ᑲᑭᕙᒃᑯᑦ. ᓇᓂᔪᔭᕋ ᑐᔅᓯᕋᐅᓯᐅᕈᑦ ᖃᕋᓴᐅᔭᒃᑯᑦ ᐊᒻᒪᓗ 
ᖁᕕᐊᓱᑦᑎᐊᔪᔪᖓ ᑐᑭᓯᔭᕆᐊᔅᓴᖅ ᓱᓕ ᐃᓕᓐᓂᐊᖅᑐᓄᑦ 
ᑮᓇᐅᔭᖃᖅᑎᑦᑎᕙᒻᒪᑕ. ᑕᕝᕙᓴᐃᓐᓇᖅ, ᐃᖅᑲᓇᐃᔭᖅᑏᑦ ᑲᑭᕙᒃᑯᓐᓂᑦ 
ᐃᑲᔪᔪᔪᑦ ᐅᕙᓐᓂᒃ ᑎᑎᖅᑲᓐᓄᑦ ᐊᒻᒪᓗ ᐱᒋᐊᕐᐸᓪᓕᐊᓂᕐᒧᑦ CDI 
ᓯᓚᑦᑐᓴᕐᕕᒻᒥ. ᐃᓕᓐᓂᐊᑎᓪᓗᖓ ᐊᕐᕌᒍᒥ, ᑲᑭᕙᒃᑯᑦ ᐃᑲᔪᕐᓰᔪᔪᑦ 
ᐅᕙᓐᓂᒃ ᐃᑲᔪᖅᑐᑎᓪᓗ ᐅᕙᓐᓂᒃ ᖃᓄᑐᐃᓐᓇᖅ ᐊᐱᕆᔭᕋᐃᒐᒪ 
ᐃᓱᒫᓘᑎᖃᕋᐃᒐᒪᓗ ᐃᓕᓐᓂᐊᑕᕐᓄᑦ ᐃᓅᓯᕐᓄᓘᓐᓃᑦ. 
ᐃᖅᑲᓇᐃᔭᖅᑏᑦ ᐱᑦᑎᐊᖅᑐᐊᓘᔪᔪᑦ ᐊᒻᒪᓗ ᐊᑐᐃᓐᓇᐅᖏᓐᓇᖅᑐᑎᒃ 
ᐃᑲᔪᖃᑦᑕᕆᐊᔅᓴᖅ. ᖁᕕᐊᓱᑦᑐᖓ ᐅᖃᕆᐊᔅᓴᖅ ᐱᔭᕇᕐᓯᔪᒐᒪ 
ᐃᓕᓐᓂᐊᑕᕐᓂᒃ ᐃᓕᓴᕆᔭᐅᔾᔪᑎᑖᖅᑐᖓ ᐊᒻᒪᓗ ᐱᓗᐊᖅᑐᒥᑦ, 
ᐃᓄᓕᕆᓂᕐᒥᒃ ᐃᓕᓐᓂᐊᑕᕐᓂᒃ ᐃᖅᑲᓇᐃᔭᕆᐅᕐᓴᖅᑎᑕᐅᔪᒐᒪ. 
ᐃᓕᓐᓂᐊᕈᑎᒋᓚᐅᖅᑕᕋ ᑲᔪᓯᑦᑎᐊᓂᕐᓴᐅᔮᓚᐅᖅᑐᖅ ᐃᓱᒪᒋᓚᐅᖅᑕᒪ 
ᓴᓂᐊᓂ. ᖃᐅᔨᒪᑦᑎᐊᖅᑐᖓ ᐃᖅᑲᓇᐃᔮᖃᑦᑎᐊᓛᕋᒪ 
ᐊᒻᒪᓗ ᐱᓇᓱᐊᑦᑎᐊᕐᓂᐊᕋᒪ ᐃᑲᔪᕐᓗᖓ ᐊᓯᓐᓂᒃ. ᑕᐃᒫᒃ 
ᑲᔪᓯᑎᑦᑎᒐᔭᓚᐅᙱᑦᑐᖓ ᑲᑭᕙᒃᑯᓐᓂᑦ ᐃᑲᔪᖅᑎᖃᙱᓪᓗᖓ, ᐊᒻᒪᓗ 
ᖁᔭᒌᓐᓇᓂᐊᖅᑕᒃᑲ ᐃᑲᔪᓚᐅᕐᖓᑕ. 

ᖁᔭᓐᓇᒦᒃ, 

ᔮᓱᐊ ᕿᐸᓐᓂᖅ

ᖁᕕᐊᓲᑎᖃᕐᓂᖅ 
ᑲᔪᓯᑎᑦᑎᑎᐊᕐᓂᕐᒥᒃ

“ᑕᒪᒃᑯᐊ 
ᑲᔪᓯᒐᔭᓚᐅᙱᑦᑐᑦ 
ᑲᑭᕙᒃᑰᓚᐅᙱᑉᐸᑕ, 
ᐊᒻᒪᓗ ᖁᔭᒌᓐᓇᓂᐊᖅᑕᒃᑲ 
ᐃᑲᔪᙳᐊᑕᕐᓯᓐᓇᓚᐅᕐᖓᑕ.”



ᐃᑲᔪᕐᓂᖅ ᐃᓄᓐᓂᑦ ᑲᔪᓯᑎᑦᑎᕙᓪᓕᐊᑦᑎᐊᓂᕐᒥᒃ

“ᖁᔭᓕᓪᓚᕆᑦᑐᖓ 
ᑮᓇᐅᔭᓄᑦ 
ᐃᑲᔪᖅᑕᐅᔪᓐᓇᓚᐅᕋᒪ”

“ᖁᔭᒋᑦᑎᐊᑕᒃᑲ ᑲᑭᕙᒃᑯᑦ 
ᐊᒻᒪᓗ ᐃᓄᓐᓄᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᖅᑐᓄᑦ ᐃᑲᔫᑏᑦ”

ᑎᑎᕋᖅᑐᖓ ᓇᓗᓇᐃᕐᓯᔪᒪᓪᓗᖓ ᖁᔭᓕᑦᑎᐊᕋᒪ ᖁᔭᓐᓇᒦᖅᑐᓯᓗ 
ᐃᑲᔪᖅᑕᐅᓂᕆᓚᐅᖅᑕᕐᓄᑦ ᐊᒻᒪᓗ ᑮᓇᐅᔭᖃᖅᑎᑕᐅᓂᕆᓚᐅᖅᑕᕐᓄᑦ 
ᐃᓕᓐᓂᐊᕈᑎᓐᓄᑦ ᓴᓇᔪᓂᑦ ᐊᐅᓚᑦᑎᔨᐅᓂᕐᒧᑦ ᐅᐊᓐᓇᖓᓂ ᐋᓪᐴᑕ 
ᑎᒥᖓᓐᓂ ᐃᓱᕐᕆᐅᑎᓕᕆᓂᕐᒧᑦ. ᐱᓇᓱᐊᕈᓐᓇᓚᐅᕋᒪ ᑖᔅᓱᒥᖓ 
ᐃᓕᓐᓂᐊᓂᕐᒥᒃ ᐊᑑᑎᖃᓪᓚᕆᑦᑐᐊᓗᒃ, ᐊᒻᒪᓗ ᖁᔭᓕᓪᓚᕆᑦᑐᖓ 
ᑮᓇᐅᔭᓄᑦ ᐃᑲᔪᖅᑕᐅᔪᓐᓇᓚᐅᕋᒪ ᐃᓕᔅᓯᓐᓄᑦ. 

ᐃᓕᓐᓂᐊᓂᓐᓂ, ᐃᓘᓐᓇᖏᓐᓅᖓᔪᓂᑦ ᑐᑭᓯᓕᓚᐅᖅᑐᖓ ᓴᓇᔪᓂᑦ 
ᐊᐅᓚᑦᑎᔨᐅᓂᕐᒥᒃ ᑐᙵᕕᓐᓂᑦ, ᐱᓕᕆᔾᔪᓯᕐᓂᑦ, ᐊᒻᒪᓗ ᐱᐅᓂᕐᐹᓂᑦ 
ᐊᑐᖅᑕᐅᓲᓂᑦ. ᑐᑭᓯᓂᕋ ᐱᓕᕆᔪᓐᓇᕐᓯᓂᕋᓗ ᑕᕝᕙᓂ ᐃᓕᓐᓂᐊᓂᕐᒥ 
ᐃᑲᔫᑎᖃᓪᓚᕆᙳᓱᕝᕙᓗᒻᒪᑕ ᐃᖅᑲᓇᐃᔮᓐᓂ ᐱᕙᓪᓕᐊᓂᓐᓂ ᐊᒻᒪᓗ 
ᐃᖅᑲᓇᐃᔮᓐᓂᑦ ᖁᕝᕙᐸᓪᓕᐊᑎᑦᑎᓂᕐᒧᑦ ᓴᓇᔪᓕᕆᕕᒻᒥ. 

ᖁᔭᓐᓇᒦᒃ,

ᔩᓚ ᒪᓐᓂᐊᐱᒃ

ᖁᔭᒋᑦᑎᐊᑕᒃᑲ ᑲᑭᕙᒃᑯᑦ ᐊᒻᒪᓗ ᐃᓄᓐᓄᑦ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ ᐃᑲᔫᑏᑦ ᑮᓇᐅᔭᓄᑦ 
ᐃᑲᔪᖅᑕᐅᔪᖅᑕᐅᖃᑦᑕᓚᐅᕋᒪ ᐃᓕᓐᓂᐊᑎᓪᓗᖓ 
ᓯᓚᑦᑐᓴᕐᕕᒻᒥ ᐅᐊᓐᓇᖓᓂ ᐊᑦᓛᓐᑎᒃ. ᐱᔭᕇᕐᓯᔪᔪᖓ 
ᐃᑰᑕᖅᑎᐅᓂᕐᒥᒃ/ᖄᖅᑎᑦᑎᔨᐅᓂᕐᒥᒃ, ᓇᓗᓇᐃᒃᑯᑕᖅᑖᓂᕐᒧᑦ 
ᐱᕙᓪᓕᐊᔾᔪᑎᒋᓕᔪᒻᒥᔭᕋ ᐊᐅᖅᑭᑦᑎᕆᓂᕐᒧᑦ ᐃᓕᓐᓂᐊᓂᕐᒥ. 

ᔮᔅ ᐋᔅᕗᓐ

ᐊᕐᕌᒎᓐᓂᒃ ᒪᕐᕉᓐᓂᒃ ᐊᓂᒍᖅᑑᓐᓂᒃ ᐱᓕᕆᓯᒪᒐᒪ 
ᐸᐃᑉᐹᖅᑖᕈᑎᒋᓂᐊᖅᑕᕐᓂᒃ ᐃᓕᓐᓂᐊᓂᕐᒥᒃ ᓱᕈᓯᓛᕐᓂᑦ 
ᐃᓕᓐᓂᐊᕆᐅᕐᓴᑎᑦᑎᓂᕐᒧᑦ ᐸᐃᕆᕕᓕᕆᓂᕐᒧᓪᓗ ᑲᒧᓴᓐ ᓯᓚᑦᑐᓴᕐᕕᒻᒥ. 
ᐃᑲᔪᖅᑎᖃᖅᑐᖓ ᑲᑭᕙᒃ ᑲᑐᔾᔨᖃᑎᒌᒃᑯᓐᓂᑦ ᐊᐅᓪᓗᔾᔨᒍᓐᓇᕐᓯᓯᒪᕗᖓ 
ᐃᓕᓐᓂᐊᕈᑎᓐᓂᒃ ᐊᒻᒪᓗ ᐃᖅᑲᓇᐃᔭᕆᐅᕐᓴᐅᑎᓐᓂᒃ. 
ᐃᓕᓐᓂᐊᕈᑎᒋᓪᓚᕆᓚᐅᕋᒃᑯ 5-6 ᐃᓕᓐᓂᐊᕈᑎᖃᕐᐸᑦᑐᖓ 
ᐃᓕᓐᓂᐊᕐᓇᐅᑎᓪᓗᒍ ᐊᒻᒪᓗᑦᑕᐅᖅ ᐃᖅᑲᓇᐃᔭᕆᐅᕐᓴᕙᑦᑐᖓ 
ᑕᒫᓂ 15-18 ᐃᑲᕐᕋᓂᑦ ᐱᓇᓱᐊᕈᓯᑕᒫᑦ. ᐊᔅᓱᕈᐊᕆᓯᒪᓪᓚᕆᒃᑲᒃᑯ 
ᖁᕝᕙᓯᑦᑐᓂᑦ ᐃᓕᓐᓂᐊᕈᑎᓐᓂᒃ ᓈᓴᐅᑎᑖᕈᑎᒋᓇᓱᑦᑐᒍ ᐊᒻᒪᓗ 
ᐱᔭᕇᕈᓐᓇᕐᓯᔪᔭᕋ ᐃᓕᓴᕆᔭᐅᔾᔪᑎᑖᕈᑎᒋᓪᓗᒍᓗ. ᐃᑲᔪᕐᓂᖏᑦ ᑲᑭᕙᒃᑯᑦ 
ᑎᑭᐅᑎᒍᑎᒋᔪᓐᓇᕐᓯᒪᔭᕋ ᑕᒪᑐᒧᖓ ᐱᒻᒪᕆᐅᒋᔭᕐᓄᑦ ᐊᒻᒪᓗ ᓱᓕ 
ᑲᔪᓯᑎᑦᑎᓂᕐᒥᒃ ᓯᓚᑦᑐᓴᕐᕕᒻᒥ ᐃᓕᓐᓂᐊᓂᕐᒥᒃ. ᐊᑐᕈᓐᓇᕐᓯᔪᒐᒃᑯ 
ᐱᔭᕇᕈᑎᒐ ᓯᓚᑦᑐᓴᕐᕕᐊᓗᒻᒥ ᐃᓕᓐᓂᐊᕈᑎᒧᑦ, ᐅᐊᕚᓐ ᓄᓇᖃᖅᑳᖅᑐᑦ 
ᐃᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᓂᕐᒥ (BEd) ᔪᐊᒃ ᓯᓚᑦᑐᓴᕐᕕᔾᔪᐊᕐᒥ. 
ᖁᔭᒋᓪᓚᕆᑦᑕᒃᑲ ᑲᑭᕙᒃᑯᑦ ᐃᑲᔪᕐᓯᒪᒻᒪᑕ, ᐊᒻᒪᓗ ᓱᓕ, ᐃᑲᔪᕐᖓᑕ 
ᐃᓕᓐᓂᐊᑎᓪᓗᖓ ᐊᑑᑎᖃᑦᑎᐊᕐᖓᑦ ᐊᒻᒪᓗ ᐱᐅᔪᒥᒃ ᐊᑐᕐᓂᖃᖅᑐᓂ. 
ᖁᔭᓐᓇᒦᕐᐹᓘᔪᓯ ᖃᓄᓕᒫᖅ! ᖁᔭᒋᑦᑎᐊᖅᑕᕋᒪ ᑕᒪᓐᓇ ᖃᓄᖅ 
ᐅᖃᐅᓯᕆᔭᕆᐊᔅᓴᖅ ᓇᓗᓇᒻᒪᕆᑦᑐᖅ. 

ᓯᑎᐊᕙᓂ ᒪ. ᓇᐃᔅ

ᒪᐃᖑᑎᓪᓗᒍ 2021ᒥ ᐱᒋᐊᔪᒐᒪ ᐃᓕᓐᓂᐊᑕᕐᓂᒃ ᓇᒻᒥᓂᖁᑎᖃᕐᓂᕐᒥᒃ 
UBC ᓴᐅᑐ ᐃᓕᓴᕕᒻᒥ ᐱᓕᕆᕕᓕᕆᓂᕐᒥᒃ. ᖃᕋᓴᐅᔭᒃᑯᑦ ᓇᒻᒥᓂᖅ− 
ᑲᒪᒋᔭᔅᓴᐅᓪᓗᑎᒃ ᐃᓕᓐᓂᐊᕈᑏᑦ ᐊᕐᕌᒍᓕᒫᕐᒥ ᐊᑐᓚᐅᕐᖓᑕ, 
ᑭᖑᓂᐊᒍᑦ ᖃᐅᔨᓴᖅᑕᐅᔾᔪᑎᖃᕆᐊᖃᔪᒋᓪᓗᖓ ᐅᖃᐅᔾᔭᐅᓯᒪᓪᓗᖓ 
ᖄᖏᖅᑕᐅᒐᔪᙱᒻᒪᑦ. ᑭᓯᐊᓂᓕ ᐃᑲᔪᖅᑎᖃᓚᐅᕋᒪ ᑲᑭᕙᒃᑯᓐᓂᑦ. 
ᑮᓇᐅᔭᑎᒍᑦ ᐃᑲᔪᖅᑕᐅᓚᐅᙱᒃᑯᒪ ᐃᖅᑲᓇᐃᔭᕆᐊᖃᕋᔭᓚᐅᖅᑐᖓ 
ᐃᓕᓐᓂᐊᓯᓐᓈᑦ ᐊᒻᒪᓗ ᐱᑦᑎᐊᖏᓐᓂᕐᓴᐅᒐᔭᓚᐅᖅᑐᖓᖃᐃ, 
ᐊᒻᒪᓗ ᐃᓱᒪᒐᔭᓚᐅᖅᑐᓴᐅᙱᑦᑐᖓ ᐱᓇᓱᐊᕆᐊᔅᓴᖅ ᓇᒻᒥᓂᖅ 
ᐃᖅᑲᓇᐃᔮᕆᒍᒪᔭᕐᓂᒃ. ᓱᓕ ᐃᖅᑲᓇᐃᔭᑲᐃᓐᓇᑐᐃᓐᓇᖃᑦᑕᑲᓴᑦᑐᖓ 
ᑮᓇᐅᔾᔭᔅᓵᖃᑦᑎᐊᖏᓪᓗᖓ ᐃᑲᔫᑎᔅᓴᓐᓂᒃ ᐃᓚᓐᓄᑦ. 
ᐃᓕᓐᓂᐊᑲᓐᓂᕈᓐᓇᕋᔭᓚᐅᙱᑦᑐᖓ ᑲᑭᕙᒃᑯᑦ ᑕᐃᒫᒃ 
ᑲᔪᓯᕙᓪᓕᐊᓚᐅᙱᑉᐸᑕ ᐊᒻᒪᓗ ᐃᑲᔪᙳᐊᑕᕐᓯᓐᓇᓚᐅᙱᑉᐸᑕ 
ᐃᓅᓯᕐᒥᒃ ᐃᓕᓐᓂᐊᑕᕐᓂᓪᓗ. ᖁᔭᓕᓪᓚᕆᑦᑐᖓ ᖃᓄᓕᒫᖅ ᑲᑭᕙᒃᑯᓐᓄᑦ 
ᐃᑲᔪᖅᑕᐅᓯᒪᒐᒪ, ᖁᔭᓐᓇᒦᒃ!!

ᓂᖏᐅᕌᕕᒃ ᓃᔪᓪ−ᑯᓗᓛ (ᓇᐱᒃ)

“ᖁᔭᒋᓪᓚᕆᑦᑕᒃᑲ 
ᑲᑭᕙᒃᑯᑦ ᐃᑲᔪᕐᓯᒪᒻᒪᑕ, 
ᐊᒻᒪᓗ ᓱᓕ, ᐃᑲᔪᕐᖓᑕ 
ᐃᓕᓐᓂᐊᑎᓪᓗᖓ.”

“ᖁᔭᓕᓪᓚᕆᑦᑐᖓ 
ᖃᓄᓕᒫᖅ ᑲᑭᕙᒃᑯᓐᓄᑦ 
ᐃᑲᔪᖅᑕᐅᓯᒪᒐᒪ.”

“ᐃᓱᒫᓗᒋᐊᑐᓚᐅᕐᓯᒪᙱᑦᑐᖓ 
ᑮᓇᐅᔭᓕᕆᔾᔪᑎᔅᓴᓂᑦ, ᑕᐃᒫᒃ 
ᐊᐅᓪᓗᔾᔨᒍᓐᓇᖃᑦᑕᕐᓯᒪᔪᖓ 
ᐱᔭᕇᕐᓯᑦᑎᐊᖃᑦᑕᕐᓯᒪᓪᓗᖓᓗ 
ᐃᓕᓐᓂᐊᕈᑎᓐᓂᒃ.”

ᐅᕙᖓ ᓇᐸᑦᓯ ᓘᑲᓯ ᐊᒻᒪᓗ ᐅᐱᒍᓱᑦᑎᐊᖅᑐᖓ ᐃᓅᔭᕆᐊᔅᓴᖅ 
ᐃᖃᓗᓐᓂ, ᓄᓇᕗᒻᒥ. ᐃᓅᓚᐅᕐᓯᒪᔪᖓ ᐃᖃᓗᓐᓂ ᑭᓯᐊᓂ 
ᐊᐅᓪᓛᓚᐅᕐᓯᒪᔪᖓ ᐋᑐᕚᒧᑦ 12ᓂᒃ ᐅᑭᐅᖃᖅᑐᖓ. 

2016ᖑᑎᓪᓗᒍ, ᓯᓚᑦᑐᓴᕐᕕᒻᒥ ᐃᓕᓐᓂᐊᕆᐊᙵᕋᒪ, 
ᐃᑲᔫᓯᐊᖃᑦᑕᓚᐅᖅᑐᖓ ᐃᓕᓐᓂᐊᓂᕐᒧᑦ ᐊᓪᓚᐃᑦ 
ᑎᒥᖓᓐᓂ ᐋᓐᑎᐅᕆᐅᒥ. 2020ᑎᓪᓗᒍ, ᐃᓄᓐᓄᑦ 
ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ ᐸᕐᓇᐅᑏᑦ ᐊᑐᓯᔪᒻᒪᑕ, 
ᑕᐃᒫᓪᓗ ᑮᓇᐅᔭᓂᑦ ᐃᑲᔫᓯᐊᖃᑦᑕᓕᔪᔪᖓ ᑲᑭᕙᒃ 
ᑲᑐᔾᔨᖃᑎᒌᒃᑯᓐᓂᑦ. ᑮᓇᐅᔭᖅᑖᖃᑦᑕᕐᓂᖅ ᑲᑭᕙᒃᑯᓐᓂᑦ 
ᐃᒫᒃ ᑐᑭᖃᕐᓯᒪᔪᖅ ᐃᑉᐱᒋᔭᐅᑦᑎᐊᕐᓂᖅ ᐊᒻᒪᓗ 
ᐃᑲᔪᖅᑕᐅᓂᖅ ᐊᔾᔨᒌᙱᑐᒡᒍᑎᓂᑦ - ᑮᓇᐅᔭᓂᑦ ᐃᓄᐃᑦ 
ᑎᒥᖓᓐᓃᙶᖅᑐᓂᑦ, ᑐᑭᓯᐅᒪᖃᑦᑕᐅᑎᖃᑎᖃᖃᑦᑕᕐᓂᖅ 
ᐊᓯᑦᑎᓐᓂᒃ ᐃᓄᓐᓂᑦ ᐅᕝᕙᓘᓐᓃᑦ ᐊᓯᖏᓐᓂᒃ ᖃᐅᔨᒪᔪᓂᑦ 
ᐊᒻᒪᓗ ᐃᓕᖅᑯᓯᖅᑎᒍᑦ ᐱᓇᓱᐊᕈᑎᖃᕐᐸᑦᑐᓂᑦ ᐃᓄᓐᓂᑦ. 
ᐃᓱᒫᓗᒋᒋᐊᑐᓚᐅᕐᓯᒪᓚᐅᙱᑕᒃᑲ ᐊᑭᓕᕐᓱᕆᐊᓕᒃᑲ, ᑕᐃᒫᒃ 
ᐊᐅᓪᓗᔾᔨᒍᓐᓇᓚᐅᖅᑐᖓ ᐱᔭᕇᕐᓯᑎᐊᕐᓗᖓᓗ ᐃᓕᓐᓂᐊᑕᕐᓂᒃ. 

2020ᑎᓪᓗᒍ ᐱᔭᕇᔪᔪᖓ ᑳᕈᓪᑕᓐ ᓯᓚᑦᑐᓴᕐᕕᔾᔪᐊᕐᒥ 
ᐃᓕᓐᓂᐊᕈᒻᒥ ᐱᕋᔭᓐᓂᓕᕆᓂᕐᒥᒃ ᐊᒻᒪᓗ ᐱᕋᔭᑉᐸᑦᑐᓂᑦ 
ᒪᓕᒐᓕᕆᓂᕐᒥᒃ, ᐊᒻᒪᓗ ᐱᔭᕇᕐᓯᕋᑖᔪᔪᖓ 
ᐃᓕᓐᓂᐊᕈᒻᒥ ᐃᓄᓕᕆᓂᕐᒥᒃ (ᐃᓕᓴᕆᔭᐅᔾᔪᑎᑖᖅᑐᖓ) 
ᖁᕝᕙᓯᑦᑐᒥᒃ. ᐊᑕᐅᓯᕐᒥᒃ ᑐᕌᒐᖃᔪᔪᖓ ᑖᒃᑯᓂᖓ 
ᐃᖅᑲᓇᐃᔮᖅᑖᕈᑎᒋᔪᒪᓪᓗᒍ, ᐊᑐᕐᓂᐊᖅᑐᒥᒃ ᐃᓄᓐᓄᑦ ᐊᒻᒪᓗ 
ᐱᓕᕆᖃᑎᖃᕆᐊᖃᖃᑦᑕᓚᐅᖅᑐᖓ ᐃᓄᓐᓂᑦ ᐅᕝᕙᓘᓐᓃᑦ 
ᓂᐱᒋᔭᐅᓗᖓ ᐃᓄᓐᓄᑦ ᐱᓕᕆᓂᕐᒥ. 

ᐱᔭᕇᕋᑖᓚᐅᖅᑎᓪᓗᖓ ᐃᓄᓕᕆᔨᐅᓂᕐᒥᒃ ᐃᓕᓐᓂᐊᕈᒻᒥ, 
ᐃᖅᑲᓇᐃᔮᖅᑖᖅᑎᑕᐅᔪᔪᖓ ᐊᕙᑎᓕᕆᓂᕐᒥᒃ ᐊᒻᒪᓗ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᐊᓪᓚᕕᒻᒥ ᑲᓇᑕᒥ, ᐊᒻᒪᓗ 
ᐃᖅᑲᓇᐃᔮᖃᓗᐊᖃᑦᑕᖅᑐᖓ ᓄᓇᖃᖅᑳᖅᑐᓄᑦ 
ᖃᐅᔨᒪᔨᑕᐅᓂᕐᒥᒃ, ᑐᑭᓯᒋᐊᕐᕕᖃᖃᑦᑕᓂᕐᒥᒃ 
ᑲᑐᔾᔨᖃᑎᒌᖃᑦᑕᓂᕐᒥᓪᓗ. ᑲᔪᓯᑎᑦᑎᑎᐊᕐᓯᒪᓂᕋᖅᑐᖓ 
ᐃᑲᔪᖅᑎᒋᙳᐊᑕᕐᓯᓐᓇᓚᐅᕋᒃᑭᑦ ᑲᑭᕙᒃᑯᑦ, ᐊᒻᒪᓗ 
ᖁᔭᒌᓐᓇᓂᐊᖅᑐᒋᑦ ᑕᐃᒪᙵᑦ. 

ᖁᔭᓐᓇᒦᒃ,

ᓇᐸᑦᓯ ᓘᑲᓯ

ᖁᕕᐊᓲᑎᖃᕐᓂᖅ 
ᑲᔪᓯᑎᑦᑎᑎᐊᕐᓂᕐᒥᒃ



ᑲᑐᔾᔨᖃᑎᒌᓐᓂᒃ ᒪᑭᑕᑦᑎᐊᖁᔨᓂᕐᒧᑦ

ᐃᑲᔪᕐᓂᖅ ᐃᓕᓐᓂᐊᖅᑎᓂᑦ
ᒪᕐᕉᒃ ᐊᕐᕌᒎᒃ ᐅᖓᑖᓂ ᑲᑭᕙᒃ ᑲᑐᔾᔨᖃᑎᒌᒃᑯᑦ ᑲᑐᔾᔨᖃᑎᖃᕐᓯᒪᒻᒪᑕ 
ᐃᓅᖃᑎᒌᑦ ᑐᖅᑲᑕᕐᕕᐊᓂᒃ ᐃᓄᓐᓄᑦ ᓱᕈᓯᕐᓄᑦ, ᐃᓅᓱᑦᑐᓄᑦ ᐃᓚᒌᓄᓪᓗ, 
ᑖᒃᑯᐊ ᐋᑐᕚᒥ ᐃᓂᓖᑦ, ᐋᖅᑭᐸᓪᓕᑎᑦᑎᔪᒪᓪᓗᑎᒃ ᐃᑲᔫᑎᐅᕙᑦᑐᓂᑦ 
ᐃᓄᓐᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᐸᑦᑐᓄᑦ ᐊᒻᒪᓗ ᐃᓚᖏᓐᓂᒃ. 

ᐃᑲᔫᑏᑦ ᐃᓕᓐᓂᐊᖅᑎᓄᑦ ᒪᑯᐊᖑᕙᒻᒪᑕ ᐃᓐᓇᕆᔭᐅᔪᓂᑦ 
ᐃᓅᓯᓕᕆᔨᖃᕐᓂᖅ, ᐃᓕᓐᓂᐊᖅᑎᐅᖃᑎᖏᓐᓄᑦ ᐃᑲᔫᑏᑦ, 
ᐃᑲᔫᓯᐊᖃᑦᑕᕈᓐᓇᕐᓂᖅ ᐃᓕᓐᓂᐊᕈᑎᓄᑦ ᐊᒻᒪᓗ ᐃᓱᒪᓕᕿᓂᕐᒧᑦ 
ᐊᒻᒪᓗ ᐃᑲᔪᖅᑕᐅᖃᑦᑕᕐᓂᖅ ᑐᔅᓯᕋᐅᑎᓂᑦ. ᐃᑲᔪᖅᑕᐅᖃᑦᑕᕈᓐᓇᓲᑦ 
ᓇᒻᒥᓂᖅ−ᓇᔫᑎᓗᑎᒃ ᐊᒻᒪᓗ ᖃᕋᓴᐅᔭᒃᑯᑦ.

ᑲᓇᑕᒥ ᐃᓄᐃᑦ ᐃᓕᓐᓂᐊᖅᑏᑦ ᑲᑎᓐᓂᖓᑦ
ᐃᓄᐃᑦ ᑕᐱᕇᑦ ᑲᓇᑕᒥ ᓯᕗᓪᓕᕐᐹᒥ ᑲᑎᒪᑎᑦᑎᔪᒻᒪᑕ ᑲᓇᑕᒥ 
ᐃᓄᓐᓂᑦ ᐃᓕᓐᓂᐊᖅᑎᓂᑦ ᒫᑦᓯ 2023ᖑᑎᓪᓗᒍ. ᖃᓂᒪᓇᖅᑐᖅ−
ᓄᕙᕐᔪᐊᓇᖅᑐᖅ ᐱᔾᔪᑎᒋᓪᓗᒍ ᒪᑐᓯᒪᐅᔪᔪᑦ ᓯᕗᓪᓖᒃ ᒪᕐᕉᒃ 
ᑲᑎᓂᐅᔪᔫᒃ ᖃᕋᓴᐅᔭᒃᑰᓚᐅᕐᓯᒪᒻᒪᑎᒃ. ᖁᓕᑦ ᐊᑕᐅᓯᕐᓗ 
ᑲᑭᕙᒃᑯᓐᓂᑦ ᐃᑲᔪᖅᑕᐅᓯᒪᔪᑦ ᐃᓕᓐᓂᐊᖅᑏᑦ ᐱᖃᑕᐅᔪᔪᑦ 
ᑲᑎᓐᓂᐅᔪᒥ, ᐃᓚᒋᔭᐅᓪᓗᑎᒃ ᐅᑯᐊ ᐋᓂ ᐋᓕᒃᓵᓐᑐ, 
ᐊᐅᓚᑦᑎᔨ ᐃᓕᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔮᕐᓅᖓᔪᓄᓪᓗ, 
ᐊᒻᒪᓗ ᐃᐅᕆᑲ ᐋᓕᒃᓵᓐᑐ, ᐃᖅᑲᓇᐃᔮᔅᓴᓕᕆᔨᓪᓗᐊᑕᖅ. 

ᐱᖓᓱᓂᑦ ᐅᓪᓗᓂᑦ ᑲᑎᓐᓂᖃᖅᑎᓪᓗᒋᑦ ᐊᒥᓱᓂᑦ 
ᐃᓕᓐᓂᐊᖅᑏᑦ, ᐃᓕᓐᓂᐊᖅᑎᐅᖃᑦᑕᕐᓯᒪᔪᑦ 
ᐃᓕᓐᓂᐊᑐᓪᓘᓐᓃᑦ, ᐅᖃᐅᓯᖃᖃᑦᑕᔪᔪᑦ ᐊᑐᕐᓯᒪᔭᖏᓐᓂᒃ 
ᓯᓚᑦᑐᓴᕐᕕᒻᒥ ᐃᓕᓐᓂᐊᑎᓪᓗᒋᑦ. ᐅᖃᐅᓯᖃᖃᑦᑕᔪᔪᑦ 
ᒪᑯᐊ ᒥᔅᓵᓄᑦ ᑮᓇᐅᔭᑦ, ᑲᔪᓯᑦᑎᐊᕈᑕᐅᓯᒪᔪᑦ, 
ᑲᔪᓯᑎᑦᑎᒍᑕᐅᓯᒪᙱᑦᑐᑦ, ᐅᖁᒪᐃᓪᓕᐅᕈᑕᐅᓯᒪᔪᑦ, 
ᐊᔪᓕᕈᑎᖃᕐᓯᒪᓃᑦ, ᐱᔭᕆᐊᑐᓂᖏᑦ ᐃᓕᓴᕕᒻᒥ, ᐊᒻᒪᓗ 
ᖃᓄᐃᑦᑐᒃᑰᖃᑦᑕᓂᕐᒥᒃ ᐃᓕᓐᓂᐊᕐᕕᓐᓂᑦ ᐃᓅᓪᓗᑎᒃ. 

ᐋᓂ ᐋᓕᒃᓵᓐᑐ ᐊᒻᒪ ᐃᐅᕆᑲ ᐋᓕᒃᓵᓐᑐ ᐊᔾᔨᓕᐅᖅᑕᐅᖃᑎᓖᒃ ᑲᑭᕙᒃᑯᓐᓂᑦ ᐃᑲᔪᖅᑕᐅᓯᒪᔪᓂᑦ 
ᐃᓕᓐᓂᐊᖅᑎᓂᑦ ᑲᓇᑕᒥ ᐃᓄᐃᑦ ᐃᓕᓐᓂᐊᖅᑏᑦ ᑲᑎᓐᓂᖓᓐᓂ

“ᖁᔭᓕᔪᒍᑦ ᐱᕕᖃᓚᐅᕋᑦᑕ 
ᐃᓕᓐᓂᐊᖅᑏᑦ ᑲᑎᓐᓂᖓᓐᓂ. 
ᖁᕕᐊᓇᖅᑐᐊᓘᓚᐅᖅᑐᖅ 
ᑕᑯᔭᕆᐊᔅᓴᖅ ᐃᓕᓐᓂᐊᖅᑎᓂᑦ 
ᑕᑯᓪᓚᖅᑖᖅᑐᒋᑦ!”

ᐃᐅᕆᑲ ᐋᓕᒃᓵᓐᑐ, 
ᐃᖅᑲᓇᐃᔮᔅᓴᓕᕆᔨᓪᓗᐊᑕᖅ



ᐃᑲᔪᕐᓂᖅ ᐃᓄᓐᓂᑦ ᑲᔪᓯᑎᑦᑎᕙᓪᓕᐊᑦᑎᐊᓂᕐᒥᒃ

ᐃᖅᑲᓇᐃᔮᔅᓴᓕᕆᔩᑦ
230 ᐃᑲᔪᖅᑕᐅᕙᑦᑐᑦ 
ᐃᑲᔪᖅᑕᐅᓯᒪᔪᑦ 
ᐃᖅᑲᓇᐃᔮᔅᓴᓯᐅᖅᑎᓪᓗᒋᑦ 
ᐊᒻᒪᓗ ᐃᖅᑲᓇᐃᔮᔅᓴᕐᓯᐅᕈᑎᓂᑦ 
ᑎᑎᕋᕐᓂᕐᒥᒃ

ᖃᓂᒪᓇᖅᑐᖅ−ᓄᕙᕐᔪᐊᓇᖅᑐᖅ ᓄᓇᕐᔪᐊᓕᒫᒥ ᓇᓗᓇᐃᖅᑕᐅᒻᒪᑦ ᒫᑦᓯ 2020ᑎᓪᓗᒍ, 
ᑲᑭᕙᒃ ᑲᑐᔾᔨᖃᑎᒌᒃᑯᑦ ᒪᓕᓚᐅᕐᓯᒪᒻᒪᑕ ᑎᓕᐅᕆᔾᔪᑕᐅᔪᓂᑦ ᐃᓱᒪᑕᖓᓐᓄᑦ ᐃᓄᓕᒫᓄᑦ 
ᐋᓐᓂᐊᖅᑐᓕᕆᔩᑦ ᓄᓇᕗᒻᒥᐅᓄᑦ ᐊᒻᒪᓗ ᒪᑐᓯᓪᓗᑎᒃ ᐊᓪᓚᕕᑦᑎᓐᓂᒃ ᐃᓄᓕᒫᓄᑦ, ᑖᓐᓇ 
ᐃᓚᖃᓚᐅᕐᓯᒪᒻᒪᑦ ᒪᑐᓯᓂᕐᒥᒃ ᐃᖅᑲᓇᐃᔮᔅᓴᓕᕆᕕᐅᕙᑦᑐᒥᒃ. ᑕᒪᓐᓇ ᐊᑐᖅᑎᓪᓗᒍ 
ᐃᓚᖏᑦ ᐱᔨᑦᑎᕋᐅᑏᑦ ᐱᔨᑦᑎᕋᐅᑕᐅᖃᑦᑕᔪᔪᑦ ᐅᖄᓚᐅᑎᒃᑯᑦ ᐃᕐᖐᓈᖅᑕᐅᑎᒃᑯᓪᓗ, 
ᐱᓗᐊᖅᑐᒥᑦ ᓄᑖᕈᖅᑎᑦᑎᒋᐊᖃᑦᑕᓂᕐᒥᒃ ᐊᒻᒪᓗ ᐸᐃᑉᐹᓅᖅᑲᐃᖃᑦᑕᓂᕐᒥᒃ 
ᐃᑲᔪᖅᑕᐅᕙᑦᑐᓄᑦ ᐃᖅᑲᓇᐃᔮᔅᓴᕐᓯᐅᕈᑎᓂᑦ. ᒪᑐᓯᒪᔪᔪᖅ ᐃᖅᑲᓇᐃᔮᔅᓴᓕᕆᕕᒃ 
ᖃᓂᒪᓇᖅᑐᖅ ᐱᔾᔪᑎᒋᓪᓗᒍ ᐃᓄᓕᒫᓄᑦ ᐋᓐᓂᐊᖅᑐᓕᕆᓂᕐᒧᑦ ᐱᖁᔭᓕᐊᖑᓯᒪᔪᑦ 
ᐊᓂᒍᕋᓱᓐᓂᖏᓐᓂ, ᐊᒻᒪᓗ ᒪᑐᐃᒃᑲᓐᓂᔪᔪᖅ ᔫᓂ 2022ᖑᓕᖅᑎᓪᓗᒍ. 

2023-24ᒥ ᑲᑭᕙᒃᑯᑦ ᐸᕐᓇᑦᑐᑦ ᓄᑖᕈᖅᑎᑦᑎᓂᐊᕐᓂᕐᒧᑦ ᐃᖅᑲᓇᐃᔮᔅᓴᓕᕆᕕᒻᒥᑦ, 
ᐊᒻᒪᓗ ᐱᕙᓪᓕᐊᓂᐊᕐᖓᑕ ᐊᑐᖅᑕᐅᖃᑦᑕᓂᐊᕐᖓᑦ ᑐᑦᑕᕐᕕᒃ ᐃᖅᑲᓇᐃᔮᔅᓴᕐᓯᐅᕈᑎᓂᑦ 
ᑎᑎᕋᖃᑦᑕᓂᕐᒧᑦ ᐊᒻᒪᓗ ᐃᖅᑲᓇᐃᔮᔅᓴᕐᓯᐅᖃᑦᑕᓂᕐᒧᑦ. ᑐᑦᑕᕐᕕᒃ ᖃᕋᓴᐅᔭᒃᑯᑦ 
ᐃᖅᑲᓇᐃᔭᖅᑎᓄᑦ ᑐᑭᓯᐅᒪᔾᔪᑎᔅᓴᖃᕐᕕᐅᒻᒪᑦ, ᐋᖅᑭᓱᖅᑕᐅᓯᒪᔪᖅ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᑕᐃᒫᒃ ᐃᓄᐃᑦ ᑲᓲᑎᖃᑦᑕᓂᐊᕐᖓᑕ ᐃᖅᑲᓇᐃᔮᔅᓴᓄᑦ, 
ᐃᖅᑲᓇᐃᔮᖅᑖᕆᒍᒪᔭᖏᓐᓄᑦ ᐊᒻᒪᓗ ᐃᓕᓐᓂᐊᓂᕐᒧᑦ ᓴᖅᑭᖅᑕᐅᕙᑦᑐᓄᑦ.

230  
ᐃᑲᔪᖅᑕᐅᕙᑦᑐᑦ ᐃᑲᔫᑎᓂᑦ 

ᐊᑐᕐᓯᒪᔪᑦ ᑲᑭᕙᒃᑯᑦ 
ᐃᖅᑲᓇᐃᔮᔅᓴᓕᕆᕕᖓᓐᓂᒃ

ᓄᓇᓕᓐᓂᑦ 
ᑐᓴᐅᒪᑎᑦᑎᓂᖅ

ᐊᓂᒍᕐᖓᑦ ᐊᐅᓪᓚᖃᑦᑕᓂᕐᒧᑦ ᑭᓪᓕᓕᐅᕈᑕᐅᓯᒪᔪᑦ 
ᖃᓂᒪᓇᖅᑐᖅ−ᓄᕙᕐᔪᐊᓇᖅᑐᖅ ᓄᓇᕐᔪᐊᓕᒫᒥ 
ᐱᔾᔪᑎᒋᓪᓗᒍ ᐊᐅᓪᓚᖃᑦᑕᑲᓐᓂᕈᓐᓇᕐᓯᔪᒻᒪᑕ ᓄᓇᓕᓐᓄᑦ. 
ᑎᓯᐱᕆ 2022ᒥ, ᑲᑭᕙᒃᑯᑦ ᒥᑦᑎᒪᑕᓕᓕᐊᔪᔪᑦ, 
ᐊᒻᒪᓗ ᖃᐅᓱᐃᑦᑐᕐᒧᑦ ᒪᐃ 2023ᖑᑎᓪᓗᒍ. 

ᐊᒥᓱᑦ ᖃᐃᙳᐊᑕᕐᓯᓐᓇᔪᔪᑦ ᑲᑭᕙᒃᑯᑦ 
ᒪᑐᐃᖓᑎᑦᑎᑎᓪᓗᒋᑦ ᖃᐅᓱᐃᑦᑐᕐᒥ!

ᑲᑭᕙᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᖅᑲᓇᐃᔭᖅᑎᐅᖃᑕᖅ 
ᐹᑦ ᐸᐅᕙᓪ, ᑎᑎᖅᑲᓂᑦ ᑐᓂᓯᔪᖅ ᐱᓕᕆᐊᑦ 
ᐃᑲᔫᑕᐅᕙᑦᑐᑦ ᒥᔅᓵᓄᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᐸᑦᑐᓄᑦ ᐊᒻᒪᓗ ᐃᓕᓐᓂᐊᕈᑎᐅᕙᑦᑐᑦ ᒥᔅᓵᓄᑦ 
ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑎᓄᑦ ᒥᑦᑎᒪᑕᓕᒻᒥ. 

ᑲᑭᕙᒃᑯᑦ ᐃᖅᑲᓇᐃᔭᖅᑎᖏᑦ 
ᑲᑎᖃᑎᖃᔪᔪᑦ 
ᐃᓕᓐᓂᐊᖅᑎᓂᑦ ᓄᓇᕗᑦ 
ᐃᓕᓴᐃᔨᔅᓴᐅᓂᕐᒧᑦ 
ᐃᓕᓐᓂᐊᓂᕐᒥ 
ᐃᓕᓐᓂᐊᖅᑐᓂᑦ ᒥᑦᑎᒪᑕᓕᒻᒥ. 

ᑲᑭᕙᒃᑯᑦ ᐊᖏᔪᖅᑳᖓᑦ 
ᐊᐅᓚᑦᑎᔨᒻᒪᕆᖓᓪᓗ ᓰᓚ 
ᑯᓗᓛ ᐊᔾᔨᓕᐅᖅᑕᐅᖃᑎᖓᓗ 
ᕿᑭᖅᑕᓂᒃᑯᓐᓂᑦ ᑲᑎᒪᔨ, ᐹᓪ 
ᐊᒪᕈᐊᓕᒃ ᖃᐅᓱᐃᑦᑐᕐᒥᐅᓂᑦ. 

ᑲᑭᕙᒃᑯᑦ ᑲᑎᒪᔨᖏᓐᓂ ᐃᔅᓯᕙᐅᑕᖅ, ᔨᐅᓚᒥ 
ᑑᕐᖔᓗᒃ, ᐃᓚᕋᓴᖃᑎᖃᖅᑎᓪᓗᒍ ᖁᕕᐊᓱᑦᑐᒥᒃ 
ᓵᓚᖃᕆᐊᔅᓴᖅ ᒪᑐᐃᖓᑎᑦᑎᑎᓪᓗᒋᑦ ᒥᑦᑎᒪᑕᓕᒻᒥ. 

ᑲᑭᕙᒃᑯᑦ ᐃᖅᑲᓇᐃᔭᖅᑎᖏᑦ ᑕᑯᔭᖅᑐᕐᓯᒪᑎᓪᓗᒋᑦ 
ᓇᓯᕝᕕᒃ ᐃᓕᓐᓂᐊᕐᕕᐊᓗᒻᒥ ᒥᑦᑎᒪᑕᓕᒻᒥ.

ᑲᑭᕙᒃᑯᓐᓂᑦ ᐃᖅᑲᓇᐃᔭᖅᑏᑦ 
ᐱᖃᑕᐅᔪᔪᑦ ᔭᒐᐃᔭᐅᓯᒪᔪᑦ 
ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᑐᑦ 
ᐊᕐᓇᐃᑦ ᓂᕕᐊᕐᓯᐊᓪᓗ 
ᑲᑎᒍᑕᐅᑎᓪᓗᒋᑦ ᒪᐃ 2023ᒥ. 

ᓴᐅᒥᐊᓂᑦ ᑕᓕᕐᐱᐊᓄᑦ) ᔩᓂ ᓯᒥᔅ, 
ᔫᑭᐸ ᕖᕕ, ᒥᓯᐅᓪ ᓇᐅᓪᓚᖅ, ᑖᓇ 
ᑮᓇᐃᓐᓇᖅ, ᓱᕋᐃᔭ ᑕᓐᑲᓐ, ᐃᐅᕆᑲ 
ᐋᓕᒃᓵᓐᑐ, ᐋᓂ ᑎᔅᓚᑦ 

ᐊᑯᓂ ᐃᖅᑲᓇᐃᔮᖃᕐᓯᒪᓕᖅᑐᓄᑦ 
ᖁᔭᓐᓇᒦᕈᑏᑦ

ᐋᓂ ᑎᔅᓚᑦ ᖁᕕᐊᓲᑎᓕᒃ 5ᓂᑦ ᐊᕐᕌᒍᓂᑦ ᑲᑭᕙᒃ 
ᑲᑐᔾᔨᖃᑎᒌᒃᑯᓐᓂᑦ ᐃᖅᑲᓇᐃᔭᖅᑎᐅᓯᒪᓕᕐᓂᖓᓂᒃ. ᒋᓕᓐ 
ᑲᓯᓐᔅ, ᐊᐅᓚᑦᑎᔨ, ᑲᑐᔾᔨᖃᑎᒌᓐᓂᕐᒧᑦ ᐸᕐᓇᐃᓂᕐᒧᓪᓗ 
ᑐᓂᓯᔪᖅ ᐋᓂᒧᑦ ᖁᔭᒋᔭᐅᔾᔪᑎᖓᓂᒃ ᑲᑭᕙᒃᑯᑦ 
ᐃᖅᑲᓇᐃᔭᖅᑎᖏᑦ ᐃᓚᒌᓪᓗ ᖁᕕᐊᓱᕝᕕᒻᒥ ᓂᕆᑎᓪᓗᒋᑦ. 

ᑕᒫᓂ ᐅᐱᕐᖔᒥ ᓯᐅᕋ ᒪᓐᓂᐊᐱᒃ ᖁᕕᐊᓲᑎᖃᔪᔪᖅ 
5ᓂᑦ ᐊᕐᕌᒍᓂᑦ ᐃᖅᑲᓇᐃᔭᖅᑎᐅᓯᒪᓕᕐᓂᖓᓂᒃ 
ᑲᑭᕙᒃ ᑲᑐᔾᔨᖃᑎᒌᒃᑯᓐᓂᑦ. ᓰᓚ ᑯᓗᓛ, ᐊᖏᔪᖅᑳᖅ 
ᐊᐅᓚᑦᑎᔨᒻᒪᕆᐅᓪᓗᓂᓗ ᑐᓂᓯᔪᖅ ᓯᐅᕋᒧᑦ ᐊᑯᓂ 
ᐃᖅᑲᓇᐃᔭᖅᑎᐅᓯᒪᓕᕐᓂᖓᓂᒃ ᖁᔭᒋᔭᐅᔾᔪᑎᖓᓂᒃ 
ᑭᖑᓂᑦᑎᐊᖓᒍᓪᓕ ᓯᐅᕋ ᓄᖅᑲᔪᔪᖅ ᑲᑭᕙᒃᑯᓐᓂᑦ ᐊᓯᐊᓂᒃ 
ᐃᖅᑲᓇᐃᔮᖅᑖᕋᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. 

ᓄᓇᕗᑦ ᑲᓇᑕᒥ 
ᒥᕐᖑᐃᓯᕐᕕᓐᓄᑦ 
ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᑦ

“ᑖᔅᓱᒥ ᐃᑲᔫᓯᐊᕐᓂᖅ ᐃᑲᔫᑎᖃᕐᓯᒪᓪᓚᕆᑦᑐᖅ 
ᐃᓕᓐᓂᐊᑎᓪᓗᖓ ᑮᓇᐅᔭᖃᖅᑎᑕᐅᑦᑎᐊᖅᑐᖓ ᑲᑭᕙᒃ 
ᑲᑐᔾᔨᖃᑎᒌᒃᑯᓐᓂᑦ.” 

ᖁᔭᓐᓇᒦᒃᑲᓂᖅᑲᔅᓯ,  
ᑎᓚᓐ ᒪᑉᓕᒃ

ᓴᐅᒥᐊᓂᑦ ᑕᓕᕐᐱᐊᓄᑦ) ᔩᓂ ᓯᒥᔅ, ᔫᑭᐸ ᕖᕕ, ᐋᓂ ᐋᓕᒃᓵᓐᑐ, ᑐᕋᐃᓯ ᓯᑑᐊᑦ, ᓇᐸᑦᓯ ᐃᑦᑐᐊᑦᓯᐊᖅ, ᒥᓯᐅᓪ ᓇᐅᓪᓚᖅ, ᐄᕙ ᒍᕉᕝᔅ, ᐃᐅᕆᑲ 
ᐋᓕᒃᓵᓐᑐ, ᓯᐅᕋ ᒪᓐᓂᐊᐱᒃ, ᐲᑕ ᑐᒥᓪᑎ, ᑖᓇ ᑮᓇᐃᓐᓇᖅ, ᓰᓚ ᑯᓗᓛ. 

ᐃᖅᑲᓇᐃᔭᖅᑏᑦ 
ᐃᓕᓐᓂᐊᕐᓂᖏᑦ 
ᐊᒻᒪᓗ 
ᐱᕙᓪᓕᐊᓂᖏᑦ

ᓯᕗᓪᓕᕐᐹᒥ 2020ᒥᓂᑦ, ᑲᑭᕙᒃᑯᓐᓂᑦ ᐃᖅᑲᓇᐃᔭᖅᑏᑦ 
ᑲᑎᒪᖃᑕᐅᓕᔪᒻᒥᒻᒪᑕ ᑲᓂᒃᓯᔅ, ᑲᓇᑕᒥ 
ᐃᖅᑲᓇᐃᔮᔅᓴᓕᕆᓂᕐᒧᑦ ᑲᑎᒪᓂᕐᒥ. ᑕᕝᕙᓂ ᑲᑎᒪᓂᕐᒥ 
ᑲᑎᖃᑦᑕᓲᑦ ᑭᒃᑯᑐᐃᓐᓇᐃᑦ ᐃᖅᑲᓇᐃᔮᔅᓴᓕᕆᕙᑦᑐᑦ 
ᐊᒻᒪᓗ ᐃᖅᑲᓇᐃᔭᖅᑐᓕᕆᕙᑦᑐᑦ ᖃᐅᔨᕙᓪᓕᐊᓪᓗᑎᒃ 
ᖃᐅᔨᓴᖅᑐᓕᕆᓂᕐᒥᒃ, ᐊᑐᐊᒐᓕᕆᓂᕐᒥᒃ ᐊᒻᒪᓗ ᐱᐅᓂᕐᐹᓂᑦ 
ᐊᑑᑎᖃᓲᓂᑦ ᐱᓕᕆᔾᔪᓯᕐᓂᑦ, ᐊᒻᒪᓗ ᐱᕕᖃᕈᑕᐅᓲᖑᓪᓗᓂ 
ᖃᐅᔨᖃᑎᒌᓐᓂᕐᒥᒃ ᓄᑖᓂᑦ ᐱᓇᓱᐊᕈᑕᐅᕙᑦᑐᓂᑦ ᐊᒻᒪᓗ 
ᑕᐅᕐᓰᖃᑦᑕᓂᕐᒥᒃ ᑎᑎᖅᑲᓂᑦ ᑕᐃᒪᐃᒃᑯᐊᖏᓐᓄᑦ. 

ᑮᓇᐅᔭᓕᕆᔾᔪᑏᑦ ᓇᐃᓈᕐᓯᒪᓪᓗᒋᑦ
ᐅᖓᑖᓂ $15 ᒥᓕᐊᓐ ᑲᑎᑦᑐᒋᑦ 
ᐱᓕᕆᐊᕐᒧᑦ ᐊᑭᓕᕐᓱᐃᔾᔪᑕᐅᓯᒪᔪᑦ
ᑲᑭᕙᒃ ᑲᑐᔾᔨᖃᑎᒌᑦ ᐊᔾᔨᒌᙱᑐᒡᒍᙱᓂᑦ 
ᐱᓕᕆᐊᓂᑦ ᐱᔨᑦᑎᕋᐅᑎᖃᕐᐸᑦᑐᑦ ᐃᑲᔫᑎᖃᕐᐸᑦᑐᓂᑦ 
ᐃᓕᓐᓂᐊᓂᕐᒧᑦ ᐱᓕᒻᒪᓴᕐᓂᒧᓪᓗ, ᐸᐃᕆᕕᓕᕆᓂᕐᒧᑦ, 
ᐃᓅᓱᑦᑐᓄᑦ ᐱᓇᓱᐊᕈᑎᓄᑦ, ᐃᖅᑲᓇᐃᔭᕐᕕᓐᓂᑦ 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖅᑲᓇᐃᔮᔅᓴᓕᕆᓂᕐᒧᑦ. 

ᐊᕐᕌᒍᓂᑦ ᖁᓕᓂᑦ (10) ᐊᓂᒍᖅᑐᓂᑦ ᑲᑭᕙᒃᑯᑦ 
ᐱᓕᕆᐊᕐᒧᑦ ᐊᑭᓕᕐᓱᐃᔾᔪᑎᒋᓯᒪᔭᖏᑦ ᑕᒪᕐᒥᒃ 
ᑲᑎᑦᑐᒋᑦ ᐊᒥᓲᓂᖃᕐᓯᒪᔪᑦ ᐅᖓᑖᓂ $84.3 ᒥᓕᐊᓐᓂᑦ 
ᑮᓇᐅᔭᓂᑦ, ᑕᒫᓂ $8.4 ᒥᓕᐊᓐᖑᕙᑦᑐᑦ ᐊᕐᕌᒍᑕᒫᑦ. 
ᐊᕐᕌᒎᓐᓂᒃ ᒪᕐᕉᓐᓂᒃ ᐊᓂᒍᖅᑑᓐᓂᒃ ᑕᒫᓂ ᐱᓕᕆᐊᕐᒧᑦ 
ᐊᑭᓕᕐᓱᐃᔾᔪᑕᐅᓯᒪᔪᑦ ᐊᒥᓱᕈᒃᑲᓂᕐᓯᒪᔪᑦ ᐅᖓᑖᓂ $15 
ᒥᓕᐊᓐ ᐊᕐᕌᒍᑕᒫᑦ. ᐊᒥᓱᕈᒃᑲᓂᕐᓯᒪᓂᖏᑦ ᐱᔾᔪᑎᓖᑦ 
ᑕᒪᒃᑯᓂᖓ ᐊᑐᖅᑕᐅᒍᒪᓂᕐᓴᐅᓕᕐᓂᖏᓐᓄᑦ ᑲᑭᕙᒃᑯᓐᓂᑦ 
ᐃᑲᔫᑎᐅᕙᑦᑐᑦ ᐊᒻᒪᓗ ᐋᖅᑭᒋᐊᕐᓯᒪᓂᖏᓐᓄᑦ 
ᑮᓇᐅᔭᓄᑦ ᐊᖏᖃᑎᒌᒍᑕᐅᓯᒪᔪᑦ ᑲᓇᑕᒧᑦ.

73+27ᐊᐅᓚᓂᕐᒧᑦ ᑮᓇᐅᔭᖅᑑᑕᐅᔪᑦ
$15,050,051

ᐊᐅᓚᓂᕐᒧᑦ 
ᐊᑭᓕᖅᑐᕆᐊᓖᑦ

$5,695,283

ᐱᓕᕆᐊᕐᓄᑦ ᑮᓇᐅᔭᑦ ᐊᑐᖅᑕᐅᔪᑦ ᐊᒻᒪᓗ 
ᐊᐅᓚᑦᑎᓂᕐᒧᑦ ᐊᑭᖏᑦ 2022-2023

44+42+10+4
ᐱᓕᕆᐊᕐᒥ ᐱᔨᑦᑎᕋᑕᐅᓯᒪᔪᑦ

44% 
ᓴᐃᐹᕆᕕᒃ
$6,670,603

42% 
EDUCATION 
& TRAINING

$6,281,430

10% ᒪᒃᑯᑐᑦ
$1,506,315

4% ᓇᒻᒥᓂᕆᔭᐅᔪᖅ 
ᐱᓇᓱᐊᕐᕕᒃ

$591,703 



ᐃᑲᔪᕐᓂᖅ ᐃᓄᓐᓂᑦ ᑲᔪᓯᑎᑦᑎᕙᓪᓕᐊᑦᑎᐊᓂᕐᒥᒃ

35

ᓇᐃᓈᕐᓯᒪᓪᓗᒋᑦ ᓇᓗᓇᐃᔭᕐᓯᒪᓂᖏᑦ 
ᐊᐅᓚᓃᑦ 2022-2023

ᑲᑎᓕᒪᖅᑐᒋᑦ 2023 ᑲᑎᓕᒪᖅᑐᒋᑦ 2022
ᑮᓇᐅᔭᐃᑦ ᐃᑖᔪᑦ

ᐃᖅᓇᐃᔮᓂᒃ ᐃᓅᓯᕐᒨᖔᔪᓂᓪᓗ ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥ 13,846,868 14,329,837 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 1,508,070 1,416,179 

ᓄᓇᕗᑦ ᑐᙵᕕᒃᑯᑦ ᑎᒥᖓᑦ 2,821,105 2,806,527 

ᓄᓇᖃᖅᑳᖅᓯᒪᔪᓂᒃ ᐱᔨᑦᓯᕋᖅᑏᑦ ᑲᓇᑕᒥ 2,242,724 2,274,398 

ᑲᓇᑕᐅᑉ ᐅᑭᐅᖅᑕᖅᑐᖓᓂ ᐱᕙᓪᓕᐊᔪᓕᕆᓂᕐᒧᑦ ᑎᒥᐅᔪᑦ 1,452,966 520,235 

ᕿᑐᕐᖏᐅᕈᑎᓂᒃ ᑮᓇᐅᔭᖅᑑᑕᐅᔪᓂᓪᓗ ᐃᑖᔪᑦ 652,351 192,751 

ᐊᓯᖏᑦ ᑮᓇᐅᔭᓕᐊᖑᔪᑦ 5,596 220 

ᐃᑉᐱᓇᙱᑦᑐᒥᒃ ᐱᕈᖅᐹᓪᓕᖅᓯᒪᔪᑦ (ᔭᒑᔪᑦ) 
ᒪᓂᒪᑎᑕᐅᒍᓐᓇᖅᑐᓂᒃ

(154,742) (299,522)

ᑲᑎᑦᓱᑎᒃ ᐃᑖᔪᑦ 22,374,938 21,240,625

ᑮᓇᐅᔭᖃᖅᑎᑕᐅᔪᓂᒃ ᐊᐅᓚᓂᐅᔪᑦ
ᐃᖅᑲᓇᐃᔮᓄᑦ ᐊᐅᓚᓂᐅᔪ 6,281,430  7,568,248 

ᓴᐃᐹᕿᑦᓯᕕᓐᓄᑦ ᐊᐅᓚᓂᐅᔪᑦ 6,670,603 5,131,156 

ᒪᒃᑯᑦᑐᓄᑦ ᐃᖅᑲᓇᐃᔮᓄᑦ ᐅᐸᓗᖓᐃᔭᐅᑏᑦ 1,506,315 1,587,358 

ᓇᒻᒥᓂᕆᔭᐅᔪᓄᑦ ᐱᓇᓱᐊᕐᕕᓐᓄᑦ ᐊᐅᓚᓂᐅᔪᑦ 591,703 689,173 

ᑲᑎᑦᓱᑎᒃ ᐊᐅᓚᓂᐅᔪᑦ ᑮᓇᐅᔭᖃᖅᑎᑕᐅᔪᑦ 15,050,051 14,975,935

ᐃᓘᓐᓈᒍᑦ ᐊᓪᓚᕝᕕᓕᕆᓂᕐᒧᓪᓗ ᐊᑭᓕᖅᑐᕆᐊᓖᑦ
ᑮᓇᐅᔾᔭᑦᓵᑦ ᐃᑲᔫᑏᓪᓗ 3,568,928 4,159,346  

ᐊᑐᖅᑐᐊᕈᑏᑦ 508,025 497,277 

ᐃᖅᑲᓇᐃᔭᖅᑎᒻᒪᕆᓐᓄᑦ ᐃᓄᑦᑎᑑᓕᖅᑎᕆᐊᓕᓐᓄᓪᓗ ᐊᑭᒋᔭᐅᔪᑦ 581,946 487,467 

ᐊᓪᓚᕝᕕᒃ 274,393 203,486 

ᑲᑎᒻᒪᐅᓯᐊᑦ ᑲᑎᒪᔩᓪᓗ ᐊᑭᓕᖅᑐᕆᐊᓕᖏᑦ 276,033 213,741 

ᐅᖄᓚᐅᑏᑦ, ᖃᕆᑕᐅᔭᒃᑰᕈᑏᑦ ᐃᑲᔪᖅᑐᐃᒍᑏᓪᓗ 134,265 132,707 

ᖁᕝᕙᖅᑎᕆᓂᖅ 86,683 109,380 

ᐊᑮᕈᑉᐸᓪᓕᐊᓂᖅ 12,640 14,838 

ᐊᕐᕕᑕᕐᓂᖅ 237,918 26,572 

ᐊᒥᓱᙳᐸᓪᓕᐊᑎᑦᓯᓂᖅ ᐃᓕᓐᓂᐊᑎᑦᓯᕐᓂᓗ 11,489 250 

ᐊᑐᐃᓐᓇᐅᔪᑦ ᐊᑐᖅᑐᐊᖅᑕᓄᑦ ᔭᒑᔪᓄᑦ (ᐅᑎᖅᑎᑕᐅᔪᑦ) (977) (1,034)

ᐊᑭᓕᑦᓴᑐᖃᐃᑦ (ᐅᑎᖅᑎᑕᐅᔪᑦ) 3,940 -   

ᑲᑎᑦᓱᑎᒃ ᐃᓘᓐᓈᒍᑦ ᐊᓪᓚᕝᕕᓕᕆᓂᕐᒧᓪᓗ ᐊᑭᓕᖅᑐᕆᐊᓖᑦ 5,695,283 5,844,030

ᑲᑎᑦᓱᑎᒃ ᐊᑭᓕᖅᑐᕆᐊᓖᑦ  	 20,745,334  	 20,819,965

ᐅᖓᑖᓅᕈᑎᔪᑦ ᐃᑖᔪᓂᒃ  	 1,629,604  	 420,660

ᓇᐃᓈᕐᓯᒪᓪᓗᒋᑦ ᓇᓗᓇᐃᔭᕐᓯᒪᓂᖏᑦ 
ᑮᓇᐅᔭᑎᒍᑦ ᖃᓄᐃᓕᖓᓂᖏᑦ 2022-2023

2023 2022
ᐱᖁᑏᑦ
ᐅᓪᓗᒥᐅᔪᖅ

ᑮᓇᐅᔭᐃᑦ ᐊᔾᔨᖏᓪᓗ ᑮᓇᐅᔭᐃᑦ 27,931,813  24,200,407  

ᒪᓂᒪᑎᑕᐅᒍᓐᓇᖅᑐᑦ 6,936,919 7,122,536 

ᑮᓇᐅᔭᑦ ᐊᑭᓕᐅᑕᐅᔭᕆᐊᓖᑦ 
ᑲᑐᔾᔨᖃᑎᒌᒧᑦ

620,207 179,503 

ᐱᔭᕆᐊᓖᑦ ᐊᑦᑐᐊᔪᓂᒃ 
ᐊᖏᖃᑕᐅᓯᒪᔪᓂᒃ

311,554 71,322 

ᐊᑭᓕᕇᖅᓯᒪᔪᑦ ᐊᑭᓕᒃᓴᑦ 9,342 18,134 

ᑲᑎᓕᒪᖅᑐᒋᑦ $	  35,809,835 $	 31,591,902

ᐊᑯᓂᐅᔪᒧᑦ

ᑮᓇᐅᔭᑦ ᐊᑐᖅᑕᐅᔪᑦ 
ᕈᖅᓴᐃᔾᔪᑎᒋᔭᐅᓇᓱᐊᖅᑐᑎᑦ

1 1

ᐱᖁᑎᓄᑦ ᐊᒻᒪᓗ ᓱᓇᒃᑯᑖᓄᑦ 24,995 37,636  

ᐱᔭᐅᔭᕆᐊᖃᕐᓯᒪᔪᑦ ᑕᒪᑐᒧᖓ 
ᑐᕌᖓᔪᓂᑦ ᑲᑐᔾᔨᖃᑎᖏᓐᓂᒃ

1,636,315 579,194 

ᑲᑎᓕᒪᖅᑐᒋᑦ $	 1,661,311 $	 616,831

ᑲᑎᓕᒫᖅᑐᒋᑦ ᐱᖁᑏᑦ $	 37,471,146 $	 32,208,733

ᐊᑭᓕᖅᑕᐅᔭᕆᐊᓖᑦ
ᐊᑭᓕᕆᐊᓖᑦ ᓄᐊᓯᒪᔪᓪᓗ 
ᐊᑭᓕᖅᑐᕆᐊᓖᑦ

1,014,419 473,868  

ᐱᓕᕆᐊᕐᓄᑦ 
ᐊᑐᖅᑕᐅᓯᒪᔭᕆᐊᓖᑦ

 2,725,994 2,585,780 

ᐱᔭᐅᔭᕆᐊᖃᕐᓯᒪᔪᑦ ᑕᒪᑐᒧᖓ 
ᑐᕌᖓᔪᓂᑦ ᑲᑐᔾᔨᖃᑎᖏᓐᓂᒃ

2,834,031 3,671,820 

ᐅᖓᕙᕆᐊᖅᑕᐅᓯᒪᓪᓗᑎᑦ 
ᐃᑲᔫᑎᒃᓴᑦ

17,045,855 13,256,022 

ᑲᑎᓕᒫᖅᑐᒋᑦ ᐊᑭᓕᕆᐊᓖᑦ $	 23,620,299 $	 19,987,490

ᑮᓇᐅᔭᑦ ᐊᒥᐊᒃᑯᖏᑦ
ᐊᐳᖅᑕᕐᕕᖃᙱᑦᑐᑦ 6,465,527 5,408,095  

ᐃᓗᐊᓅᖓᒋᐊᓖᑦ 7,360,325 6,775,513 

ᑮᓇᐅᔭᖅᑑᑎᖃᕐᓂᖅ ᐱᖁᑎᓂᒃ 
ᐊᔾᔨᖏᓐᓂᓘᓐᓃᑦ

24,995 37,635 

ᑲᑎᓕᒫᖅᑐᒋᑦ 
ᑮᓇᐅᔭᖃᖅᑎᑕᐅᔾᔪᑎᖏᑦ 
ᐊᒥᐊᒃᑯᖏᑦ

$	 13,850,847 $	 12,221,243

ᑲᑎᓕᒪᖅᑐᒋᑦ $	 37,471,146 $	 32,208,733

ᑲᑭᕙᒃ ᑲᑐᔾᔨᖃᑎᒌᑦ ᐊᐅᓚᑦᑎᕙᒻᒪᑕ ᐊᒥᓱᓂᑦ 
ᐃᓘᓐᓇᖏᓐᓅᖓᔪᓂᑦ ᑮᓇᐅᔭᓂᑦ ᐋᖅᑭᓯᒪᓂᐅᕙᑦᑐᓂᑦ, 
ᐃᓚᒋᔭᐅᓪᓗᑎᒃ ᒥᓕᐊᓐᖏᓐᓃᑦᑐᑦ ᑮᓇᐅᔭᑦ 
ᐱᓕᕆᐊᕐᒥ ᑮᓇᐅᔭᖃᖅᑎᑦᑎᒍᑕᐅᕙᑦᑐᑦ 
ᐃᑲᔪᕐᐸᑕᑦᑎᓐᓄᑦ ᑐᕌᕐᐸᑦᑐᑦ. ᐊᑑᑎᑎᑦᑎᒍᓐᓇᓂᐊᕐᖓᑕ 
ᐊᑐᕆᐊᖃᕐᐸᑦᑕᖏᓐᓂᒃ ᑎᒥᖓᓐᓂ, 
ᑮᓇᐅᔭᓕᕆᔨᒃᑯᑦ ᐋᖅᑭᐅᒪᑎᑦᑎᕙᑦᑐᑦ ᐊᑑᑎᓕᓐᓂᑦ 
ᑮᓇᐅᔭᓕᕆᔾᔪᑕᐅᕙᑦᑐᓂᑦ, ᐋᖅᑭᔅᓱᐃᕙᑦᑐᑎᒃ 
ᑐᓂᓯᕙᑦᑐᑎᓪᓗ ᑐᓂᔭᐅᔭᕆᐊᖃᕐᐸᑦᑐᓂᑦ ᐅᓂᒃᑳᓂᑦ 
ᐊᒻᒪᓗ ᖃᐅᔨᒪᒋᐊᑦᑎᐊᐸᑦᑐᑎᒃ ᐃᓘᓐᓇᖏᓐᓅᖓᔪᑦ, 
ᓇᒻᒥᓂᕐᓱᖅᑐᓂᑦ ᑕᒻᒪᕐᓯᒪᔪᕐᓯᐅᖅᑕᐅᓯᒪᔪᑦ 
ᑲᒪᒋᔭᐅᖃᑦᑕᕋᓗᐊᕐᒪᖔᑕ ᐊᕐᕌᒍᑕᒫᑦ.

ᑮᓇᐅᔭᖅᑖᕐᕕᒋᓯᒪᔭᖏᑦ 2022-2023

ᐃᖅᑲᓇᐃᔮᔅᓴᓂᑦ ᐃᓅᓯᕐᒨᖓᔪᓂᓪᓗ 
ᐱᕙᓪᓕᐊᑎᑦᑎᔩᑦ ᑲᓇᑕᒥ (ESDC) 
ᑲᑭᕙᒃ ᑲᑐᔾᔨᖃᑎᒌᒃᑯᑦ ᑲᑐᔾᔨᖃᑎᖃᐃᓐᓇᐸᒻᒪᑕ ESDCᑯᓐᓂᑦ 
ᐱᔨᑦᑎᕋᐅᑎᖃᖃᑦᑕᓂᕐᒧᑦ ᐃᑲᔫᑎᓂᑦ ᐱᔨᑦᑎᕋᐅᑎᓂᓪᓗ ᑕᕝᕘᓇ ᓄᓇᖃᖅᑳᖅᑐᓄᑦ 
ᐱᓕᒻᒪᔅᓴᐃᓂᕐᒧᑦ ᐃᖅᑲᓇᐃᔮᔅᓴᓄᓪᓗ ᐃᓕᓐᓂᐊᑎᑦᑎᓂᕐᒧᑦ ᐸᕐᓇᐅᑎᑎᒍᑦ 
(ISETS). ᑖᒃᑯᐊ ᐊᖏᖃᑎᒌᒍᑏᑦ ᐊᖅᑯᑎᒋᓪᓗᒋᑦ ᑲᑭᕙᒃᑯᑦ ᑮᓇᐅᔭᖃᖅᑎᑦᑎᕙᑦᑐᑦ 
ᐱᔨᑦᑎᕋᐅᑎᖃᕐᐸᑦᑐᑎᓪᓗ ᑕᒪᑐᒧᖓ ᑐᕌᖓᔪᓂᑦ ᐃᓕᓐᓂᐊᓂᕐᒧᑦ, ᐱᓕᒻᒪᓴᕐᓂᕐᒧᑦ, 
ᐃᖅᑲᓇᐃᔮᓂᑦ ᐱᕙᓪᓕᐊᑎᑦᓂᑎᕐᒧᑦ ᐊᒻᒪᓗ ᐸᐃᕆᕕᓕᕆᓂᕐᒧᑦ ᐃᑲᔫᑎᓂᑦ. ᑕᒪᕐᒥᒃ 
ᑲᑎᑦᑐᒋᑦ ᑮᓇᐅᔭᖃᖅᑎᑦᑎᒍᑕᐅᓯᒪᔪᑦ 2022-23ᒥ ᐊᒥᓲᓂᖃᕐᓯᒪᔪᑦ $13,846,868. 

ᓄᓇᕗᑦ ᑐᙵᕕᒃᑯᑦ ᑎᒥᖓᑦ (NTI)
ᑲᑭᕙᒃ ᑲᑐᔾᔨᖃᑎᒌᑦ ᑮᓇᐅᔭᓄᑦ ᐱᓕᕆᖃᑎᖃᕐᐸᑦᑐᑦ ᑐᙵᕕᒃᑯᓐᓂᑦ ᐃᑲᔫᑎᔅᓴᓂᑦ 
ᐱᔨᑦᑎᕋᐅᑎᖃᕐᓂᕐᒧᑦ ᐃᓄᓐᓄᑦ ᓯᓚᑦᑐᓴᕐᑯᒻᒥ ᐃᓕᓐᓂᐊᓂᕐᒧᑦ. ᑖᒃᑯᐊ ᐃᑲᔫᑏᑦ 
ᑮᓇᐅᔭᑎᒍᑦ ᐃᑲᔫᑎᖃᕐᐸᑦᑐᑦ ᐊᒻᒪᓗ ᑕᒪᑐᒧᖓ ᑐᕌᖓᔪᓂᑦ ᐱᔨᑦᑎᕋᐅᑎᖃᕐᐸᑦᑐᑎᒃ 
ᐃᓄᓐᓄᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᐸᑦᑐᓄᑦ, ᓇᒥᑐᐃᓐᓇᖅ ᓄᓇᖃᕋᓗᐊᖅᑲᑕ 
ᑲᓇᑕᒥ. ᑮᓇᐅᔭᑦ ᐅᑯᓇᙶᕐᓯᒪᔪᑦ ᓄᓇᖃᖅᑳᖅᑐᓄᑦ ᐱᔨᑦᑎᕋᖅᑏᑦ ᑲᓇᑕᒥ 
ᑲᓇᑕᒥ ᑲᒪᒋᔭᐅᕙᑦᑐᑎᒃ ᐃᓄᐃᑦ ᑕᐱᕇᒃᑯᓐᓂᑦ ᑲᓇᑕᒥ. ᑕᒪᕐᒥᒃ ᑲᑎᑦᑐᒋᑦ ᑮᓇᐅᔭᑦ 
2022‑23ᒥ ᐊᒥᓲᓂᖃᔪᔪᑦ $2,821,105ᓂᑦ. 

ᓄᓇᖃᖅᑳᖅᑐᓄᑦ ᐱᔨᑦᑎᕋᖅᑏᑦ ᑲᓇᑕᒥ (ISC)
ᑲᑭᕙᒃ ᑲᑐᔾᔨᖃᑎᒌᒃᑯᑦ ᑲᑐᔾᔨᖃᑎᖃᐃᓐᓇᐸᒻᒪᑕ ᐱᔨᑦᑎᕋᖅᑎᓂᑦ 
ᐱᔨᑦᑎᕋᐅᑎᖃᕐᓂᕐᒧᑦ ᐃᓅᓱᑦᑐᓄᑦ ᐃᖅᑲᓇᐃᔮᔅᓴᓄᑦ ᐸᕐᓇᐅᑎᓂᑦ ᐱᓕᕆᐊᓂᑦ. 
ᑖᓐᓇ ᑲᑐᔾᔨᖃᒌᒍᑎᒋᕙᑦᑕᖓ ᐊᖅᑯᑎᒋᓪᓗᒍ ᑲᑭᕙᒃᑯᑦ ᐱᓕᕆᐊᕐᒥ 
ᑮᓇᐅᔭᖃᖅᑎᑦᑎᕙᑦᑐᑦ ᐊᖅᑯᑎᒋᓪᓗᒋᑦ ᑕᓪᓕᒪᑦ ᐃᓅᓱᑦᑐᓄᑦ ᐃᖅᑲᓇᐃᔮᔅᓴᓄᑦ 
ᐊᒻᒪᓗ ᐃᖅᑲᓇᐃᔮᓂᑦ ᐅᔾᔨᕈᓱᑦᑎᑦᑎᒋᐊᕐᓂᕐᒧᑦ ᐱᓕᕆᐊᓂᑦ. ᑲᑭᕙᒃ ᑲᑐᔾᔨᖃᑎᒌᒃᑯᑦ 
ᐊᖏᖃᑎᒌᒍᑎᖃᕐᓯᒪᒻᒥᔪᑦ ᓄᓇᖃᖅᑳᖅᑐᓄᑦ ᐱᔨᑦᑎᕋᖅᑎᓂᑦ ᑲᓇᑕᒥ 
ᐃᑲᔪᖃᑦᑕᓂᐊᕐᖓᑕ ᐃᖅᑲᓇᐃᔭᕐᕕᓐᓂᑦ ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒧᑦ 
ᐱᔾᔪᑎᓕᓐᓂᑦ ᒐᕙᒪᒃᑯᓐᓂᑦ ᓂᐅᕕᕋᓱᖃᑦᑕᓂᕐᒨᖓᔪᓂᑦ. ᑕᒪᕐᒥᒃ ᑲᑎᑦᑐᒋᑦ ᑮᓇᐅᔭᑦ 
2022-23ᒥ ᐊᒥᓲᓂᖃᔪᔪᑦ $2,242,724ᓂᑦ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA)
ᑲᑭᕙᒃ ᑲᑐᔾᔨᖃᑎᒌᑦ ᖃᑭᒪᒍᑎᔅᓴᓕᐅᕋᓱᐊᖅᑎᐅᒐᑎᒃ ᒪᑭᒪᓇᓱᐊᕈᑎᓂᑦ 
ᐱᕙᓪᓕᐊᔪᓕᕆᔨᒋᔭᐅᒻᒪᑕ ᕿᑭᖅᑕᓂᒃᑯᓐᓂᑦ ᐃᑲᔫᑎᖃᓲᑦ ᑮᓇᐅᔭᓂᑦ 
ᐃᑲᔫᑕᐅᓂᐊᖅᑐᓂᑦ ᐱᔨᑦᑎᕋᐅᑎᖃᕐᓂᕐᒧᑦ ᐃᖅᑲᓇᐃᔭᕐᕕᓐᓂᑦ ᐊᒻᒪᓗ ᓄᓇᓕᓐᓄᑦ 
ᒪᑭᒪᓇᓱᐊᕈᑎᓂᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᓂᑦ ᐊᒻᒪᓗ ᐱᔨᑦᑎᕋᐅᑎᓂᑦ, 
ᐊᒻᒪᓗ ᐸᐃᕆᕕᓐᓄᑦ ᐃᑲᔫᑎᓂᑦ. ᑕᒪᕐᒥᒃ ᑲᑎᑦᑐᒋᑦ ᑮᓇᐅᔭᑦ 2022-23ᒥ 
ᐊᒥᓲᓂᖃᔪᔪᑦ $1,508,070ᓂᑦ. 

ᑲᓇᑕᒥ ᐅᑭᐅᖅᑕᖅᑐᒥᐅᓄᑦ ᒪᑭᒪᓴᓱᐊᕈᑎᓂᑦ 
ᐱᕙᓪᓕᐊᔪᓕᕆᔩᑦ (CanNor)
ᑲᑭᕙᒃ ᑲᑐᔾᔨᖃᑎᒌᒃᑯᑦ ᑲᑐᔾᔨᖃᑎᖃᐃᓐᓇᐸᒻᒪᑕ ᐱᕙᓪᓕᐊᔪᓕᕆᔨᓂᑦ CanNor 
ᐱᔨᑦᑎᕋᐅᑎᖃᕐᓂᕐᒧᑦ ᐃᖅᑲᓇᐃᔭᕐᑯᓐᓂᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᓂᑦ 
ᐱᔨᑦᑎᕋᐅᑕᐅᕙᑦᑐᓂᓪᓗ. 2022-23ᒥ ᑲᑭᕙᒃᑯᑦ ᐋᖅᑮᔪᔪᑦ ᐊᖏᖃᑎᒌᒍᑎᒃᑲᓂᕐᓂᑦ 
ᐅᑭᐅᖅᑕᖅᑐᒥ ᓄᓇᖃᖅᑳᖅᑐᓄᑦ ᒪᑭᒪᓇᓱᐊᕈᑎᓂᑦ ᐱᓇᓱᐊᕋᔅᓴᓄᑦ ᐱᓕᕆᐊᕐᒧᑦ 
ᐃᑲᔫᑎᐅᓂᐊᕐᖓᑕ ᖃᓄᐃᑦᑐᑐᐃᓐᓇᕐᓄᑦ ᓄᓇᓕᓐᓂᑦ ᒪᑭᒪᓇᓱᐊᕈᑎᓂᑦ 
ᐱᕙᓪᓕᐊᑎᑦᑎᓂᕐᒧᑦ. ᑕᒪᕐᒥᒃ ᑲᑎᑦᑐᒋᑦ 2022-23ᒥ ᐊᒥᓲᓂᖃᔪᔪᑦ $1,452,966ᓂᑦ. 

ᐊᓯᖏᑦ
ᐊᓯᖏᑦ ᑮᓇᐅᔭᑦ ᐃᓯᖅᑐᑦ ᕿᑐᕐᖏᐅᕈᑎᓃᙶᕐᓯᒪᔪᑦ ᐱᙳᖅᑎᑕᐅᓯᒪᙱᑦᑐᓂᑦ 
ᑮᓇᐅᔾᔭᒍᑎᒥᓂᕐᓂᑦ ᐅᕝᕙᓘᓐᓃᑦ ᐊᓯᐅᔨᒍᑎᒥᕐᓂᑦ ᐱᕈᕐᐸᓪᓕᐊᑎᑕᖏᓐᓂᒃ 
ᐊᒻᒪᓗ ᐊᓯᖏᓐᓃᙶᕐᓯᒪᔪᑦ. ᐊᒥᓲᓂᕐᐹᖏᑦ ᑖᒃᑯᓇᙵᑦ ᑮᓇᐅᔭᓂᑦ ᐃᓯᕐᐸᑦᑐᓂᑦ 
ᐊᑕᖃᑦᑕᖅᑐᑦ ᐱᓕᕆᓂᐅᕙᑦᑐᓄᑦ ᐃᓱᒫᓗᓇᙱᓂᕐᐹᒥᒃ ᐱᕈᕐᐸᓪᓕᐊᑎᑦᑎᒍᑕᐅᔪᓂᑦ 
ᐊᒻᒪᓗ ᐱᔭᕆᐊᑐᓲᖑᓪᓗᑎᒃ ᖃᓄᖅ ᓂᕆᐅᒋᔭᕆᐊᔅᓴᖅ ᐊᕐᕌᒍᒥᑦ 
ᐊᐃᑉᐹᓄᑦ ᐊᕐᕌᒍᒧᑦ. 

ᑲᑭᕙᒃ ᑲᑐᔾᔨᖃᑎᒌᖏᑦ
ᐸᕐᓇᐃᕕᒃ ᐃᒡᓗ 924
ᑎᑎᖅᑲᒃᑯᕕᒐ 1419
ᐃᖃᓗᐃᑦ, ᓄᓇᕗᑦ X0A 0H0

ᐅᖄᓚᐅᑎᖓ: 867-979-0911
ᓱᑲᑦᑐᒃᑯᑦ: 867-979-3707
ᐊᑭᖃᙱᑦᑐᖅ ᐅᖄᓚᐅᑎᖓ: 1-800-561-0911

ᖃᕋᓴᐅᔭᒃᑯᑦ: INFO@KAKIVAK.CA
ᐃᑭᐊᖅᑭᕕᒃ: WWW.KAKIVAK.CA


